
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

ТӨРИЙН БАЙГУУЛАЛТЫН БАЙНГЫН ХОРООНЫ 
6 ДУГААР САРЫН 29-НИЙ ӨДӨР / ПҮРЭВ ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны дугаар

	1
	Хуралдааны гар тэмдэглэл
	1-38

	2
	Дэлгэрэнгүй тэмдэглэл
	39-96

	
	1. Нийслэлийн эрх зүйн байдлын тухай хуулийн шинэчилсэн найруулгын төслийн үзэл баримтлал болон хамт өргөн мэдүүлсэн хуулийн төсөл /Хэлэлцэх эсэх/.
2. Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/.
	39-58

58-96


Монгол Улсын Их Хурлын 2017 оны хаврын ээлжит чуулганы 

Төрийн байгуулалтын байнгын хорооны 6 дугаар сарын 29-ний өдөр 
/Пүрэв гараг/-ийн хуралдааны гар тэмдэглэл

Төрийн байгуулалтын байнгын хорооны дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 16 гишүүн ирж, 84.2 хувийн ирцтэйгээр хуралдаан 11 цаг 55 минутад Төрийн ордны “Их эзэн Чингис хаан” танхимд эхлэв. 

 Чөлөөтэй: Л.Оюун-Эрдэнэ, Ж.Эрдэнэбат;

 Тасалсан: Б.Наранхүү.

Нэг. Нийслэлийн эрх зүйн байдлын тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулиудын төслийн үзэл баримтлалыг хэлэлцэх эсэх

Хэлэлцэж буй асуудалтай холбогдуулан Нийслэлийн Засаг дарга бөгөөд Улаанбаатар хотын захирагч С.Батболд, Захирагчийн ахлах зөвлөх Д.Мөнх-Эрдэнэ, Нийслэлийн Засаг даргын Тамгын газрын Санхүү, төрийн сангийн хэлтсийн дарга Э.Ганхүү, мөн газрын Бодлого, төлөвлөлтийн хэлтсийн дарга Г.Өлзийбаяр, Нийслэлийн газрын албаны дарга Э.Болорчулуун, Ерөнхий архитектор Э.Анар нар оролцов.

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт Б.Төгсцэнгэл нар байлцав.

Хууль  санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ж.Мөнхбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Г.Занданшатар, Д.Лүндээжанцан, Н.Цэрэнбат, Д.Эрдэнэбат, Ж.Батзандан, Б.Ундармаа нарын тавьсан асуултад   Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Нийслэлийн Засаг дарга бөгөөд Улаанбаатар хотын захирагч С.Батболд, Захирагчийн ахлах зөвлөх Д.Мөнх-Эрдэнэ  нар хариулж, тайлбар хийв.


Улсын Их Хурлын гишүүн Г.Занданшатар, Ж.Батзандан, Б.Батзориг, Д.Эрдэнэбат, Б.Ундармаа, Н.Энхболд нар үг хэлэв. 


Н.Энхболд: Нийслэлийн эрх зүйн байдлын тухай /шинэчилсэн найруулга/ хуулийн төслийн үзэл баримтлал болон хамт өргөн мэдүүлсэн хуулийн төслийг хэлэлцэх нь зүйтэй гэсэн санал хураалт явуулъя. 

Зөвшөөрсөн:
12

Татгалзсан: 

3

Бүгд:


15


80.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Батзориг танилцуулахаар тогтов.


Уг асуудлыг 13 цаг 07 минутад хэлэлцэж дуусав.


Хоёр. Төрийн албаны тухай /шинэчилсэн найруулга/ хуулийн төсөл болон Төрийн албаны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Нийслэлийн Засаг дарга бөгөөд Улаанбаатар хотын захирагч С.Батболд, Нийслэлийн Засаг даргын ахлах зөвлөх Д.Мөнх-Эрдэнэ, Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, С.Цэдэндамба, мөн зөвлөлийн Ажлын албаны дарга Д.Баатарсайхан, Төрийн албаны зөвлөлийн гишүүн асан Н.Чадраабал, Хууль зүйн үндэсний хүрээлэнгийн эрдэмтэн нарийн бичгийн дарга Д.Зүмбэрэллхам нар оролцов.


Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа, референт О.Нарантуяа нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгээс санал, дүгнэлтийг Улсын Их Хурлын гишүүн Н.Энхболд танилцуулав. 
Төрийн албаны тухай /шинэчилсэн найруулга/ хуулийн төсөл болон Төрийн албаны тухай хуульд нэмэлт, өөрчлөлт оруулах тухай хуулийн нэгтгэсэн төслийн талаархи зарчмын зөрүүтэй саналын томьёоллоор санал хураалт явуулав.
Н.Энхболд: 1.Хуулийн төслүүдийг нэгтгэхдээ Төрийн албаны тухай /шинэчилсэн найруулга/ хуулийн төслийг суурь болгон хэлэлцэх гэсэн саналыг дэмжье гэсэн санал хураалт явуулъя.

Зөвшөөрсөн:
10

Татгалзсан: 

3

Бүгд:


13


76.9 хувийн саналаар дэмжигдлээ.
2.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:


“1.1.Энэ хуулийн зорилт нь тогтвортой, ил тод төрийн албаны эрх зүйн үндсийг тогтоох, төрийн албан хаагчийн эрх зүйн байдал, нийгмийн баталгааг тодорхойлох, төрийн албаны төв байгууллагын чиг үүргийг тогтоохтой холбогдсон харилцааг зохицуулахад оршино.” гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

3

Бүгд:


13
76.9 хувийн саналаар дэмжигдлээ.
 
3.Төслийн 2 дугаар зүйлийн 2.2 дахь хэсгийг хасах гэсэн саналын томьёоллоор санал хураалт явуулъя.
Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав.

Зөвшөөрсөн:
8

Татгалзсан: 

4

Бүгд:


12
66.7 хувийн саналаар дэмжигдлээ.
 4.Төслийн 3 дугаар зүйлийг доор дурдсанаар өөрчлөн найруулах:
“З дугаар зүйл. Хуулийн нэр томьёоны тодорхойлолт
3.1.Энэ хуульд хэрэглэсэн дараахь нэр томьёог доор дурдсан утгаар ойлгоно:

3.1.1.“төрийн алба” гэж төрийн зорилт, чиг үүргийг Монгол Улсын Үндсэн хууль, бусад хууль тогтоомжийн хүрээнд хэрэгжүүлэх, төрийн бодлого боловсруулах, төрөөс зайлшгүй үзүүлэх шаардлагатай бусад үйлчилгээг нийтэд хүргэх үйл ажиллагаа, бүтэц, зохион байгуулалтыг;
3.1.2.”төрийн албан хаагч” гэж төрийн албан тушаалыг эрхэлж, бүрэн эрх, үүргээ хэрэгжүүлсний төлөө төрөөс цалин хөлс авч, ажиллах нөхцөл, баталгаагаар хангагдан ажиллаж байгаа этгээдийг;
3.1.3.“чадахуйн зарчим /мерит/” гэж иргэнийг төрийн албанд сонгон шалгаруулж томилох, чөлөөлөх, ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, ур чадвар, туршлага, ажлын үр дүнд тулгуурлахыг;”
3.1.4.“сул орон тоо” гэж төрийн жинхэнэ албан хаагчийг албан тушаалаас нь бууруулсан, чөлөөлсөн, халсан, өөр албан тушаалд сонгогдсон, томилогдсон, эсхүл төрийн жинхэнэ албан хаагч нас барсны улмаас тухайн албан тушаалын орон тоо суларсан байхыг;
3.1.5."албан тушаалын тодорхойлолт” гэж тухайн албан тушаалын чиг үүрэг, түүнийг хэрэгжүүлэх албан хаагчид тавигдах боловсрол, мэргэжил, мэргэшил, туршлага, ур чадварын шаардлагыг баталгаажуулсан баримт бичгийг.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

4

Бүгд:


12
66.7 хувийн саналаар дэмжигдлээ.
5. Төслийн 4 дүгээр зүйлийн 4.1 дэх хэсгийг доор дурдсанаар өөрчлөн найруулах:
“4.1.Энэ хуулиар төрийн албаны эрхэм зорилго, зарчим, үйлчилгээний стандарт, төрийн албан хаагчийн ангилал, зэрэглэл, нийтлэг эрх, үүрэг, хориглох зүйл, төрийн албаны төв байгууллагын эрх зүйн байдал болон түүнтэй холбогдсон бусад харилцааг зохицуулна.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

3

Бүгд:


12
75.0 хувийн саналаар дэмжигдлээ.
6.Төслийн 4 дүгээр зүйлийн 4.4 дэх хэсгийг доор дурдсанаар өөрчлөн найруулах:
“4.4.Энэ хууль төрийн тусгай болон төрийн үйлчилгээний албан хаагчийн ажлын гүйцэтгэл, үр дүнг үнэлэхэд үйлчлэхгүй.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

3

Бүгд:


12
75.0 хувийн саналаар дэмжигдлээ.
7.Төслийн 4 дүгээр зүйлийн 4.5 дахь хэсгийн “Боловсрол, шинжлэх ухаан, эрүүл мэнд, соёл, урлаг болон улсын төсвөөс санхүүжүүлдэг, төрийн хэрэгцээ, эрх ашигт зориулсан үйлчилгээ үзүүлдэг бусад байгууллагын” гэснийг “Төрийн үйлчилгээний байгууллагын” гэж, төслийн Гуравдугаар бүлгийн гарчигийг “Төрийн албан тушаалын ангилал, төрөл, төрийн албаны хаагчийн хувийн хэрэг, тоо бүртгэл” гэж, төслийн 14.2 дахь хэсгийн “Төрийн албаны зөвлөл” гэснийг “төрийн албаны төв байгууллага” гэж өөрчлөх, цаашид Гучин нэгдүгээр бүлгээс бусад дурдагдсан бүх тохиолдолд өөрчлөх, төслийн 22.1.2 дахь заалтын тайлбарын “хаших” гэснийг “хаах” гэж өөрчлөх, төслийн 19.1 дэх хэсгийн “зэрэглэлийг” гэснийг “зэрэглэл, зэрэг дэвийг” гэж тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

6

Бүгд:


12
50.0 хувийн саналаар дэмжигдсэнгүй.
Дээрх санал хураалтыг хүчингүй болгоё гэсэн горимын саналыг дэмжье гэсэн санал хураалт явуулъя.

Зөвшөөрсөн:
6

Татгалзсан: 

4

Бүгд:


10

60.0 хувийн саналаар дэмжигдлээ.

8. Төслийн Хоёрдугаар бүлгийн гарчигийн “зорилго,” гэсний дараа “төрийн албаны ангилал,” гэж нэмэх, төслийн 14.1.2 дахь заалтын “урлаг” гэсний дараа “, спорт” гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

4

Бүгд:


10

60.0 хувийн саналаар дэмжигдлээ.

9.Төслийн 5 дугаар зүйлийн 5.1 дэх хэсгийг доор дурдсанаар өөрчлөн найруулах:

“5.1.Төрийн албаны эрхэм зорилго нь Монгол Улсын Үндсэн хууль, бусад хуулийг чандлан баримталж, үндэсний язгуур ашиг сонирхолд захирагдан ард түмэндээ үйлчилж, төрд чин үнэнчээр зүтгэхэд оршино.” гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

4

Бүгд:


10

60.0 хувийн саналаар дэмжигдлээ.
10.Төсөлд доор дурдсан агуулгатай 6 дугаар зүйл нэмж, холбогдох зүйлийн дугаарыг өөрчлөх:

“6 дугаар зүйл.Төрийн албаны ангилал 

6.1.Төрийн албыг доор дурдсанаар ангилна:



6.1.1.төрийн улс төрийн алба; 



6.1.2.төрийн захиргааны алба;



6.1.3.төрийн тусгай алба;



6.1.4.төрийн үйлчилгээний алба. 

6.2.Энэ хуулийн 6.1.2, 6.1.3-т заасан албыг төрийн жинхэнэ алба гэнэ.” гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

4

Бүгд:


10

60.0 хувийн саналаар дэмжигдлээ.

11.Төслийн 5 дугаар зүйлийг доор дурдсанаар өөрчлөн найруулах: 

“6 дугаар зүйл. Төрийн албаны зарчим

6.1.Төрийн албанд Монгол Улсын Үндсэн хуулийн Нэгдүгээр зүйлийн 2 дахь хэсэгт зааснаас гадна дараахь зарчмыг баримтална:



6.1.1.мэргэшсэн, тогтвортой байх;


6.1.2.улс төрийн албан хаагчаас бусад төрийн албан хаагч улс төрийн нам, эвслийн үйл ажиллагаанаас ангид байх;


6.1.3.Монгол Улсын иргэн төрийн алба хаах адил тэгш боломжтой байх;


6.1.4.төрийн жинхэнэ албан тушаалд иргэнийг томилохдоо гагцхүү чадахуйн зарчмыг баримтлах; 


6.1.5.ил тод байх;


6.1.6.ашиг сонирхлын зөрчлөөс ангид байх;



6.1.7.захирах, захирагдах ёсыг баримтлах.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

12.Төслийн 3 дугаар зүйлийг доор дурдсанаар өөрчлөн найруулах:


“9 дүгээр зүйл.Төрийн албан тушаалын ангилал, төрөл

9.1.Төрийн албан тушаалыг доор дурдсанаар ангилна:



9.1.1.төрийн улс төрийн;



9.1.2.төрийн захиргааны;



9.1.З.төрийн тусгай;


9.1.4.төрийн үйлчилгээний.

9.2.Төрийн албан тушаал нь удирдах, гүйцэтгэх, туслах гэсэн төрөлтэй байна.


9.3.Энэ зүйлийн 9.1.2, 9.1.3-т заасан албан тушаалыг төрийн жинхэнэ албан тушаал гэнэ.


9.4.Энэ хуулийн 9.1.2, 9.1.4-т заасан удирдах, гүйцэтгэх, туслах албан тушаалын төрөлд хамаарах албан тушаалын жагсаалтыг төрийн албаны төв байгууллагын саналыг үндэслэн Засгийн газар батална.


9.5.Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаал эрхэлж байсан төрийн албан хаагчийг энэ хуулийн 9.4-т заасан удирдах албан тушаалтны нөөцийн жагсаалтад бүртгэнэ.” гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

5

Бүгд:


12

58.3 хувийн саналаар дэмжигдлээ.

13.Төслийн 10 дугаар зүйлийг бүхэлд нь хасах гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

3

Бүгд:


12

75.0 хувийн саналаар дэмжигдлээ.

14.Төслийн 11 дүгээр зүйлийг доор дурдсанаар өөрчлөн найруулах:

“11 дүгээр зүйл.Төрийн улс төрийн албан тушаал

11.1.Төрийн улс төрийн албан тушаалд Монгол Улсын Үндсэн хууль, бусад хуулиар тогтоосон болзол, журам, шалгуурын дагуу сонгогддог болон уг сонгуулийн үр дүнд томилолтын журмаар ажиллах, мөн тэдгээрийн бүрэн эрхийн хугацаанд өөрт нь үйлчлэх орон тооны дараахь албан тушаал хамаарна:



11.1.1.Монгол Улсын Ерөнхийлөгч;




11.1.2.Монгол Улсын Их Хурлын дарга;




11.1.З.Монгол Улсын Ерөнхий сайд;




11.1.4.Монгол Улсын Их Хурлын дэд дарга, гишүүн;




11.1.5.Монгол Улсын Засгийн газрын гишүүн;




11.1.6.Засгийн газрын Хэрэг эрхлэх газрын дарга;


11.1.7.дэд сайд, Монгол Улсын Ерөнхийлөгчийн зөвлөх, Монгол Улсын Их Хурлын даргын зөвлөх, Ерөнхий сайдын зөвлөх;




11.1.8.Монгол Улсын Ерөнхийлөгчийн Тамгын газрын дарга;


11.1.9.бүх шатны Засаг дарга болон аймаг, нийслэл, сум, дүүргийн Засаг даргын орлогч;



11.1.10.улс төрийн албан тушаалтны бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтны  албан тушаал; 

 

11.1.11.Улсын Их Хурал дахь нам, эвслийн бүлгийн ажлын албаны албан тушаал;


11.1.12.хуульд заасан бусад албан тушаал.


11.2.Улс төрийн албан хаагчийн бүрэн эрхийн хугацаанд зөвхөн өөрт нь үйлчлэх туслах, хэвлэл мэдээллийн ажилтан нь тухайн албан тушаалтанд шууд захирагдах боловч төрийн албан хаагчийн хувьд тухайн байгууллагад харьяалагдана.” гэсэн саналын томьёоллоор санал хураалт явуулъя.
Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав. 

Зөвшөөрсөн:
10

Татгалзсан: 

2

Бүгд:


12
83.3 хувийн саналаар дэмжигдлээ.

15.Төслийн 12 дугаар зүйлийг доор дурдсанаар өөрчлөн найруулах:

“12 дугаар зүйл. Төрийн захиргааны албан тушаал

12.1.Төрийн захиргааны албан тушаалд төрийн бодлого боловсруулахад мэргэшлийн зөвлөгөө өгөх, уг бодлогыг хэрэгжүүлэх үйл ажиллагааг төрийн захиргааны удирдлагаар хангах, зохион байгуулах чиг үүрэг бүхий дараахь албан тушаал хамаарна:


12.1.1.Төрийн албаны зөвлөлийн дарга, гишүүн;


12.1.2.Улсын Их Хурал, Ерөнхийлөгч, Засгийн газар, Үндсэн хуулийн цэцийн ажлын алба, шүүхийн захиргаа, прокурорын ажлын алба болон удирдах, гүйцэтгэх албан тушаал;


12.1.3.Улсын Их Хурлаас байгуулдаг байгууллагын энэ хуулийн 13.1.2-т зааснаас бусад удирдах, гүйцэтгэх албан тушаал;



12.1.4.Үндэсний аюулгүй байдлын зөвлөлийн ажлын албаны удирдах, гүйцэтгэх албан тушаал;


12.1.5.яамны Төрийн нарийн бичгийн дарга болон яамны удирдах, гүйцэтгэх албан тушаал;


12.1.6.хуульд өөрөөр заагаагүй бол Засгийн газрын агентлагийн удирдах, гүйцэтгэх албан тушаал;


12.1.7.аймаг, нийслэл, сум, дүүргийн иргэдийн Төлөөлөгчдийн Хурлын нарийн бичгийн дарга, аймаг, нийслэл, сум, дүүргийн иргэдийн Төлөөлөгчдийн Хурлын болон Засаг даргын ажлын албаны удирдах, гүйцэтгэх албан тушаал;


12.1.8.хуульд өөрөөр заагаагүй бол аймаг, нийслэлийн Засаг даргын дэргэдэх улс, орон нутгийн төсвөөс санхүүждэг нутгийн захиргааны байгууллагын удирдах, гүйцэтгэх албан тушаал; 


12.1.9.хот, тосгоны захирагчийн ажлын албаны удирдах, гүйцэтгэх албан тушаал;


12.1.10.хуульд заасан бусад албан тушаал.” гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

2

Бүгд:


12
83.3 хувийн саналаар дэмжигдлээ.

16.Төслийн 13 дугаар зүйлийг доор дурдсанаар өөрчлөн найруулах:


“13 дугаар зүйл.Төрийн тусгай албан тушаал


13.1.Төрийн тусгай албан тушаалд Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, хууль дээдлэх үндсэн зарчмыг сахиулах, нийгмийн хэв журмыг сахиулахтай холбогдсон төрийн тусгай чиг үүргийг хэрэгжүүлэх дараахь албан тушаал хамаарна:



13.1.1.Үндсэн хуулийн цэцийн гишүүн, бүх шатны шүүхийн шүүгч, прокурор;


13.1.2.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газрын аудитор, Авлигатай тэмцэх газрын удирдах, гүйцэтгэх албан тушаал;


13.1.3.зэвсэгт хүчин, цагдаа, дотоодын цэрэг, хил хамгаалах, онцгой байдал, шүүхийн шийдвэр гүйцэтгэх асуудал эрхэлсэн төрийн захиргааны байгууллага болон шүүхийн шинжилгээний байгууллагын удирдлага;


13.1.4.дипломат албан тушаал;


13.1.5.зэвсэгт хүчин, хилийн цэрэг, тагнуул, цагдаа, дотоодын цэрэг, хэрэг бүртгэх, мөрдөн байцаах, шүүхийн шийдвэр гүйцэтгэх, онцгой байдлын байгууллагын офицер, ахлагч, шүүхийн шийдвэр гүйцэтгэгч, гаалийн байцаагч, шүүхийн шинжилгээний байгууллагын шинжээч, мэргэжилтэн;


13.1.6.Үндэсний аюулгүй байдлын зөвлөлийн нарийн бичгийн дарга;

13.1.7.хуульд заасан бусад албан тушаал.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

3

Бүгд:


12

75.0 хувийн саналаар дэмжигдлээ.

17. Төслийн 16 дугаар зүйлийг доор дурдсанаар өөрчлөн найруулах:

“16 дугаар зүйл.Төрийн албан хаагчийн улсын нэгдсэн тоо бүртгэл, мэдээллийн нэгдсэн сан


16.1.Төрийн албаны төв байгууллага нь төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа болон эрхэлж байсан бүх албан хаагчийн тухай мэдээллийг тусгасан байна.


16.2.Төрийн албан хаагчийн улсын нэгдсэн тоо бүртгэл хөтлөх журмыг Төрийн албаны зөвлөл, Засгийн газрын Хэрэг эрхлэх газар хамтран батална.


16.3.Энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг төрийн албаны төв байгууллага хөтөлнө. Нөөцийн бүртгэл хөтлөх журмыг Засгийн газар, төрийн албаны төв байгууллага хамтран батална.

16.4.Төрийн албаны төв байгууллага нь төрийн албан хаагчийн мэдээллийн улсын нэгдсэн сан /цаашид “Мэдээллийн нэгдсэн сан” гэх/-г хөтөлнө.

16.5.Мэдээллийн нэгдсэн сангийн цахим хуудас дараахь шаардлагыг хангасан байна:


16.5.1.мэдээлэл татаж авах, хэвлэх боломжтой байх;


16.5.2.тодруулга өгөх албан тушаалтны нэр, утас, цахим хаягийг байршуулсан байх; 


16.5.3.мэдээллийг тогтмол шинэчилж байх, өөрчлөлт орсон тухай бүр өмнөх мэдээллийг цахим хуудасны архивт хадгалах, архивын мэдээллийн санд нэвтрэх, татаж авах, хэвлэх боломжтой байх.

          16.6.Мэдээллийн нэгдсэн санд дараахь мэдээлэл агуулагдана: 


16.6.1.төрийн жинхэнэ албаны нөөцөд байгаа иргэний мэдээлэл;


16.6.2.төрийн жинхэнэ албаны мэргэшлийн шалгалт өгсөн тухай мэдээлэл;


16.6.3.төрийн албаны тухай хуулийг зөрчсөн албан тушаалтанд хариуцлага хүлээлгэсэн тухай мэдээлэл;


16.6.4.төрийн албанаас чөлөөлөгдсөн, халагдсан таухай мэдээлэл;


16.6.5.төрийн албан тушаалтны буруутай үйлдэл, эс үйлдэхүйн улмаас төрд учруулсан хохирол болон түүнийг барагдуулсан тухай мэдээлэл.


16.7.Энэ хуулийн 16.7.3, 16.7.4, 16.7.5-д заасан мэдээлэлд өөрчлөлт орсон тохиолдолд тухайн байгууллага төрийн албаны төв байгууллагад ажлын таван өдөрт багтаан мэдэгдэх бөгөөд төрийн албаны төв байгууллага ажлын гурван өдөрт багтаан мэдээллийн нэгдсэн санд өөрчлөлт оруулна. 


16.8.Энэ хуулийн 16.5-т заасан цахим хуудаст тавигдах нийтлэг стандарт, агуулга, мэдээллийн сан бүрдүүлэх, хөтлөх, мэдээлэл авах журмыг төрийн албаны төв байгууллага батална.


16.9.Төр, байгууллага, хувь хүний нууцтай холбоотой асуудлыг холбогдох хуулиар зохицуулна.” гэсэн саналын томьёоллоор санал хураалт явуулъя.

Зөвшөөрсөн:
11

Татгалзсан: 

1

Бүгд:


12

91. 7 хувийн саналаар дэмжигдлээ.

18. Төслийн Дөрөв, Хорин наймдугаар бүлгийн гарчиг, 94 дүгээр зүйлийн гарчиг, 94.1 дэх хэсгийн “захиргааны” гэснийг “жинхэнэ” гэж өөрчлөх, төслийн 22, 25, 26, 28, 30, 39, 40, 41, 42, 47, 48, 49, 50, 51, 52, 53, 54, 107 дугаар зүйлийн гарчиг, 22.1, 25.1, 28.1, 28.3, 30.1, 31.1, 32.4, 40.1, 41.1, 47.1, 48.1, 48.3, 49.1, 49.3, 49.5, 50.1, 51.1, 51.2, 51.3, 51.4, 52.1, 53.1, 53.3, 53.6, 53.7, 53.8, 54.1 дэх хэсэг, III хэсгийн гарчиг, Зургаадугаар бүлэг, Наймдугаар бүлэг, Есдүгээр бүлгийн гарчигийн “төрийн” гэсний дараа “жинхэнэ” гэж нэмэх, төслийн 27.1.1, 27.1.2, 27.1.3 дахь заалтын “захиргааны” гэснийг “жинхэнэ албаны” гэж өөрчлөх, төслийн 21.4, 39.1, 93.1.9 дэх заалтын “төрийн” гэсний дараа “захиргааны” гэж нэмэх, төслийн 18 дахь хэсгийн “прокурорын газар,” гэсний дараа “Монгол банк, Үндэсний болон орон нутгийн аудитын газар,” гэж нэмэх, төслийн 32.6 дахь хэсгийн “энэ хуулийн” гэсний дараа “31.2,” гэж нэмэх гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

2

Бүгд:


12

83.3 хувийн саналаар дэмжигдлээ.

19.Төслийн 15.1 дэх хэсгийн “гурван үеийн намтар болон” гэснийг хасах,  төслийн 20 дугаар зүйлийн гарчиг, 20.1 дэх хэсгийн “ангилал,” гэснийг хасах, төслийн 40 дүгээр зүйлийн 40.1.7 дахь заалтын “хууль тогтоомжийг судалж,” гэснийг хасах гэсэн саналын томьёоллоор санал хураалт явуулъя.
Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав. 

Зөвшөөрсөн:
11

Татгалзсан: 

1

Бүгд:


12

91.7 хувийн саналаар дэмжигдлээ.


20.Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:


“22.1.3.Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байгаагүй байх;” гэсэн саналын томьёоллоор санал хураалт явуулъя.
Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав. 

Зөвшөөрсөн:
12

Татгалзсан: 

0

Бүгд:


12

100.0 хувийн саналаар дэмжигдлээ.

21.Төслийн 23 дугаар зүйлийн 23.3, 23.4 дэх хэсгийг доор дурдсанаар өөрчлөн найруулах:


“23.3.Хуульд өөрөөр заагаагүй бол төрийн жинхэнэ албаны удирдах, гүйцэтгэх албан тушаалд тавигдах тусгай шаардлага болон албан тушаалын тодорхойлолт боловсруулах нийтлэг журмыг төрийн албаны төв байгууллага батална.

23.4.Төрийн захиргааны албан тушаалын тодорхойлолтыг энэ хуулийн 22.3-т заасан журамд нийцүүлэн боловсруулж, төрийн албаны төв байгууллагын зөвшөөрлийг үндэслэн тухайн албан хаагчийг томилох эрх бүхий этгээд албан тушаал тус бүрээр батална.” гэсэн саналын томьёоллоор санал хураалт явуулъя.

Зөвшөөрсөн:
11

Татгалзсан: 

1

Бүгд:


12

91.7 хувийн саналаар дэмжигдлээ.

22. Төслийн 23.5 дахь хэсгийн “албан тушаалын ажлын байрны тодорхойлолт”, 40.1.12 дахь заалтын “ажлын байр (албан тушаал)-ны тодорхойлолт”, 50.1.1 дэх заалтын “ажлын байрны тодорхойлолт”, 94.1.3 дахь заалтын “албан тушаал (ажлын байр)-ын тодорхойлолт” гэснийг “албан тушаалын тодорхойлолт” гэж тус тус өөрчлөх, цаашид тохиолдол бүрт өөрчлөх, төслийн 24 дүгээр зүйлийн гарчиг, 23.2.1, 23.2.2, 23.2.3, 24.1, 24.2 дахь хэсгийн “Мэргэжлийн” гэснийг “Мэргэшүүлэх” гэж, төслийн 24.2, 29.2, 29.3 дахь хэсгийн “Төрийн удирдлагын академи” гэснийг “Засгийн газрын харьяаны төрийн албаны сургалтын байгууллага” гэж, төслийн 27.1.1 дэх заалтын “9.4” гэснийг “16.3” гэж, төслийн 24.1, 49.5, 53.9 дэх хэсгийн “Засгийн газрын Хэрэг эрхлэх газрын” гэснийг “Засгийн газрын” гэж тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

2

Бүгд:


12

83.3 хувийн саналаар дэмжигдлээ.

23. Төслийн 26 дугаар зүйлийг доор дурдсанаар өөрчлөн найруулах:


“26 дугаар зүйл. Төрийн захиргааны албан тушаалд томилох үндсэн шалгуур

26.1.Төрийн захиргааны албан тушаалд иргэнийг томилохдоо энэ хуулийн 3.1.3-т заасан чадахуйн зарчмыг үндсэн шалгуур болгож, түүнийг хамгийн сайн хангасан хүнийг томилно.

26.2.Энэ хуулийн 22.1-д заасан нийтлэг болон 23 дугаар зүйлд заасан тусгай шаардлагыг хангасан тохиолдолд энэ хуулийн 26.1-д заасан шалгуурыг хангасанд тооцно.
 

26.3.Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэшлийн түвшингийн үнэлгээ, ёс зүй, мэдлэг, туршлага, ур чадварыг харгалзан хугацаанаас өмнө шатлан дэвшүүлж болно. 


26.4.Төрийн албан тушаалд шатлан дэвшүүлэх журмыг энэ хуульд нийцүүлэн Засгийн газрын саналыг үндэслэн төрийн албаны төв байгууллага батална. Албан тушаалд шатлан дэвшүүлж томилоход энэ журмыг баримтална.” гэсэн саналын томьёоллоор санал хураалт явуулъя.
Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав. 

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

24.Төслийн 25 дугаар зүйлийн гарчигийн “журам” гэснийг хасах, 27.1.1 дэх хэсгийн “/карьерын/” гэснийг, төслийн 42.1 дэх хэсгийн “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай” гэснийг, төслийн 42.1.1 дэх заалтын “бусад шатны” гэснийг тус тус хасах гэсэн саналын томьёоллоор санал хураалт явуулъя.

Уг саналтай холбогдуулан Улсын Их Хурлын гишүүн О.Баасанхүүгийн тавьсан асуултад Байнгын хорооны дарга Н.Энхболд хариулав. 

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

25.Төслийн 27.1 дэх хэсэгт доор дурдсан агуулгатай 27.1.4 дэх заалт нэмэх:

“27.1.4.энэ хуулийн 27.1.3-т заасны дагуу нөхөх боломжгүй бол нээлттэй сонгон шалгаруулалт зарлах.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

26.Төслийн 27 дугаар зүйлийн 27.2, 27.3 дахь хэсгийг доор дурдсанаар өөрчлөн найруулах:

“27.2.Төрийн жинхэнэ албан тушаалын сул орон тоо гарсан тохиолдолд томилох эрх бүхий байгууллага, албан тушаалтан олон нийтэд мэдээлэх үүрэгтэй. Томилох эрх бүхий байгууллага, албан тушаалтан сул орон тоо гарсан өдрөөс хойш сул орон тоо гарсан мэдээллийг 7 хоногт, сонгон шалгаруулалт явуулах захиалгыг 21 хоногт тус тус багтаан төрийн албаны холбогдох шатны байгууллагад ирүүлнэ.

27.3.Энэ хуулийн 27.1.1-д заасан тохиолдолд томилох эрх бүхий этгээд төрийн албаны төв байгууллагаас санал болгосон нэр дэвшигчийг холбогдох албан тушаалд томилно. Томилох эрх бүхий этгээд төрийн албаны төв байгууллагын санал болгосон төрийн жинхэнэ албаны удирдах албан тушаалд нэр дэвшигчийг томилохоос хуульд заасан үндэслэлээр 1 удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно. ” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

28.Төслийн 28 дугаар зүйлд доор дурдсан агуулгатай 28.4 дэх хэсэг нэмж, 28.4 дэх хэсгийн дугаарыг 28.5 болгож өөрчлөх:


“28.4.Төрийн жинхэнэ албан тушаалд ажилласан туршилтын хугацааг төрийн алба хаасан хугацаанд оруулан тооцно.” гэсэн саналын томьёоллоор санал хураалт явуулъя.

Зөвшөөрсөн:

9

Татгалзсан: 

2

Бүгд:


11

81.8 хувийн саналаар дэмжигдлээ.

29.Төслийн 29.3 дахь хэсгийг доор дурдсанаар өөрчлөн найруулах:

“29.3.Энэ хуулийн 29.1-д заасан сургалтын агуулга, хөтөлбөрийг Төрийн албаны төв байгууллагын саналыг үндэслэн Засгийн газар тодорхойлно.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

30.Төслийн 31.1.2 дахь заалтыг доор дурдсанаар өөрчлөн найруулах:

“31.1.2.төрийн албанаас сахилгын шийтгэлээр болон хууль тогтоомжид заасан үндэслэл, журмаар халагдсан өдрөөс хойш төрийн албанд эргэж орох хуульд заасан хугацаа дуусгавар болоогүй, тодорхой хугацаагаар төрийн жинхэнэ алба хаах эрх нь хасагдсан иргэний уг хугацаа дуусаагүй;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

31.Төслийн 31 дүгээр зүйлийн 31.1.4 дэх заалтыг хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

32.Төслийн 31 дүгээр зүйлийн 31.4 дэх “Монгол Улсын иргэний төрийн албанд ажиллах” гэснийг “Төрийн тухайн албан тушаалд тавих шаардлагыг хангасан иргэний төрийн жинхэнэ албан тушаал эрхлэх” гэж, “ялгаварлахыг хориглоно” гэснийг “ялгаварлаж үл болно” гэж, төслийн 32 дугаар зүйлийн 32.1 дэх хэсгийн “24” гэснийг “22, 23” гэж, төслийн 32.6 дахь хэсгийн “Ерөнхийлөгч, Улсын Их Хурлын дарга, Ерөнхий сайд, бусад төсвийн ерөнхийлөн захирагч болон улс” гэснийг “Улс” гэж тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

33.Төслийн Долоодугаар бүлгийг доор дурдсанаар өөрчлөн найруулах:
“ДОЛДУГААР БҮЛЭГ

Төрийн жинхэнэ албаны шалгалт


33 дугаар зүйл.Төрийн жинхэнэ албаны шалгалт

33.1.Төрийн жинхэнэ албаны нөөц бүрдүүлэх, төрийн жинхэнэ албан хаагчийг сонгон шалгаруулах зорилгоор төрийн албаны мэргэшлийн шалгалт авна. 

33.2.Төрийн жинхэнэ албаны шалгалт нь доор дурдсан төрөлтэй байна:



33.2.1.ерөнхий шалгалт; 



33.2.2.тусгай шалгалт /тухайн албан тушаалын/.


33.3.Төрийн жинхэнэ алба хаах хүсэлтэй, энэ хуулийн 22.1-д заасан шаардлагыг хангасан иргэдээс ерөнхий шалгалтыг, энэ хуулийн 27.1-д заасан заасан шаардлагыг хангасан төрийн албан хаагчаас төрийн албаны тусгай шалгалт /тухайн албан тушаалын/-ыг тус тус авна.


33.4.Энэ хуулийн 33.2-т заасан ерөнхий болон тусгай шалгалт /тухайн албан тушаалын/-ыг төрийн албаны төв байгууллага зохион байгуулна.


33.5.Төрийн жинхэнэ албаны шалгалт тест, ярилцлага болон бусад хэлбэртэй байна.


33.6.Төрийн жинхэнэ албаны шалгалт доор дурдсан агуулгатай байна: 


33.6.1.удирдан зохион байгуулах чадварыг шалгах; 



33.6.2.дүн шинжилгээ хийх чадварыг шалгах;



33.6.3.асуудал шийдвэрлэх чадварыг шалгах;



33.6.4.манлайлах чадварыг шалгах;



33.6.5.монгол хэлний ярианы болон бичгийн чадварыг шалгах;



33.6.6.багаар ажиллах чадварыг шалгах;



33.6.7.бусад. 


33.7.Төрийн жинхэнэ албаны шалгалтын агуулга, хэлбэрийг Засгийн газрын Хэрэг эрхлэх газартай зөвшилцсөний үндсэн дээр төрийн албаны төв байгууллага тодорхойлно.

33.8.Төрийн жинхэнэ албаны ерөнхий шалгалтыг жилд 1-ээс доошгүй удаа зохион байгуулна.


33.9.Энэ хуулийн 33.8-д заасан шалгалтад тэнцсэн иргэнийг төрийн жинхэнэ албаны нөөцөд бүртгэнэ. Төрийн жинхэнэ албаны нөөцөд байх хугацаа 3 жил байна.


33.10.Төрийн албаны төв байгууллага тусгай шалгалт /тухайн албан тушаалын/ авахдаа холбогдох байгууллага болон мэргэжлийн холбоо, эрдэмтэн, судлаачдын төлөөллөөс бүрдсэн Шалгалтын зөвлөл байгуулж болно.



33.11.Төрийн албаны тусгай шалгалт /тухайн албан тушаалын/ авах талаар олон нийтийн хэвлэл мэдээллийн хэрэгсэл болон төрийн албаны төв байгууллагын цахим хуудсаар нийтэд зарлан мэдээлнэ.


33.12.Төрийн албаны төв байгууллага энэ хуулийн 33.8-д заасан чиг үүргийг гэрээний үндсэн дээр Засгийн газрын бус байгууллагад хариуцуулан гүйцэтгүүлж болно.

33.13.Төрийн албаны ерөнхий болон тусгай шалгалт /тухайн албан тушаалын/ авах болзол, журам, төрийн жинхэнэ албаны нөөц бүрдүүлэх журмыг Засгийн газартай зөвшилцөн төрийн албаны төв байгууллага батална гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

34 дүгээр зүйл.Хориглох зүйл

34.1.Төрийн жинхэнэ албаны шалгалт авах журмыг зөрчих болон уг үйл ажиллагаатай холбогдсон хуурамч тодорхойлолт, гэрчилгээ, баталгаа гаргахыг хориглоно.

35 дугаар зүйл.Хариуцлага

35.1.Төрийн жинхэнэ албаны шалгалт авах журмыг зөрчсөн тохиолдолд төрийн албаны салбар зөвлөлийн зохион байгуулсан шалгалтын дүнг төрийн албаны төв байгууллага, төрийн албаны төв байгууллагын зохион байгуулсан шалгалтын дүнг шүүх хүчингүй болгож, гэм буруутай төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.


35.2.Төрийн жинхэнэ албаны шалгалт авах журмыг зөрчсөн энэ хуулийн 36.10-т заасан этгээдийг Шалгалтын зөвлөлийн бүрэлдэхүүнд дахин оруулахгүй.


35.3.Энэ хуулийн 35.2-т заасныг зөрчсөн төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.


35.4.Энэ хуулийн 34.1-д заасныг зөрчиж, хуурамч тодорхойлолт, гэрчилгээ, баталгаа гаргасан төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

33.Төслийн 39 дүгээр зүйлийн 39.1, 40 дүгээр зүйлийн 40.1.3 дахь заалтын “төрийн ашиг сонирхолд” гэснийг “үндэсний язгуур ашиг сонирхолд” гэж өөрчлөх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

34.Төслийн 40 дүгээр зүйлийн 40.1.4 дэх хэсгийг доор дурдсанаар өөрчлөн найруулах:

“40.1.4.улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, эвсэл, хөдөлгөөний үйл ажиллагаанд ямар нэг хэлбэрээр оролцохгүй байх;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

35.Төслийн 40.1 дэх хэсэгт доор дурдсан агуулгатай 40.1.5 дахь заалт нэмж, холбогдох заалтын дугаарыг өөрчлөх:

“40.1.5.хэрэв улс төрийн намын гишүүн бол намын гишүүнээс татгалзаж, тухайн төрийн албан тушаалд томилогдсон өдрөөс хойш 7 хоногийн дотор байгууллагын захиргаа болон харьяалах намдаа бичгээр албан ёсоор мэдэгдэх;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

36.Төслийн 40 дүгээр зүйлийн 40.1.10, 40.1.11 дэх заалтыг доор дурдсанаар өөрчлөн найруулах:

“40.1.10.холбогдох хуульд заасан журмын дагуу хөрөнгө орлогын мэдүүлгийг зохих байгууллагад  мэдүүлэх;

40.1.11.төрийн үйлчилгээг чирэгдэлгүйгээр чанартай, хүртээмжтэй, шуурхай, соёлтой хүргэх, төрийн үйлчилгээг хүргэхдээ аливаа хэлбэрээр ялгаварлан гадуурхахгүй байх;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

37.Төслийн 40.1.15 дахь заалтыг хасах гэсэн саналын томьёоллоор санал хураалт явуулъя.

Зөвшөөрсөн:

7

Татгалзсан: 

4

Бүгд:


11

63.6 хувийн саналаар дэмжигдлээ.

38.Төслийн 41.1.1 дэх заалтыг доор дурдсанаар өөрчлөн найруулах:


“41.1.1.албан тушаалд томилогдмогц эрхлэх албан тушаалын тодорхойлолттой танилцах, албан ажил үүргээ хэрэгжүүлэх нөхцөлөөр хангахыг шаардах;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.
39.Төслийн 41.1.2 дахь заалтын “гүйцэтгэлийн төлөвлөгөө, түүний шалгуур үзүүлэлтийн биелэлт, үр дүн, мэргэшлийн түвшинг” гэснийг “энэ хуульд заасны дагуу үйл ажиллагааны үр дүнг” гэж өөрчлөх, төслийн 41.1.3 дахь заалтын “нэмэгдүүлэх,” гэсний дараа “албан тушаалын зэрэглэл дэвших,” гэж нэмэх, төслийн 41.1.6 дахь заалтын “байгууллагын удирдлагын зөвшөөрснөөр” гэснийг хасах, төслийн 41.1.9 дэх заалтын “гадаад, дотоодод” гэснийг хасах гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.
40.Төслийн 42.1.13 дахь заалтыг доор дурдсанаар өөрчлөн найруулах:


“42.1.13.хэвлэл мэдээллийн хэрэгслээр болон цахим хуудас, нийгмийн сүлжээний хэрэгслээр төр засгийн бодлоготой холбоотой албан бус байр суурь илэрхийлэх, улс төрийн үзэл бодлоо илэрхийлэх, улс төрийн нам, эвсэл, нэр дэвшигчийн талаар эерэг, сөрөг мэдээ, мэдээлэл түгээх;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.
41.Төслийн 42.1 дэх хэсэгт доор дурдсан агуулгатай 42.1.15, 42.1.16,  42.1.17, дахь заалт нэмж, 42.1.15 дахь заалтын дугаарыг 42.1.18 болгож өөрчлөх: 

“42.1.15.төрийн жинхэнэ албан хаагчийг албан тушаал бууруулсан, чөлөөлсөн, халсантай холбоотой маргааныг шүүхээр эцэслэн шийдвэрлэгдэх хүртэл хугацаанд тухайн ажлын байранд томилгоо хийх;


42.1.16.хуульд заасан үндэслэлээр албан тушаал бууруулсан, төрийн албанаас чөлөөлсөн, халсан тухай шийдвэр гарсан тохиолдолд албан тушаал, ажлын байр, тамга, тэмдэг, холбогдох баримт бичгүүдийг хүлээлгэн өгөхөөс татгалзах;


42.1.17.нийтийн сонсголыг зохион байгуулах, сонсголд оролцох журмыг зөрчих;” гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.
42. Төслийн 43 дугаар зүйлийг хасах гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.
43.Төслийн 44 дүгээр зүйлийг доор дурдсанаар өөрчлөн найруулах:

“44 дүгээр зүйл.Ёс зүйн хэм хэмжээ

44.1.Энэ хуулийн 9.1.1, 9.1.3-т заасан албан тушаал эрхэлж байгаа төрийн албан хаагчийн ёс зүйн хэм хэмжээг хууль тогтоомжоор тогтооно.


44.2.Энэ хуулийн 9.1.2, 9.1.4-т заасан албан тушаал эрхэлж байгаа төрийн албан хаагчийн ёс зүйн хэм хэмжээг төрийн албаны төв байгууллагын саналыг үндэслэн Засгийн газар тогтооно.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

45.Төслийн 45 дугаар зүйлийг хасах гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

46.Төслийн 46.2 дахь хэсгийг доор дурдсанаар өөрчлөн найруулах:

“46.2.Хуульд өөрөөр заагаагүй бол төрийн улс төрийн албан хаагчаас бусад төрийн албан хаагчийн төрийн алба хаах насны дээд хязгаар нь 65 нас байна.” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

47.Төслийн 47.1 дэх хэсгийн “үүргийг” гэсний дараа “төрийн жинхэнэ албан хаагчтай тохиролцсоны дагуу албан үүргийнх нь зэрэгцээ” гэж нэмэх, төслийн 47.1.5 дахь заалтын “тусгай даалгавар,” гэснийг “өөр” гэж өөрчлөх, төслийн 47.1.6, 48.3.4 дэх заалтын “амралттай” гэсний дараа “, хүүхэд асрах чөлөөтэй” гэж нэмэх, төслийн 48.1 дэх хэсгийн “тушаалтан” гэсний дараа “14 хоногийн дотор” гэж нэмэх, төслийн 48.3.1 дахь заалтын “бөгөөд энэ тохиолдолд тусгайлан шийдвэр гаргахгүй.” гэснийг хасах, төслийн 48.3.2 дахь заалтын “орлох боломжгүй” гэснийг “эзгүй” гэж тус тус өөрчлөх, төслийн 49.3, 49.4 дэх хэсгийн “Хуульд өөрөөр заагаагүй бол” гэснийг хасах гэсэн саналын томьёоллоор санал хураалт явуулъя.

Зөвшөөрсөн:

9

Татгалзсан: 

2

Бүгд:


11

81.8 хувийн саналаар дэмжигдлээ.

48.Төслийн 47.1 дэх хэсэгт доор дурдсан агуулгатай 47.1.7 дахь заалт нэмж, холбогдох заалтын дугаарыг өөрчлөх:

“47.1.7.энэ хуулийн 108.3-т  заасан асуудлаар шүүхийн хүчин төгөлдөр шийдвэр гаргаагүй;” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

49.Төслийн 48 дахь хэсгийг доор дурдсанаар өөрчлөн найруулах:

“48.2.Түр орлон гүйцэтгэгч нь тухайн албан тушаалын чиг үүрэг, эрх хэмжээг хэрэгжүүлнэ. Шийдвэрт түр орлон гүйцэтгэх хугацаа болон шаардлагатай бол зарим бүрэн эрхийг хязгаарлах талаар тусгана.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

50.Төслийн 48.4, 48.7 дахь хэсгийг хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

51.Төслийн 48.6 дахь хэсгийг доор дурдсанаар өөрчлөн найруулах:

“48.6.Төрийн жинхэнэ албан хаагчийн албан үүргийг түр орлон гүйцэтгэхэд цалин, урамшуулал олгох журмыг төрийн албаны төв байгууллагын саналыг үндэслэн Засгийн газар тогтооно.” гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.

52.Төслийн 49 дүгээр зүйлд доор дурдсан агуулгатай 49.6 дахь хэсэг нэмэх:

“49.6.Гэрч, хохирогчийг хамгаалах тухай хуулийн дагуу хамгаалах арга хэмжээнд хамрагдсан албан хаагчийг түүнтэй тохиролцож төрийн нэг байгууллагаас нөгөө байгууллагад өөр албан тушаалд шилжүүлэн ажиллуулж болно.” гэсэн саналын томьёоллоор санал хураалт явуулъя.

Зөвшөөрсөн:

7

Татгалзсан: 

4

Бүгд:


11

63.6 хувийн саналаар дэмжигдлээ.

53.Төслийн 51.1 дэх хэсэгт доор дурдсан агуулгатай 51.1.4 дэх заалт нэмэх:

“51.1.4.Гэрч, хохирогчийг хамгаалах тухай хуулийн дагуу хамгаалалтын арга хэмжээнд хамрагдсан.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

54.Төслийн 51.6 дахь хэсгийн 51.2.1, 51.2.4 гэснийг хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

55.Төслийн 53.1 дэх хэсгийн “албан үүргээ биелүүлээгүй, албан тушаалын бүрэн эрхээ хэтрүүлсэн” гэснийг “энэ хуулийн 40, 42 дугаар зүйлд заасныг зөрчсөн, албан үүргээ биелүүлээгүй,” гэж өөрчлөх, төслийн 53.1.4 дэх заалтын “1-5” гэснийг “3” гэж өөрчлөх, төслийн 53.4 дэх хэсгийн “6” гэснийг “1” гэж, “36” гэснийг “6” гэж өөрчлөх, төслийн 53.7 дахь хэсгийн “хуульд” гэснийг “хуулийн 42 дугаар зүйлд” гэж өөрчлөх, төслийн 53.8 дахь хэсгийн “гаргаж” гэсний өмнө “, эсхүл шүүхэд” гэж нэмэх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

56.Төслийн 54 дүгээр зүйлд доор дурдсан агуулгатай 54.2 дахь хэсэг нэмэх:

“54.2.Энэ хуулийн 94.1.2, 94.1.3-т заасан төрийн жинхэнэ албан хаагчийн нэмэгдэл баталгааг зөрчиж төрийн албанаас чөлөөлөх, түр чөлөөлөх, халахыг хориглоно.” гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.

57.Төслийн 55 дугаар зүйлийг доор дурдсанаар өөрчлөн найруулах:

“55 дугаар зүйл.Хариуцлага 


55.1.Төрийн жинхэнэ албан хаагчийг хууль бусаар төрийн албанаас чөлөөлсөн, түр чөлөөлсөн, халсныг төрийн албаны төв байгууллага эсхүл шүүх тогтоосон бол төрд учруулсан хохирлыг уг шийдвэрийг гаргасан буруутай албан тушаалтнаар нөхөн төлүүлнэ.


55.2.Төрийн албаны төв байгууллага шүүхийн шийдвэрийн биелэлтийн талаар бүртгэл хөтөлж, төрд учруулсан хохирлын нөхөн төлөлтөд хяналт тавина. Нөхөн төлөгдөөгүй тохиолдолд төрийг төлөөлж шүүхэд нэхэмжлэл гаргана.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

58.Төслийн Тавдугаар хэсгийг доор дурдсанаар өөрчлөн найруулах:
“V ХЭСЭГ

ТӨРИЙН АЛБАН ХААГЧИЙН АЖЛЫН 

ГҮЙЦЭТГЭЛ, ҮР ДҮН

АРВАН ГУРАВДУГААР БҮЛЭГ
Төрийн жинхэнэ албан хаагчийн ажлын 

гүйцэтгэл, үр дүн, олон нийтийн хяналт

57 дугаар зүйл.Төрийн жинхэнэ албан хаагчийн ажлын гүйцэтгэл, үр дүнг үнэлэх нийтлэг үндэслэл

57.1.Төрийн жинхэнэ албан хаагчийн ажлын гүйцэтгэл, үр дүн, мэргэшлийн түвшинг эрх бүхий байгууллагаас тогтоосон хугацаанд зохих журмын дагуу үнэлж дүгнэнэ.


57.2.Төрийн жинхэнэ албан хаагчийг албан тушаал дэвшүүлэх, цалин хөлсийг өөрчлөх, цол, зэрэг дэв олгох, урамшуулах, зохих шатны сургалтад хамруулах, албан тушаал бууруулах, хариуцлага хүлээлгэх асуудлыг түүний ажлын гүйцэтгэл, үр дүнг үндэслэн шийдвэрлэнэ.


57.3.Төсвийн байгууллагын төсвийн шууд захирагчийн ажлын гүйцэтгэл, үр дүнг харьяа байгууллагын үйл ажиллагааны үр дүнгээр үнэлнэ.

58 дугаар зүйл.Стратеги төлөвлөгөө


58.1.Төсвийн ерөнхийлөн захирагч нь Засгийн газрын үйл ажиллагааны хөтөлбөрт нийцүүлэн харьяа байгууллагын 4 жилийн стратеги төлөвлөгөө /цаашид ”стратеги төлөвлөгөө” гэх/-г боловсруулан баталж, хэрэгжилтийг хариуцан зохион байгуулна.

58.2.Хуульд өөрөөр заагаагүй бол стратеги төлөвлөгөө боловсруулах, батлах, хэрэгжилтийг хангах журмыг төрийн албаны төв байгууллагын саналыг үндэслэн Засгийн газар батална.

59 дүгээр зүйл.Байгууллагын гүйцэтгэлийн төлөвлөгөө

59.1.Төсвийн ерөнхийлөн захирагч нь тухайн жилийн төсвийн тухай хуульд заасан, хариуцсан хөтөлбөр, арга хэмжээний биелэлтийг зохион байгуулах зорилгоор гүйцэтгэлийн төлөвлөгөө боловсруулан баталж, жил бүрийн 1 дүгээр сарын 1-ний өдрөөс 12 дугаар сарын 31-ний өдрийн хооронд хэрэгжүүлнэ. 


59.2.Байгууллагын гүйцэтгэлийн төлөвлөгөө боловсруулах, гүйцэтгэлийн зорилт, шалгуур үзүүлэлтийг тогтоох, тайлан гаргах журмыг Засгийн газар батална.”

60 дугаар зүйл.Төрийн жинхэнэ албан хаагчийн гүйцэтгэлийн төлөвлөгөө


60.1.Төрийн жинхэнэ албан хаагч нь хууль тогтоомж болон албаны тушаалын тодорхойлолтод заасан чиг үүргээ үр дүнтэй хэрэгжүүлэх зорилгоор гүйцэтгэлийн төлөвлөгөө боловсруулж, жил бүрийн 1 дүгээр сарын 1-ний өдрөөс 12 дугаар сарын 31-ний өдрийн хооронд хэрэгжүүлнэ.

60.2.Төрийн жинхэнэ албан хаагчийн гүйцэтгэлийн төлөвлөгөө боловсруулах, гүйцэтгэлийн зорилт, шалгуур үзүүлэлтийг тогтоох, тайлан гаргах, ажлын гүйцэтгэл, үр дүн, мэргэшлийн түвшинг үнэлэх, тэдгээртэй холбогдуулан төрийн албан хаагчийг албан тушаал дэвшүүлэх, цалин хөлсийг өөрчлөх, урамшуулах, урамшуулал олгох, хариуцлага хүлээлгэх журмыг Засгийн газар батална.”

61 дүгээр зүйл. Олон нийтийн хяналт

61.1.Төрийн үйлчилгээний чанар, хүртээмж, үр нөлөөнд олон нийтийн хяналт тавих чиг үүргийг Олон нийтийн хяналтын зөвлөл гүйцэтгэнэ.


61.2.Олон нийтийн хяналтын зөвлөлийг сонгон шалгаруулах, олон нийтийн хяналтыг хэрэгжүүлэх, зөвлөлийн ажиллах дүрмийг төрийн албаны төв байгууллага батална.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

59. Төслийн 89.2.2 дахь заалтын “нэмэгдлээс” гэснийг “нэмэгдэл, нэмэгдэл хөлснөөс” гэж өөрчлөх, “хугацааны,” гэсний дараа “цолны,” гэж нэмэх, төслийн 89.2.3  дахь заалтын “докторын болон” гэснийг “докторын,” гэж өөрчлөх, төслийн 89.2.4 дэх хэсгийн “нэмэгдэл, бусад нэмэгдлээс” гэснийг “төрийн алба хаасан хугацааны нэмэгдэл болон бусад нэмэгдэл, нэмэгдэл хөлснөөс” гэж өөрчлөх гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

5

Бүгд:


11

54.5 хувийн саналаар дэмжигдлээ.

60.Төслийн 89 дүгээр зүйлд доор дурдсан агуулгатай 89.3 дахь хэсэг нэмж, холбогдох хэсгүүдийн дугаарыг өөрчлөх:


“89.3.Төрийн жинхэнэ албан хаагчид цол, зэрэг дэвийн нэмэгдлийг давхардуулан олгохгүй.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

61.Төслийн 89.3 дахь хэсгийн “хилийн цэрэг,” гэсний дараа “дотоодын цэрэг,” гэж нэмэх, төслийн 89.4.3 дахь заалтын “шийдвэр гүйцэтгэх байгууллагын” гэснийг “шийдвэр гүйцэтгэх, гаалийн байгууллагын” гэж өөрчлөх, төслийн 89.5 дахь хэсгийн “аудитын газар” гэснийг “аудитын газрын аудитор” гэж өөрчлөх гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.1 хувийн саналаар дэмжигдлээ.

62.Төслийн 89.4 дэх хэсэгт доор дурдсан агуулгатай 89.4.2 дахь заалт нэмж, холбогдох заалтын дугаарыг өөрчлөх:

“89.4.2.хот, тосгоны захирагч;” гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.1 хувийн саналаар дэмжигдлээ.

63.Төслийн 89 дүгээр зүйлд доор дурдсан агуулгатай 89.7, 89.11 дэх хэсэг нэмж, холбогдох хэсгүүдийн дугаарыг өөрчлөх

“89.7.Үйлчилгээний албан тушаал эрхэлдэг төрийн албан хаагчийн нэмэгдэл, бусад нэмэгдэл хөлсний доод хэмжээг хөдөлмөрийн асуудал эрхэлсэн төрийн захиргааны төв байгууллагын саналыг үндэслэн Засгийн газар тогтооно.”

89.11.Төрийн захиргааны албан хаагчид Хөдөлмөрийн тухай хуульд заасан нэмэгдэл хөлс олгоно.”гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

64.Төслийн 90.1.3, 90.1.4 дэх заалтыг хасах  гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.

65.Төслийн 91.1.4, 91.1.5 дахь заалтын “гүйцэтгэхтэй нь холбогдуулан” гэснийг “гүйцэтгэж байхад нь” гэж, төслийн 94.1.3 дахь заалтын “албан хаагч нь” гэснийг “албан тушаалтан” гэж тус тус өөрчлөх, төслийн 94.1.2 дахь заалтын “өөрчлөгдөх” гэсний дараа “,төрийн байгууллагын төсвийн ерөнхийлөн захирагч болон шууд захирагч өөрчлөгдөх” гэж нэмэх, төслийн 95.1.7 дахь заалтын “гааль,” гэсний дараа “татвар,” гэж нэмэх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

66.Төслийн 91.1 дэх хэсэгт доор дурдсан агуулгатай 91.1.6, 91.1.7, 91.1.8 дахь заалт нэмэх:

“91.1.6.ээлжийн амралтаараа өөрийн, эсхүл эхнэр /нөхөр/-ийн төрсөн нутаг явах бол ирэх, очих замын зардлыг, эсхүл магадлан итгэмжлэл бүхий эмнэлгийн байгууллагын шийдвэрээр дотоодын сувилалд ирэх, очих замын зардлыг тухайн үед мөрдөж байгаа автомашин, төмөр замын үнэлгээгээр тооцож хоёр жилд нэг удаа олгох;

91.1.7.Иргэний эрүүл мэндийн даатгалын тухай хуульд заасан тухайн жилийн эмчилгээний төлбөрийн хэмжээнээс давсан хэсэг болон магадлан итгэмжлэл бүхий эмнэлгийн байгууллагын шийдвэрээр гадаад оронд эмчлүүлэх зайлшгүй шаардлага гарсан тохиолдолд зардлынх нь 60-аас доошгүй хувийг төр хариуцах;

91.1.8.хууль тогтоомжид заасан бусад нөхөх төлбөр.” гэсэн саналын томьёоллоор санал хураалт явуулъя.

Зөвшөөрсөн:
6

Татгалзсан: 

5

Бүгд:


11

54.5 хувийн саналаар дэмжигдлээ.

67.Төслийн 92.1 дэх хэсгийг доор дурдсанаар өөрчлөн найруулах:

“92.1.Хуульд өөрөөр заагаагүй бол төрийн улс төрийн албан хаагчаас бусад төрийн албан хаагч өндөр насны тэтгэвэр тогтоолгох үндэслэлээр төрийн албанаас чөлөөлөгдсөн бол төрийн албанд ажилласан хугацааг харгалзан 36 хүртэлх сарын үндсэн цалинтай тэнцэх хэмжээний нэг удаагийн буцалтгүй тусламжийг олгоно. Нэг удаагийн буцалтгүй тусламж тооцох цалингийн дундаж хэмжээ болон олгох шалгуур нөхцөлийг тодорхойлсон журмыг төрийн албаны төв байгууллагын саналыг үндэслэн Засгийн газар батална.”гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

68.Төслийн 93.1 дэх хэсэгт доор дурдсан агуулгатай 93.1.10 дахь заалт нэмэх:

“93.1.10.хууль тогтоомжоор тогтоосон бусад баталгаа.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

69.Төслийн 96 дугаар зүйлийг доор дурдсанаар өөрчлөн найруулах:

“96 дугаар зүйл. Засгийн газрын чиг үүрэг

96.1.Засгийн газар нь төрийн байгууллага, албан хаагчийн үйл ажиллагааны үр дүн, мэргэшлийн түвшинг үнэлж дүгнэх тогтолцоог бүрдүүлэх, төрийн албаны хөгжлийн бодлого, төлөвлөлтөд нийцүүлэн төрийн албан хаагчийн ажиллах нөхцөл, нийгмийн баталгааг хангах хөтөлбөр боловсруулж хэрэгжүүлнэ.


96.2.Засгийн газар энэ хуулийн 96.1-д заасан чиг үүргийн хүрээнд дараахь асуудлыг хариуцна:

96.2.1.яам, Засгийн газрын агентлаг, орон нутгийн захиргааны байгууллагын үйл ажиллагаанд хяналт тавих, үүрэг, даалгавар өгөх, хэрэгжилтийг хангуулж, зөрчлийг арилгуулах, тэдэнд мэргэжил, арга зүйн зөвлөгөө өгөх;


96.2.2.төрийн албан хаагчийн мэдлэг, ур чадварыг дээшлүүлэх,  удирдах ажилтны манлайлах ур чадварыг нэмэгдүүлэх, төрийн албан хаагчдыг давтан сургах, мэргэшүүлэх хөтөлбөрийг төрийн албаны төв байгууллагатай хамтран боловсруулж хэрэгжүүлэх;


96.2.3.төрийн захиргааны байгууллагын тогтолцоо, бүтцийн ерөнхий бүдүүвчийг боловсруулан батлахад төрийн албаны төв байгууллагын саналыг авах;

96.2.4.төрийн байгуулллагын чадавхийг бэхжүүлэх, чиглэлээр хэрэгжүүлж байгаа хөтөлбөр, төсөл, арга хэмжээг нэгдсэн удирдлага, зохицуулалтаар хангаж, үр нөлөөг дээшлүүлэх арга хэмжээ авах;


96.2.5.төрийн албан хаагчийн үйл ажиллагааны үр дүн, мэргэшлийн түвшинг үнэлэх журмыг тогтоож, хэрэгжүүлэх ажлыг арга зүйн удирдлагаар хангах;


96.2.6.төрийн албаны шинэтгэлийн бодлого, стратеги, хүний нөөцийн бодлогын хэрэгжилтийн явц, үр дүнд хяналт-шинжилгээ, үнэлгээ хийх, түүний үр дүнг дээшлүүлэх талаар санал, зөвлөмж боловсруулах;


96.2.7.хувийн хэвшилд ажиллагчдын адилтгах албан тушаалын дундаж цалингийн судалгааг гаргах, цалин хөлсний өөрчлөлтийн тухай саналаа төсвийн хүрээний мэдэгдэл хэлэлцэхийн өмнө Улсын Их Хуралд танилцуулж, шийдвэрлүүлэх;

96.2.8.энэ хуулийн 32.1-д заасан мэдэгдлийг заавал биелүүлж, авсан арга хэмжээний талаар 14 хоногийн дотор хариу мэдэгдэх;

96.2.9.хууль тогтоомжид заасан бусад чиг үүрэг.

96.3.Засгийн газрын Хэрэг эрхлэх газрын дэргэд төрийн албан хаагчдыг сургах, давтан сургах, төрийн албаны хүний нөөцийн менежментийн талаар судалгаа, шинжилгээ хийх, энэ талаар бодлого боловсруулагчдад мэргэжил, арга зүйн зөвлөгөө өгөх үндсэн үүрэг бүхий Засгийн газрын харьяаны төрийн албаны сургалтын байгууллага ажиллана.

96.4.Энэ хуулийн 96.3-т заасан сургалтын байгууллагын дүрмийг Засгийн газар батална.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

70.Төслийн Гучин нэгдүгээр бүлгийн гарчигийг “Төрийн албаны төв байгууллага, түүний бүрэн эрх” гэж, төслийн 97 дугаар зүйлийн гарчигийн “зөвлөлийн чиг үүрэг” гэснийг “төв байгууллага” гэж тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

71.Төслийн 97.1 дэх хэсгийг доор дурдсанаар өөрчлөн найруулах: 


“97.1.Төрийн албаны төв байгууллага нь Төрийн албаны зөвлөл /цаашид “Зөвлөл” гэх/ мөн.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

72.Төслийн 97.3 дахь хэсгийг доор дурдсанаар өөрчлөн найруулах:


“97.3.Зөвлөл нь ажлын алба, салбар зөвлөл, сургалт судалгаа, мэдээллийн нэгдсэн сангийн нэгжтэй байна. Ажлын албаны дарга, салбар зөвлөлийн даргыг Зөвлөл томилж, чөлөөлнө.”  гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

73.Төслийн 97.8 дахь хэсгийн тайлбарыг хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

74.Төслийн 97.9 дэх хэсгийн “Ерөнхийлөгч, Улсын Их Хурлын дарга, Ерөнхий сайд, Улсын Их Хурлын болон Засгийн газрын гишүүнийг огцруулах, бусад” гэснийг, төслийн 100 дугаар зүйлийн гарчигийн “дарга,” гэснийг, төслийн 97.6 дахь хэсгийн “, зөвлөмж” гэснийг тус тус хасах  гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

75.Төслийн 98 дугаар зүйлийг доор дурдсанаар өөрчлөн найруулах:

“98 дугаар зүйл. Төрийн албаны зөвлөлийн чиг үүрэг 


98.1.Төрийн албаны зөвлөл дараахь чиг үүргийг хэрэгжүүлнэ:


98.1.1.хуульд өөрөөр заагаагүй бол төрийн албаны удирдах болон гүйцэтгэх албан хаагчид төрийн албан хаагчийн ёс зүйн хэм хэмжээг сахиулахтай холбогдсон зөвлөгөө өгөх, арга зүйн удирдлагаар хангах;


98.1.2.төрийн албан хаагчийн сургалт, ажиллах нөхцөл, нийгмийн баталгааг хангах хөтөлбөрийн хэрэгжилтэд хяналт тавьж, мэргэжил, арга зүйн туслалцаа үзүүлэх;


98.1.3.иргэн, байгууллага, албан хаагчийн гомдол, мэдээллийн дагуу төрийн жинхэнэ албан хаагчийг сонгон шалгаруулж, томилох үйл ажиллагаанд шалгалт хийх, зөрчил илэрсэн тохиолдолд зөрчлийг арилгах хугацаатай шаардлага хүргүүлэх, хууль тогтоомж зөрчсөн шийдвэрийг хүчингүй болгох;

98.1.4.төрийн албаны тухай хууль тогтоомж, чадахуйн зарчмын хэрэгжилтийн талаар төрийн байгууллагуудын үйл ажиллагаанд хүний нөөцийн аудит хийх;


98.1.5.төрийн албан хаагчийн хувийн хэрэг, тоо бүртгэлийн нэгдсэн тогтолцоог бий болгох, төрийн алба, албан хаагчтай холбогдолтой мэдээллээр Улсын Их Хурал, Монгол Улсын Ерөнхийлөгч, Засгийн газар, Шүүхийн ерөнхий зөвлөл, бусад сонирхогч этгээдийг хангах ажлыг зохион байгуулж хэрэгжүүлэх;


98.1.6.хууль тогтоомжид нийцүүлэн эрх хэмжээнийхээ асуудлаар шийдвэр гаргах, өөрчлөх, биелэлтийг нь хангах;

98.1.7.төрийн захиргааны байгууллагын тогтолцоо, бүтцийн ерөнхий бүдүүвчийг боловсруулан батлахад Улсын Их Хурал, Засгийн газарт санал өгөх, төрийн байгууллагын чиг үүргийн шинжилгээ хийхэд мэргэшил, арга зүйн зөвлөгөөгөөр хангах;


98.1.8.төрийн албаны шинэтгэлийн бодлого, стратеги, хүний нөөцийн бодлогын хэрэгжилтийн явц, үр дүнд хяналт-шинжилгээ (мониторинг), үнэлгээ хийх, түүний үр дүнг дээшлүүлэх талаар санал, зөвлөмж боловсруулах, улсын болон орон нутгийн төсвийн удирдлагын зардлын төслийг зохиох, хянаж батлахад зохих журмын дагуу санал гаргах;

98.1.9.төрийн албаны шинэтгэл болон сайн засаглалын зарчмыг хэрэгжүүлэх, өөрчлөлтийн менежмент, төрийн захиргааны болон хүний нөөцийн менежментийн асуудлаар гүйцэтгэх эрх мэдлийн байгууллага, тэдгээрийн удирдах ажилтныг мэргэшил, арга зүйн зөвлөгөө, үйлчилгээгээр хангах;

98.1.10.төрийн албаны чадавхийг бэхжүүлэх чиглэлээр хэрэгжүүлж байгаа хөтөлбөр, төсөл, арга хэмжээний талаархи мэдээллийг судлан боловсруулж, тэдгээрийн давхардал, хийдлийг арилгах, үр нөлөөг дээшлүүлэх талаар зөвлөгөө, үйлчилгээ үзүүлэх;


98.1.11.хууль тогтоомжид заасан бусад чиг үүрэг.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

76.Төслийн 100.1, 100.2 дахь хэсгийг доор дурдсанаар өөрчлөн найруулах:


“100.1.Зөвлөл нь хамтын удирдлагын зарчмаар ажиллах бөгөөд орон тооны 5 гишүүний бүрэлдэхүүнтэй байна.”

100.2.Зөвлөлийн орон тооны 5 гишүүнд Улсын Их Хурлын Тамгын газар, Монгол Улсын Ерөнхийлөгчийн Тамгын газар, Засгийн газрын Хэрэг эрхлэх газар тус бүр нэг, төрийн албан хаагчийн төлөөлөл хоёр хүний нэр дэвшүүлэх бөгөөд нэр дэвшигч нь төрийн жинхэнэ албан тушаалд 15-аас доошгүй жил ажилласан, төрийн удирдлага, эдийн засаг, эрх зүй, боловсролын чиглэлээр мэргэшсэн дээд  боловсролтой, ял шийтгүүлж байгаагүй, 45 нас хүрсэн Монгол Улсын иргэн байна. Төрийн албан хаагчийн төлөөллийг шалгаруулах журмыг төрийн албаны төв байгууллагын саналыг үндэслэн Улсын Их Хурлын Төрийн байгуулалтын байнгын хороо батална.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

77.Төслийн 100.3 дахь хэсгийг доор дурдсанаар өөрчлөн найруулах:

“100.3.Улсын Их Хурал Зөвлөлийн гишүүнийг 6 жилийн хугацаагаар томилно. Зөвлөлийн гишүүнээр нэг удаа улируулан томилж болно.” гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.
78.Төслийн 100.5 дахь хэсгийн “төгссөн” гэсний дараа “, эсхүл хамаарал бүхий этгээд” гэж, төслийн 108.7 дахь хэсгийн “хуулийн” гэсний дараа “108.5” гэж, төслийн 107.2 дахь хэсгийн “хамт” гэсний дараа “төрийн албаны салбар зөвлөл болон” гэж тус тус нэмэх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11
72.7 хувийн саналаар дэмжигдлээ.
79.Төслийн 100.4 дэх хэсгийн “5” гэснийг “1” гэж, Төслийн 101.1 дэх хэсгийн “5” гэснийг “3” гэж, төслийн 101.4 дэх хэсгийг 100 дугаар зүйлд шилжүүлж, хэсгийн дугаарыг 100.9 болгож, төслийн 103.1.1 дэх заалтын “албан үүргээ” гэснийг “хуульд заасан чиг үүргээ” гэж, төслийн 106.1 дэх хэсгийн “жил бүрийн 12 дугаар сарын 31-ний өдрийн дотор” гэснийг “дараа оны нэгдүгээр улиралд багтаан” гэж, төслийн 107.4.5 дахь заалтын “бол” гэснийг “гэж үзвэл” гэж, төслийн 107.4 дэх хэсгийн “эрх бүхий албан хаагч” гэснийг “комисс” гэж, төслийн 107.5 дахь хэсгийн “албан хаагч” гэснийг “комиссын гишүүн” гэж, төслийн 108.9 дэх хэсгийн “108.1” гэснийг “107.1” гэж, 107 дугаар зүйлд шилжүүлж 107.6 дахь хэсэг болгож тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11
72.7 хувийн саналаар дэмжигдлээ.
80.Төслийн 100.4 дэх хэсгийн “улс төрийн албан хаагч,” гэснийг, төслийн 101.3 дахь хэсгийн “түр” гэснийг, төслийн 106.3 дахь хэсгийн “жил бүрийн 12 дугаар сарын 25-ны өдрийн дотор” гэснийг, төслийн 108.1 дэх хэсгийн “энэ хуулийн 111.5.7-д зааснаас бусад тохиолдолд” гэснийг тус тус хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11
72.7 хувийн саналаар дэмжигдлээ.
81.Төслийн 100.7, 100.8, 100.9 дэх хэсгийг хасах гэсэн саналын томьёоллоор санал хураалт явуулъя.

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

82.Төслийн 105.2 дахь хэсгийг хасах гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

83.Төслийн 108.3 дахь хэсгийг доор дурдсанаар өөрчлөн найруулах:

“108.3.Төрийн албаны төв байгууллагын шийдвэрийг эс зөвшөөрсөн тал уг шийдвэр гарснаас хойш 30 хоногийн дотор шүүхэд гомдол гаргаж болно.” гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

1

Бүгд:


11

90.9 хувийн саналаар дэмжигдлээ.

84.Төслийн 108.4 дэх хэсгийг хасах гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

1

Бүгд:


11

90.9 хувийн саналаар дэмжигдлээ.

85.Төслийн 109.1 дэх хэсгийг доор дурдсанаар өөрчлөн найруулах:

“109.1.Энэ хуулийг 2018 оны 01 дүгээр сарын 01-ний өдрөөс эхлэн, энэ хуулийн 89.2.2-т заасан нэмэгдэл хөлс, энэ хуулийн 89.2.4-т заасан төрийн алба хаасан хугацааны нэмэгдэл, нэмэгдэл хөлс, энэ хуулийн 92.1-д заасан төрийн үйлчилгээний албан хаагчид олгох нэг удаагийн буцалтгүй тусламж олгох зохицуулалтыг 2019 оны 07 дугаар сарын 01-ний өдрөөс эхлэн дагаж мөрдөнө.” гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

1

Бүгд:


11

90.9 хувийн саналаар дэмжигдлээ.

86.Эдгээр зарчмын зөрүүтэй саналууд дэмжигдсэнтэй холбогдуулан холбогдох хуулийн зүйл, хэсэг, заалтад нэмэлт, өөрчлөлт оруулах саналыг боловсруулах гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

1

Бүгд:


11

90.9 хувийн саналаар дэмжигдлээ.

ТӨРИЙН АЛБАНЫ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ ЗАРИМ АРГА ХЭМЖЭЭНИЙ ТУХАЙ УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Н.Энхболд: 1.Тогтоолын төслийн 1 дэх заалтын 1 дэх дэд заалтад заасан ажлын байрны шинжилгээг зохион байгуулж, дүнг 2018 оны 01 дүгээр сарын 01-ний өдрийн дотор танилцуулахаар тусгах гэсэн саналын томьёоллоор санал хураалт явуулъя.

Зөвшөөрсөн:
10

Татгалзсан: 

1

Бүгд:


11

90.9 хувийн саналаар дэмжигдлээ.

2. Тогтоолын төслийн 1 дэх заалтын 4 дэх дэд заалтыг хасах гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.

3.Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулах:


“5/Энэ хуулийн 96.3-т заасан Засгийн газрын харьяаны төрийн албаны сургалтын байгууллагыг 2019 оны 01 дүгээр сарын 01-ний дотор байгуулах; гэсэн саналын томьёоллоор санал хураалт явуулъя.

Зөвшөөрсөн:
7

Татгалзсан: 

4

Бүгд:


11

63.6 хувийн саналаар дэмжигдлээ.

4. Тогтоолын төслийн 1 дэх заалтад доор дурдсан агуулгатай 6 дахь дэд заалт нэмэх:


“6/Хуульд заасны дагуу холбогдох дүрэм, журам, шийдвэрийг хүчингүй болгох, өөрчлөх, шинэчлэн батлах.” гэсэн саналын томьёоллоор санал хураалт 

явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

5.Тогтоолын төслийн 2 дахь заалтын “Монгол Улсын Ерөнхийлөгч, Монгол Улсын Их Хурлын дарга, Монгол Улсын Засгийн газар /Ж.Эрдэнэбат/-т” гэснийг “Улсын Их Хурлын Тамгын газар /Ц.Цолмон/, Монгол Улсын Ерөнхийлөгчийн Тамгын газар, Засгийн газрын Хэрэг эрхлэх газар /Ж.Мөнхбат/-т” гэж өөрчлөх гэсэн саналын томьёоллоор санал хураалт явуулъя.

Уг саналтай холбогдуулан Төрийн албаны зөвлөлийн дарга Б.Цогоо үг хэлэв. 

Зөвшөөрсөн:
9

Татгалзсан: 

2

Бүгд:


11

81.8 хувийн саналаар дэмжигдлээ.

ГААЛИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Н.Энхболд: 1. Төслийн 1 дүгээр зүйлийн “267 дугаар зүйлийн 267.4” гэснийг “2671 дүгээр зүйлийн 2671.4” гэж тохиолдол бүрт тус тус өөрчлөх гэсэн саналын томьёоллоор санал хураалт явуулъя.

Зөвшөөрсөн:
8

Татгалзсан: 

3

Бүгд:


11

72.7 хувийн саналаар дэмжигдлээ.

Ажлын хэсгээс оруулж ирсэн зарчмын зөрүүтэй саналуудаар санал хурааж дуусав.

1.Улсын Их Хурлын гишүүн Н.Учралын гаргасан, Хуулийн төслийн 9.1.4-т, “төрийн үйлчилгээний алба” гэх заалтыг  9.1.4. төрийн тэргүүлэх үйлчилгээний алба, төрийн бусад үйлчилгээ гэж өөрчлөх гэсэн саналын томьёоллоор санал хураалт 
явуулъя.

Зөвшөөрсөн:
2

Татгалзсан: 

9

Бүгд:


11

18.2 хувийн саналаар дэмжигдсэнгүй.

2. Улсын Их Хурлын гишүүн Н.Учралын гаргасан, Хуулийн төслийн 89.2-т “Үйлчилгээний албан тушаал эрхэлдэг төрийн албан хаагчийн хувьд албан тушаалын цалин болон докторын мэргэшил, зэрэг, цол, ур чадварын нэмэгдэл, бусад нэмэгдлээс тус тус бүрдэнэ.” гэснийг  “89.2.4. тэргүүлэх үйлчилгээний албан тушаалын цалин болон докторын мэргэшлийн зэрэг, төрийн албан хаасан хугацааны цол, ур чадварын нэмэгдэл, бусад нэмэгдлээс тус тус бүрдэнэ.

89.2.5.бусад үйлчилгээний албан тушаал эрхэлдэг төрийн албан хаагчийн хувьд албан тушаалын цалин болон докторын мэргэжлийн зэрэг, цол, ур чадварын нэмэгдэл, бусад нэмэгдлээс тус тус бүрдэнэ гэж өөрчлөх.


Хуулийн төслийн 14 дүгээр зүйлийг дараах байдлаар өөрчлөн найруулах:

Төрийн тэргүүлэх болон бусад үйлчилгээний албан хаагч, төрийн суурь үйлчилгээ адил тэгш, чанартай, хүртээмжтэй хүргэх чиг үүрэг бүхий хөдөлмөрийн гэрээний үндсэн дээр ажиллах дараах албан тушаалтныг төрийн тэргүүлэх үйлчилгээний албан хаагч гэнэ.

14.1.1.төрийн өмчит боловсролын бүх шатны байгууллагын багш, төрийн өмчит бүх шатны эрүүл мэндийн байгууллагад ажиллаж байгаа эмч.

14.2.төрийн байгууллагын хэвийн үйл ажиллагааг хангахад туслах чиг үүрэг бүхий хөдөлмөрийн гэрээний үндсэн дээр ажиллах дараах албан тушаалтныг төрийн бусад үйлчилгээний албан хаагч гэнэ.


14.2.1.төрийн байгууллагын хэвийн үйл ажиллагааг хангахад туслах  албан тушаалтан.


14.2.2.боловсрол, шинжлэх ухаан, эрүүл мэнд, соёл урлаг зэрэг төсвөөс санхүүждэг төрийн үйлчилгээний байгууллагын дарга, захирал, эрхлэгч бусад удирдах туслах албан тушаалтан.


14.2.3.яам, агентлагийн харьяа буюу дэргэд ажилладаг төсвөөс санхүүждэг төрийн үйлчилгээний байгууллагын удирдах болон гүйцэтгэх, туслах албан тушаалтан.

14.3.төрийн тэргүүлэх болон бусад үйлчилгээний албан тушаалын ангилал, зэрэглэлийг  Төрийн албаны зөвлөлийн саналыг үндэслэн Засгийн газар тогтооно.” гэсэн саналыг уншиж танилцуулав. 

Улсын Их Хурлын гишүүн Н.Учралын гаргасан 1 дүгээр зарчмын зөрүүтэй санал нь дэмжигдээгүй учраас дээрх саналуудаар санал хураалт явуулах шаардлагагүй гэж үзэв.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 3 цаг 36 минут үргэлжилж, 19 гишүүнээс 16 гишүүн ирж, 84.2 хувийн ирцтэйгээр 15 цаг 30 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА 





Н.ЭНХБОЛД
 
Тэмдэглэл хөтөлсөн: 
 
ПРОТОКОЛЫН АЛБАНЫ
 
ШИНЖЭЭЧ                                   

                  Д.ЦЭНДСҮРЭН
УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

2017 ОНЫ 6 ДУГААР САРЫН 29-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхболд: Байнгын хорооны хуралдаанаа эхэлье. 12 хүн ирцэд бүртгүүлсэн байна. Ирц бүрдсэн байна. Өнөөдөр хэлэлцэх асуудлуудаа танилцуулъя. Төрийн албаны тухай хуулийн шинэчилсэн найруулгын төсөл, энэ Ерөнхийлөгч 2016 оны  12 сарын 26-ны өдөр өргөн мэдүүлсэн, Төрийн албаны тухай хуульд нэмэлт, өөрчлөлт оруулах тухай хуулийн төсөл, энэ Ерөнхийлөгчийнх, шинэчилсэн найруулга Тогтохсүрэн нарын 12 гишүүн,  2017 оны 2 сарын  10-ны өдөр өргөн мэдүүлсэн энэ хуулиудын анхны хэлэлцүүлгийг хийнэ.

Нийслэлийн эрх зүйн байдлын тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүд ярилцана. 

Хэлэлцэх асуудлаар өөр саналтай гишүүн байна уу? Алга байна. Хэлэлцэх асуудлаа баталлаа. Хэлэлцэх асуудалдаа оръё. 


Батболд дарга хүсэлт тавьсан,  бас нэг арга хэмжээтэй учраас манай асуудлыг эхний ээлжинд хэлэлцээд өгөөч ээ гээд. Тийм учраас эхлээд Нийслэлийн эрх зүйн байдлын тухай хуулийн шинэчилсэн найруулгын төсөл, хамт өргөн мэдүүлсэн бусад хуулийн төслүүдийг хэлэлцэж эхэлье.

Засгийн газар  2017 оны 6 сарын 20-ны өдөр өргөн мэдүүлсэн. Өнөөдөр бид нар төслийн үзэл баримтлалыг хэлэлцэх эсэх асуудлаар ярина.

Хууль санаачлагчийн илтгэлийг Засгийн газрын Хэрэг эрхлэх газрын дарга, Монгол Улсын Сайд Мөнхбат хийнэ. 

Ж.Мөнхбат: - Байнгын хорооны дарга,  Байнгын хорооны эрхэм гишүүд ээ, 

Монгол Улсын нийслэл Улаанбаатар хот нь 377 жилийн түүхтэй бөгөөд Улсын Их Хурлаас  1994 оны 7 дугаар сарын 05-ны өдөр Нийслэлийн эрх зүйн байдлын тухай хуулийг батлан гаргасан. 

Өнөөгийн байдлаар нийслэл хот, түүний удирдлагад эрх үүрэг болгон хэм хэмжээ тогтоосон 120 гаруй хууль хүчин төгөлдөр үйлчилж байгаагаас өдөр тутмын үйл ажиллагааг 20 гаруй хуулиар зохицуулж байна. 

Нийслэлийн эрх зүйн байдлын тухай хууль батлагдсанаас хойшхи  23 жилийн хугацаанд нийслэл хотын үйл ажиллагаа жигдэрч, эдийн засаг, нийгмийн харилцааны хувьд тодорхой хэмжээнд өргөжин хөгжиж ирсэн бөгөөд Улаанбаатар хот 9 дүүрэг, 152 хороотой. Нийслэл хотын хөдөлмөрийн насны хүн амын тоо 981 мянга 456, жил тутам шилжин ирэгсдийн тоо 30 мянга 297, төрөлт 42 мянга 790 бөгөөд нийслэлийн дотоодын нийт бүтээгдэхүүний хэмжээ 14.8 тэрбум төгрөгт хүрсэн байна. 


Хөдөөнөөс хот руу шилжих хөдөлгөөн 1990-ээд оноос хойш эхэлсэн. Тасралтгүй үргэлжилсээр өдгөө нийслэлд байнга болон түр оршин суугчдын тоо 1 сая 372 мянга буюу манай улсын нийт хүн амын 46.8 хувьд хүрээд байна. 

Улаанбаатар хот дээр дурдсан статистик тоон үзүүлэлтээс үзэхэд 1.5 сая орчим хүн амтай дэлхийн 400 гаруй хотын нэг болсон тул цаашид хотын хөгжлийн үзэл баримтлалыг шинээр тодорхойлж, эрүүл аюулгүй, амьдралын таатай орчин бүрдүүлсэн, олон төв суурьшлын тогтолцоонд суурилсан олон улсад өрсөлдөх чадвартай, иргэд олон нийтийн оролцоонд тулгуурласан сайн засаглал бүхий аялал жуулчлалын томоохон төв болгон хөгжүүлэх шаардлагад нийцүүлэн эрх зүйн орчныг боловсронгуй болгох нь зүйтэй байна. 

Мөн түүнчлэн Улаанбаатар хотын хүн амын хэт өсөлт нь хот байгуулалт, төлөвлөлт, байгаль орчин, экологийн аюулгүй байдалд сөргөөр нөлөөлж төлөвлөлтгүй суурьшил бий болгох, гэмт хэрэг, зөрчил ихсэх, замын хөдөлгөөнд хэт түгжрэл үүсэх, хүн амын эрүүл мэнд, нийгмийн халамж үйлчилгээний салбар доголдох зэргээр эдийн засаг, нийгмийн бүх талын харилцаанд хүндрэл учруулах болсон тул цаашид төрөөс оновчтой бодлого боловсруулж, хэрэгжүүлэх шаардлагатай байна. 

Иймд дээр дурдсан үндэслэл, шаардлагыг харгалзан Нийслэлийн эрх зүйн байдлын тухай хуулийн шинэчилсэн найруулгын төслийг боловсруулан танилцуулж байна. 

Хуулийн төсөлд Монгол Улсын нийслэл Улаанбаатар хотыг үйлдвэрийн тусгай бүс бүхий олон улсын санхүү, эдийн засаг, аялал жуулчлалын томоохон төв, зорчигч ачаа тээврийн зангилаа болгон хөгжүүлэх, хот байгуулалт, байгаль орчин, эдийн засаг, нийгмийн хөгжлийн тэнцвэрийг ханган, хөгжлийн тогтвортой орчин бүрдүүлэх, төвлөрлийг сааруулах талаар төрөөс баримталж байгаа бодлогын хүрээнд нийслэлийн төр захиргааны байгууллагуудын чиг үүргийн давхардлыг арилгаж, төвлөрлийг сааруулах зорилгоор төр захиргааны байгууллагуудыг үе шаттайгаар дагуул хот, дэд төвүүд рүү шилжүүлэн байршуулах, нийслэлийн дэд бүтцийг хүн амын өсөлт, хөгжлийн шаардлагад нийцүүлэн сайжруулах, агаарын бохирдлыг бууруулах талаар нийслэл хотод авч хэрэгжүүлэх арга хэмжээг зохион байгуулах эрх зүйн орчныг боловсронгуй болгох зэрэг чиглэлээр зарчмын шинжтэй өөрчлөлтүүдийг тусгасан болно. 

Нийслэлийн эрх зүйн байдлын тухай хуулийн шинэчилсэн найруулгын төсөл нь Монгол Улсын Үндсэн хуулийн үзэл баримтлал, хэм хэмжээнд нийцсэн бөгөөд хуулийн төсөлтэй холбогдуулан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Агаарын тухай хуульд өөрчлөлт оруулах тухай, Гаалийн болон нэмэгдсэн өртгийн албан татвараас чөлөөлөх тухай, Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай зэрэг 19 хуульд нэмэлт, өөрчлөлт оруулах тухай хуулийн төслүүдийг  боловсруулсан болно.

Улсын Их Хурлын эрхэм гишүүд ээ, 

Хуулийн төслийг хэлэлцэн шийдвэрлэж өгөхийг хүсье. 

Н.Энхболд: Мөнхбат сайдад баярлалаа. Би ажлын хэсэг танилцуулъя. Өнөөдрийн хуралдаанд Нийслэлийн Засаг дарга бөгөөд Улаанбаатар хотын захирагч  Батболд,  Захирагчийн ахлах зөвлөх Д.Мөнх-Эрдэнэ, Засаг даргын Тамгын газрын Санхүү, төрийн сангийн хэлтсийн дарга Ганхүү,  Нийслэлийн Засаг даргын Тамгын газрын Бодлого, төлөвлөлтийн хэлтсийн дарга Өлзийбаяр, Нийслэлийн газрын албаны дарга Болорчулуун, Ерөнхий архитектор Анар нарын бүрэлдэхүүнтэй ажлын хэсэг оролцож байгаа.

Хууль санаачлагчийн илтгэлтэй холбогдуулаад асуулт тавих гишүүд нэрээ өгье. Ундармаа гишүүнээр тасаллаа. Занданшатар гишүүн асууя.

Г.Занданшатар: Баярлалаа. Гишүүдийн энэ өдрийн амгаланг айлтгая. Нийслэлийн асуудал бол эрх зүйн статусыг  тодорхой болгох зайлшгүй шаардлагатай асуудал. Хуулийн төсөл санаачлан оруулж ирж байгаад талархаж байна. Гэхдээ ийм хэдэн асуулт байна.

Нэгдүгээрт нь,  ер нь нийслэл гэдэг статус  хэдэн улсын ямар Үндсэн хуульд байна? Энэ дагуул хот, одоо энэ дүүргүүд ч гэсэн хот болж цаашдаа энэ мужийн гэдэг юм уу? Захиргаа шиг нутаг дэвсгэрийн зохион байгуулалтыг яаж хийж байна вэ? Үүнийг нэг тодруулмаар байна. Бид нар энэ Үндсэн хуулийн асуудал ярьж байх үед нийслэл гэдэг статус бол олон улсад бол яг Үндсэн хуулиндаа тусгай эрх хэмжээтэй хот, тусгай статустай хот л гэж байна уу? гэхээс биш, яг нийслэл гэдэг статустай Үндсэн хууль бараг олж хараагүй. Харин хотын статусыг их тодорхой болгож заах, иргэд нь өөрсдөө санаачлагаараа юм уу? Аль эсхүл эвлэлдэн нэгдээд юм уу? Салаад хот байгуулж болно. Сүхбаатар дүүрэг байна уу? Сонгинохайрхан дүүрэг хот болж  болох жишээтэй, Багануур дүүрэг хот болж болох жишээтэй. Ийм зохицуулалтыг ер нь яаж тусгасан юм бэ? Ингэж байж энэ төвлөрлийг сааруулж, хотын хэт  төвлөрлийг машины түгжрээнээс авахуулаад маш  олон асуудал шийдэгдэх ийм үндэслэлүүд бас тарааж байж, энэ хотын төв замын түгжрэлээс олон асуудлууд шийдэгдэх ийм бололцоо хууль зүйн эрх зүйн зохицуулалтаар бий болох уу? 

Ер нь яг нийслэл гэдэг статусаар явах нь зөв юм уу? Энэ хотын статус дээр тодорхой болгох юм юу байна вэ? Ер нь бусад улсууд манайхтай адилхан социалист маягийн хотын загвартай улсууд дээр тусгай статустай хот нь энэ Оросын Үндсэн хууль дээрээ байх уу? Сант петербург, Москва гээд тусгай зориулалтын хот гээд яваад байх юм. Тэгэхдээ Москва мужийн захирагч гэж тусдаа, хотын мер гэж тусдаа, ер нь дэлхийн бүх улсуудын жишээ нь ч тэр ялгаатай ингээд яваад байдаг. Энэ байдлыг бид нар зохицуулж чадаж байгаа юу? 

Хоёрдугаарт нь,  Ер нь энэ саяны сонгуулийн үр дүнг харахад ч гэсэн Үндсэн хуулийн нийслэлийн эрх зүйн байдалтай ч уялдаад, хотын статустай ч уялдаад, Үндсэн хуулийн өөрчлөлт бол ард түмний яг хүсэл эрмэлзэл болчихсон байна аа, үүнийг бид хэлэлцүүлэх ёстой байжээ гэж үзээд байгаа юм. Үүний явц ер нь ямар байгаа бол үүнийг ер нь энэ Төрийн албыг нэгдүгээрт тогтвортой сонгон шалгаруулалтаар болгох асуудлаар Үндсэн хуулин дээр манай Их Хурал санаачлага гаргаад ажиллаж байсан. Одоо аягүй бол Эрдэнэбат даргын байдлыг харахад завсарлага авч улс төр хийж магадгүй юм шиг байна. 

Хоёрдугаарт нь, хариуцлага, хяналт шалгалтын асуудлыг энэ Үндсэн хуулиар бий болгоё, сахилга, хариуцлагын асуудлыг бий болгоё, сая харин танайхыг мэдчихээд л ярьж байна. Тэгэхээр нийслэлийн асуудал дээр ямар ч байсан үүнийг эхлээд тодруулъя.

Н.Энхболд: Батболд дарга хариулъя.

С.Батболд: Баярлалаа. Занданшатар гишүүний асуултад хариулъя. Тэгэхээр Монгол Улсын Үндсэн хуулийн Арван гуравдугаар зүйлийн 2 дээр Монгол Улсын нийслэлийн эрх зүйн үндсийг хуулиар тогтооно гэсэн ийм заалт байж байгаа. Ер нь дийлэнх улс орнуудын Үндсэн хуулин дээр нийслэлийн статусыг нь тогтоосон байдаг. Тийм учраас нийслэл гэдэг ямар эрх зүйн үндэстэй байх ёстой вэ гэдэг олон улсын жишиг байгаа гэдгийг хэлье.  Манай Үндсэн хуулийг боловсруулагчид бол бас л олон улсын, дэлхийн олон Үндсэн хуулийг судалж байгаад энэ 13.2-ыг хийсэн байхаа гэж бодож байгаа юм.

Хуулийн төслийн 5.1 дээр энэ хот, тосгоны эрх зүйн байдлын үндэс дээр бол Монгол Улсын Их Хурлаас баталсан хилийн цэс бүхий нутаг дэвсгэртэй байх үед  алслагдсан дүүрэг, дагуул хот, биет төв, тосгон, чөлөөт бүсийн нутаг дэвсгэрийг тогтооно гээд заачихсан байгаа. Үүнийг дагалдаад  Хот, тосгоны эрх зүйн байдлын тухай хуулийг дагалдуулж орж байгаа. Нийслэл маань өөрөө засаг захиргаа, нутаг дэвсгэрийн нэгжийн хувьд бол тусгай нэгж байгаа. Тэгэхээр  засаг захиргаа, нутаг дэвсгэрийн нэгж дэх хот, тосгоны байдлыг тусгай хуулиар зохицуулж байгаа. Өнөөдрийн практик дээр жишээлбэл, Багануур, Налайх хотыг  яг хотын байдлаар зохион байгуулъя гэхэд практик дээр нэлээн хүндрэл гарсан байх жишээтэй тийм байж байгаа.

Хотын Засаг дарга мер буюу Захирагчийн асуудлыг яаж тогтоох вэ гэдгийг би Улсын Их Хурлын бүрэн эрхийн асуудал. Түүнийг бол Хот, тосгоны эрх зүйн байдлын тухай хуулийг хэлэлцэх үедээ Улсын Их Хурал хэлэлцэнэ байх гэж бодож байгаа юм. Одоо өнөөдрийн манай Үндсэн хуулийн зарчмаараа Засаг дарга бөгөөд Захирагч нэг хамт байх нь Үндсэн хуулийн зарчимдаа нийцсэн практик дээр хамгийн тохиромжтой байгаа ийм хэлбэр гэж үзэж байгаа юм. Холбооны улсууд, муж улсын хэмжээний улсууд бол мер нь бол хотынхоо иргэдээс сонгогддог, засаг дарга нь томилогддог маягийн иймэрхүү мужийн захирагч байх тиймэрхүү хэлбэр нэлээн хүчтэй явагдаж байгаа. Жишээ нь, Берлин хот бол манайтай яг адилхан. Берлин муж, тэгээд сайдын эрхтэй,  тэгээд Берлин мужийн мер гэсэн байдлаараа цуг явж байгаа гэдгийг би жишээ болгож хэлмээр байна.

Н.Энхболд: Мөнхбат сайд нэмж хариулъя.

Ж.Мөнхбат: Занданшатар гишүүн тэр Үндсэн хуультай холбоотой асуултад нь хариулъя. Үндсэн хуулийг өөрчлөх энэ хотын статусыг тусгаж өгөх, энэ хариуцлагыг дээшлүүлэх, сахилга батыг чанаржуулах гэдэг энэ Занданшатар гишүүний ярьж байгаа зүйлтэй санал нэг байгаа юм. Өнөөдөр бол Үндсэн хуульд зарим зүйлүүдийг нэлээн тодорхой болгож, тусгаж өгөх ёстой. Нийслэлийн статусыг ч гэсэн тодорхой болгож, орчин үеийн саяас дээш хүн амтай хотууд ямар эрх зүйн статустай байдаг юм, ямар хөгжлийн чиг хандлагатай байдаг юм бэ гэдгийг тусгаж өгөх нь зөв гэж ингэж бодож байгаа юм. Ер нь Занданшатар гишүүний яриад байгаа тэр хариуцлагын асуудлыг энэ жишээлбэл, шинээр өөрчлөх Үндсэн хуулийн төсөлд тусгаад явж байгаа. Монгол Улс бол өнөөдөр хариуцлага хүлээдэггүй, хариуцлагагүй, эдийн засгийн сахилга батгүйн үүднээс болоод ямар ямар хэмжээнд эдийн засгийн ямар хүнд нөхцөл байдалд ирчхээд байгаа вэ гэдэг нь сүүлийн хэдэн жилийн бэлхэн жишээ бидэнд байж байгаа.

Тийм учраас цаашдаа энэ Үндсэн хуулийг боловсронгуй болгож, энэ дээр хотын хөгжлийн статус, энэ чиг хандлагыг суулгаж өгөх, тэр байтугай энэ хариуцлага гэдэг юмыг тодорхой зааж өгөх нь яг өнөө цаг үеийн Монголын нийгмийн өмнө тулгамдаж байгаа асуудлын нэг мөн гэдэгтэй санал нэг байна.

Н.Энхболд: Лүндээжанцан гишүүн асууж, үгээ хэлье.

Д.Лүндээжанцан: Энэ дээр мэдээж хэрэг сайн ажиллах шаардлагатай байх аа. 93 оны сүүлчээр Засаг захиргаа, нутаг дэвсгэрийн нэгжийн хууль 92 оны сүүлчээр батлагдаад түүнээс хойш энэ Нийслэлийн эрх зүйн байдлын хуулийг анх удаа бий болгох гээд, тухайн үедээ нийслэлийн Засаг дарга Ц.Баасанжав гуай над дээр орж ирээд, ингээд бид нар Төрийн байгуулалтын байнгын хорооны ажлын хэсэгт ажиллаад, Байнгын хорооны даргын хувьд энэ хууль гарсан юм. Ингээд  23 жил болжээ. Ингээд бодож байхад хүний хувь тавилан байдаг юм уу гэдэг шиг л бас л нэлээн их бэрхшээл туулсан л даа. Тухайн үедээ нийслэлийг дүүргүүдэд хуваах, тэгээд дараагаар нь хотын эдэлбэр газрын асуудлаар Үндсэн хуулийн цэцэд хүртэл би очиж байсан. Төв аймгийн Эрдэнэ, Алтанбулаг, Сэргэлэн, Баянчандмань, Аргалант зэрэг сумдуудаас чинь энэ Тэрэлж, Жанчивлангийн хойд талын хэсгийн маргаанууд чинь дэгдсэн. Ямар ч байсан газар нутгийн маргааны хувьд, дэвсгээр газрын маргааны хувьд гайгүй болсон болов уу гэж. Одоо ингээд тэлчихсэн чинь хотын орчны бүс улам тэлэгдээд, хүн ам асар их нэмэгдсэн. Тэгэхээр би одоо 20 хэдэн жилийн дараа юу гэж бодоод сууж байна вэ гэхээр, энэ нийслэл хотын статус гэдэг чинь юу болох юм бэ?  Үндсэн хуульд Монгол Улсын нийслэл бол Улаанбаатар хот мөн гээд заачихсан. Тэгвэл Нийслэл нь бол тусдаа, Улаанбаатар хот нь бас тусдаа ойлголт байгаа юм. Тэгээд түүгээрээ явчихбал яасан юм бэ?  Тэгвэл Улаанбаатар хот нь юу гэж төсөөлж байсан бэ гэхээр, Улаанбаатар хотод одоогийн байдлаар Сүхбаатар, Чингэлтэй, Баянгол, Хан-Уулын хэсэг, Баянзүрхийн наад тал бол Улаанбаатар хот юмаа. Яг одоо Засаг захиргааны нэгжтэй хэсэг нь ороод, бусад нь болохоор тэр дүүрэг, дагуул хот гээд байна шүү дээ, хотууд болж болохгүй юу? Баянзүрх хот, Сонгинохайрхан хот гээд ингээд хотууд гээд, Налайх хот, Багануур хот гээд ингээд тэлэгдээд явна. 

Одоо энэ Олон улсын нисэх онгоцны буудал гарч ирж байна. Хөшигийн хөндийгөөс наашаа. Мэдээж хэрэг тэр Төв аймгийн хот болох байх л даа засаг захиргаа, нутаг дэвсгэрийн нэгжийн хувьд орох байх гэх мэтчилэнгээр ингээд бид бол үүнийг л нийслэл гэдэг нь Улаанбаатар хот мөн гэдэг заалт нь хэвээрээ яваад, хот нь бол хот шигээ бусад хотууд шигээ нөгөө Дархан, Эрдэнэт хотууд шигээ хотын статус нь жичдээ гараад явах ийм Үндсэн хуулийн суурь ойлголт байх уу? Байхгүй юу гэдэг нэг ийм асуудал болоод төрж гараад байгаа юмаа гэж.

Хоёр дахь асуудал бол хэрвээ тэр нийслэл гэдэг яг ойлголтыг тодруулчих юм бол нийслэлийн иргэдийн эрх зүйн байдал гэдэг бол бас онцгойлж яригдах ёстой асуудал. Бид яагаад ингээд байна вэ гэхээр төвлөрлийг сааруулахдаа ч биш, хамгийн гол нь төрийн үйлчилгээг иргэдэд, хөнгөн, шуурхай, чирэгдэлгүй хүргэхэд л бидний гол зорилго байгаа шүү дээ, эцсийн эцэст төрийн гол юм чинь үйлчилгээн дээр л байгаа шүү дээ. Тэгэхээр өнөөдөр 300 гаруй мянган хүнтэй дүүрэг гэхэд чинь яаж тэр  152 хороо, 300 хэдэн мянган хүнтэй энэ Сонгинохайрхан, Баянзүрх гээд дүүргүүд чинь яаж иргэндээ хүрч үйлчилж чадах юм бэ? Энэ зохистой  харьцааны асуудал заавал  тавигдах юм шиг санагдаад байгаа юм. Энэ хэдэн асуудал дээр энэ дүүрэг  . . . /хугацаа дуусав/.

Н.Энхболд: 1 минут нэмээд өгье, Лүндээжанцан гишүүнд.

Д.Лүндээжанцан: энэ дүүргүүдийн ачаалал, иргэддээ үйлчлэх үйлчилгээний ачааллыг жигдрүүлэх ийм шаардлага өнөөдөр байна. Тэгээд бид бол яриад байгаа шүү дээ, нийслэлийн дүүргүүд сумын статустай адилхан статусын түвшинд байна гэдэг шүүмжлэлийг бид нар байнга сонсож байгаа биз дээ. Тэгэхээр үүнийг дүүрэг биш хотууд болгоод хуваачих юм бол энэ статус нь  нөгөө дүүрэг, сум хоёрын статус адилхан байна гэдэг зөрчлөөс энэ яригдаад байгаа асуудлуудаас нэг шийдэх арга зам байх эрэл хайгуул хийх шаардлага байх шиг байна. Ийм учраас яах аргагүй л таны түрүүн Занданшатар гишүүн ч ярих шиг боллоо, сая Батзориг гишүүн ч яриад сууж байна. Үндсэн хуулийн нэмэлт, өөрчлөлтөд орох зарим ийм өөрчлөлтүүдийн асуудал бол нийслэлийн эрх зүйн байдалтайгаа хамт уялдаж гарах . . . /хугацаа дуусав/.

Н.Энхболд: Батболд дарга хариулъя.

С.Батболд: Лүндээжанцан гишүүний асуултад хариулъя. Тэгэхээр манай өргөн барьсан хуулин дээр нийслэлийн яг энэ дүүргүүд дагуул хот болох асуудлууд тусгагдсан байж байгаа. Энэ хуульд тусгагдаад дараа нь хэрэв Үндсэн хуулийн өөрчлөлтийн асуудлаар энэ асуудал жигдрэх юм бол нийслэлийн статус гэдэг бол тусдаа асуудал.Нийслэл доторх хотын асуудал гэдэг бол тусдаа асуудлаа гэсэн байдлаар шийдэгдэх юмаа. Тэгэхээр хууль батлагдсаны дараа дагуул хоттой байх, дүүргүүд хот болох асуудал бол шийдэгдэнэ гэж үзэж байгаа юм.

Өнөөдөр манай нийслэлийн иргэдээс тавьж байгаа хүсэлт, санал, одоо Нийслэлээс сонгогдсон гишүүд юу гэж ярьж байгаа вэ гэхээр үнэхээр  300 мянган хүн амтай дүүрэгт төрийн үйлчилгээг яаж хүргэх вэ гэдэг асуудал яригдаж байгаа учраас энэ иргэдийн зүгээс, бусад хүмүүсийн зүгээс тавьж байгаа шаардлага бол ялангуяа Баянзүрх, Сонгинохайрхан дүүрэгт төрийн үйлчилгээг хүргэхийн тулд эдгээр нь хотууд болох, тэр дотроо дүүргүүдийг хоёр хувааж дахиж дүүргүүд байгуулах асуудал зайлшгүй хөндөгдөх юм байна гэдэг асуудал яригдаж байгаа. Тэгэхээр хууль баталсны дараа үүнийг шийдэж болох юмаа гэж бид бүхэн үзэж байгаа юм.

Дүүргүүдийн одоо байх нөхцөл байдалд бид нар дүүргүүдийн ачааллыг бууруулахын тулд иргэдэд үйлчлэх үйлчилгээний төвүүдийг байгуулах замаар  нийслэлийн Тамгын газар, дүүргүүдийн Тамгын газар өгдөг үйлчилгээг тэндээс шилжүүлэх маягаар явж байгаа. Хуулийн төсөлд хороодын хүчин чадлыг бэхжүүлэх, хороодыг санхүүгийн хувьд бэхжүүлэх асуудал бас ороод явж байгаа  юмаа гэдгийг би хэлмээр байна.

Хуулийн төслийн 7.1.5-д, Лүндээжанцан гишүүний асуусан тэр төвлөрлийг сааруулах төрөөс баримталж байгаа бодлогын хүрээнд төрийн захиргааны байгууллагуудын чиг үүргийн давхардлыг арилгах, төрийн үйлчилгээг иргэдэд шуурхай нөхцөлөөр бүрдүүлэх, хотыг бүсчилэн хөгжүүлэх зорилтын хүрээнд төрийн захиргааны төв байгууллага, яамд болон засгийн газрын агентлаг, нийслэлийн төрийн захиргааны байгууллагуудыг үе шаттайгаар дагуул хот, дэд төвүүд уруу байршуулах ажлыг нийслэлийн Засаг дарга удирдан зохион байгуулж хийхээр тусгасан байгаа.

Мөн энэ хүрээнд тодорхой хугацааны дараа жишээлбэл Олон улсын валютын сантай тохирсон хөтөлбөрийн хүрээнд тодорхой хугацааны дараа нийслэлийн дүүргүүд болон нийслэлээс үйлдвэрлэлийн бүсээ гадагш нь гаргаж байршуулсан дагуул хот болон аймгийн төвүүдэд шилжүүлсэн аж ахуйн нэгж, байгууллагад тодорхой хэмжээний хөнгөлөлт үзүүлэх энэ асуудлууд туссан байгаа гэж үзэж байгаа юм. Тэгэхээр энэ бол нийслэлийн статус, хот, тосгоны статус хоёр зэрэгцэж явах юмаа гэдгийг би дахин хэлмээр байна.

Н.Энхболд: Цэрэнбат гишүүн асууя.

Н.Цэрэнбат: Нэгдүгээрт, Нийслэлийн эрх зүйн байдлын тухай шинэчилсэн найруулгын төсөл хэлэлцэж байна. Энэ дээр яг эдийн засгийн хувьд, хууль эрх зүйн хувьд ямар ямар өмнө нь буюу одоо тулгараад байгаа хүндрэлийг зохицуулсан байгаа вэ? Энэ дээр тодорхой хэлж өгөөч ээ.

Дараа нь энэ эрх зүйн байдал дээр яваад байгаа газрын бирж, нийтийн тээвэр, чөлөөт бүс гэсэн ойлголтууд байна. Энэ нь яг бусад хууль журамтайгаа хир зохицож байгаа вэ? Яагаад ингэж асууж байгаа вэ гэхээр бид нар ингэж яваад хэлэлцээд баталчихдаг, дахиад амьдралаас хол тасархай хууль батлагдчих вий дээ гэдэг үүднээс асууж байна. Энэ орж ирж байгаа нэр томьёонууд заавал энэ хуулиараа зохицуулагдах ёстой юм уу? Эсхүл өөр хуулиар зохицуулах боломжгүй байсан юм уу? Яагаад гэвэл тэр газрын бирж, нийслэлийн чөлөөт бүс гээд, өмнөх чөлөөт бүсүүдээ бид нар зохицуулж чадаагүй байж, дахиад нийслэл дээр чөлөөт бүс гээд, түүнийг хариуцсан бүтэц, орон тоо гээд явчих вий дээ гэж бодож байна.

Н.Энхболд:  Мөнх-Эрдэнэ.

Д.Мөнх-Эрдэнэ: Та бүхний өглөөний амгаланг айлтгая. Цэрэнбат гишүүний асуултад хариулъя. Хуулийн төсөлд болон танилцуулга дээр тодорхой дурдсан байгаа. Өмнө нь одоо үйлчилж байгаа хууль бол  5 бүлэг, 23 зүйлтэй ийм хууль байгаа. Шинээр боловсруулсан хуулийн төсөл бол 14 бүлэг 53 зүйлтэй нийт  19 хуульд өөрчлөлт орж байгаа ийм хуулийн төсөл байгаа. Одоо зарчмын шинжтэй томоохон өөрчлөлтүүд гэх юм бол төвлөрлийг сааруулах талаар төрөөс баримталж байгаа бодлогын хүрээнд дэд төв, дагуул хотуудыг хөгжүүлэх асуудлууд байгаа. Нийслэлийн эдийн засгийн бие даасан байдлыг бэхжүүлэх, төсөв, санхүүгийн хувьд тулгарч байгаа асуудлуудаа шийдвэрлэх талаар тодорхой эрх боломжуудыг нэмэгдүүлсэн ийм хуулийн заалтууд байгаа.

Нөгөө талаасаа нийслэлийн оршин суугч нийслэлд үйл ажиллагаа явуулж байгаа аж ахуйн нэгж, байгууллагуудын эрх, үүрэг, хүлээх хариуцлагын асуудлыг тодорхой тусгасан байгаа. Нийслэлийн дэд бүтцийг хөгжүүлэх талаас, ялангуяа дагуул хотууд, дэд төвүүдийг хөгжүүлэх асуудлаар зөвхөн захиргааны аргаар биш, төсөв, санхүү, эдийн засгийн хөшүүрэг ашиглаж хөгжүүлэх боломжийг нэмэгдүүлэх талаар хуулийн төсөлд тодорхой асуудал тусгасан байгаа.

Энэ хуулийн төсөлтэй холбогдуулаад 19 хуульд нэмэлт, өөрчлөлт оруулж байгаа гэж байгаа. Тэр нь таны саяны асуудаг холбогдох бусад хууль тогтоомжтой уялдуулах зорилгоор боловсруулсан ийм хуулийн төслүүд байгаа учраас бусад хууль тогтоомжтой зөрчилдөх зүйл бол байхгүй ээ. Чөлөөт бүсийн асуудлыг та сая асуулаа. Чөлөөт бүсийн хувьд бол мэдээж Улаанбаатар хот эдийн засгийн бие даасан байдлаа бэхжүүлж цаашаа хөгжье гэвэл бас цаашдаа энэ чөлөөт бүсийг байгуулж, хөгжүүлэх асуудал яригдаж таарахаар байгаа. Жишээ ярихад,  Буянт-Ухаа нисэх онгоцны буудал Чингис хаан нисэх онгоцны буудал цаашдаа Хөшигийн хөндий уруу нүүх төлөвтэй байгаа. Тэгэхээр тэнд байгаа дэд бүтэц, объектыг ашиглаад, эдийн засгийн чөлөөт бүс тусгай бүс байгуулах юм бол энэ өөрөө Улаанбаатар хотын эдийн засгийн бие даасан байдлыг хөгжүүлэх, ажлын байр нэмэгдүүлэх, татварын боломжийг нэмэгдүүлэхэд томоохон түлхэц өгнө. Энэ дээр Нийслэлийн Засаг даргаас тодорхой бодлого гаргаад, ажлын хэсэг гаргаад ажиллаж байгаа.

Н.Энхболд: Баярлалаа. Эрдэнэбат гишүүн асууя.

Д.Эрдэнэбат: Баярлалаа. Би энэ дээр нэг юм гайхаад байгаа юм, Батболд дарга аа. Нийслэлийн эрх зүйн байдлын тухай хууль манайд үйлчилж байгаа шүү дээ, 94 оны. Энэ хууль чинь бас муугүй хууль. Та нар ингэж байна, нийслэлийн эрх зүйн байдлын тухай хууль гэдэг бол онцгой статус, онцгой бүрэн эрхийн тухай л асуудал шүү дээ. Үндсэн хуульд нийслэл бол  Улаанбаатар хот байна гээд ганцхан заалттай, үүнийг л бид нар нийслэл ямар бүрэн эрхийн онцгой статустай байх вэ гэдгийг л ерөнхий хэдэн зүйлээр томьёолох ёстой. Одоо энэ орж ирж байгаа хууль чинь болохоороо бүр дүрэмчилсэн. Жишээлбэл, авто зам дээр замын тэмдэг тавьж болно, болохгүй, сурталчилгааны самбар байрлуулна, байрлуулахгүй, үүнийг хуульчлах хэрэггүй шүү дээ. Тэгээд өөрсдийнхөө асуудлыг хүндрүүлээд байх юм. Миний ойлгож байгаагаар нэг ийм юм байгаа, та энэ дээр нэг хариулт өгөөч, би зөв бодож байна уу? Буруу бодож байна уу? Одоо  байгаа нийслэлийн эрх зүйн байдлын хуулин дээр хэд хэдэн бүрэн эрхийнхээ асуудлыг та нар шийдүүлэх ёстой, нийслэл. Өнгөрсөн  4 жилийн бидний практик байгаа шүү дээ. Нийслэлийн иргэдийн төлөөлөгчдийн хурал гэдэг бол онцгой бүрэн эрхтэй байгууллага байхыг ямар онцгой статусаар авч үзэх юм бэ?  Сая хүн амтай энэ нийслэлийн иргэдийн төлөөлөгчдийн хурал байнгын байх уу? Байнгын бус байх юм уу? Ямар шийдвэр гаргах юм бэ гэдгийг нь гаргаад л хийгээд өгчих л дөө, нэг дэх асуудал тэр.

Хоёр дахь асуудал, эдийн засаг, төсөв, санхүү, татварын хувьд ямар бүрэн эрхтэй байх юм бэ? Төрийн төв байгууллагатай яаж харьцах юм бэ гэдгийг гаргаад өгчих.

Гуравдугаарт, өмчийн тухай асуудал. Өмчийн хуулин дээр бид нар чинь орон нутгийн өмч гэж ерөнхий томьёолоход нийслэлийн өмч гэж байдаггүй. Нийслэлийн өмчийг ямар хуулиар яаж зохицуулах ёстой юм бэ? Үүнийг гаргаад өгчих, өмчөө яаж захиран зарцуулах ёстой вэ? 

Дараагийн асуудал чинь газрын асуудал. Та бол төвлөрлийг саармагжуулах гээд яриад байх юм. Төвлөрлийг саармагжуулах асуудал чинь захиргааны аргаар юм уу? Хариуцлагын асуудлаар хийгддэг асуудал биш шүү дээ, энэ чинь эдийн засгийн асуудал байхгүй юу? Үүнийгээ яаж зохицуулах юм бэ? Тэгээд энэ юм чинь ерөөсөө байхгүй байгаа юм.  Тэгээд ийм л юм байна л даа. Хэдүүлээ, одоо бусад орны туршлагыг авч үзэх юм бол жишээлбэл нийслэл бол дүрэмтэй байдаг юм билээ. Тэр дүрмийг нь иргэдийн Хурал нь баталдаг. Энэ дүрэмд орох бүх заалтууд чинь энэ дотор явж байгаа юм. Тэгэхээр та нар одоо жишээлбэл Нийслэл дүрэмтэй байна, нийслэлийн Иргэдийн төлөөлөгчдийн Хурал батална, дүрмэнд ийм  юмыг заана гээд энэ заалтууд чинь яваад орчих юм байж болоогүй юм уу? Тэгээд би бол ойлгож байна аа. Нийслэл бол онцгой статус, онцгой статус нь юу байх юм бэ гэдгийг л тодорхой болгоод өгчих.

Жишээлбэл, одоо алслагдсан дүүрэг гэж байгаа юм. Алслагдсан дүүрэг гэдэг томьёолол өнөөдөр хэрэгтэй юм уу? Зүгээр дагуул хот. Одоо ингээд томьёоллуудаа нэг эргээд сайн харчих. Одоо жишээлбэл Сонгинохайрхан хот төлөвлөлт юу ч байхгүй, ямар ч хотын тийм төлөвлөлтийн асуудал байхгүй, зүгээр нэг дүүрэг. Үүнийг дагуул хот болгож болдоггүй юм уу? Тэгэхийн тулд бидэнд эрх зүйн ямар орчин хэрэгтэй юм бэ? Баянгол дагуул хот болж болдоггүй юм уу? Энэ чинь хотууд байгаад хотууд, дүүргүүд чинь гэр хороллоосоо салахын тулд хотын статус уруу ороод, хотын төлөвлөлт уруу ороод, хотжилт уруу яваад, хотын соёл иргэншил суулгахын тулд энэ хуулийн чинь үйлчлэл үлдэх ёстой, тэр гол концепциудыг хийж өгөх ёстой юм, үүнийг хийж болоогүй юм уу? 

Тэгээд би дараа нь саналаа хэлье. Тэгээд миний хүсэж байгаа юм, та үүнийг буцаагаад Засгийн газартайгаа яриад татаж аваад, энэ хэлбэр уруу оруулж явуулбал илүү сайн юм биш үү гэж би ингэж зөвлөөд байгаа юм. Онцгой эрхтэй байх ёстой гэдэгтэй би санал нэг байна. Тэгэхдээ яаж гэдгээ яг л Үндсэн хуулийн байдалтай үүнийгээ хийж өгөх ёстой юм. Надад нэг хариулт өгөөч.

Н.Энхболд: Батболд дарга хариулъя. 

С.Батболд:-Нийслэлийн эрх зүйн байдлын тухай хууль батлагдаад 23 жил болсон тэр үед Улаанбаатар хот 400 мянган хүнтэй байсан бол одоо орсон гарсантайгаа нийлээд нийслэл хотод бол 1 сая 800 мянган хүн байж байгаа. Өнөөдөр тэр Эрх зүйн байдлын тухай хуулиар одоо нийслэлийн ажил амьдралыг зохицуулах ямар ч боломжгүй болсон. Үнэндээ бол бид нар яаж чармайгаад хичээгээд энэ хотын ажил амьдралыг зохицуулах бололцоогүй болж байгаа юм. Хот тосгоны эрх зүйн байдлын тухай хууль нь бол бас нэлээд зохицуулалтаа алдсан ийм хууль байж байгаа байхгүй юу. Тэгээд Хот тосгоны эрх зүйн байдлын тухай асуудлыг одоохондоо бол бид нар өргөн барьж чадаагүй байна л даа. Энэ нийслэлийн эрх зүйн байдлын дараа бол  нарийвчилсан байх ёстой. Саяны Эрдэнэбат даргын ярьдаг бүх зохицуулалтууд энэ дотор байж байгаа. Би яах вэ хуулийн төсөл бол саяхан өргөн баригдсан учраас гишүүд маань бас танилцаж амжаагүй байх гэж бодож байна. Саяын асуусан бүх асуудал энд байж байгаа. 


Тэр дүүргийг дагуул хот болгох асуудал бүгд энд байгаа. Бүгдээрээ байж байгаа. Тийм учраас энийг бол анхааралтай уншаад үзэх юм бол саян асуудал бүгдээрээ байж байгаа гэдгийг хэлмээр байна. Одоо цаг бага байгаа учраас бүгдийг тэр заалтан дээр байгааг тайлбарлахад хэцүү байна. Дүрмээр зохицуулахаар оролдсон. Та бүхэн мэдэж байгаа. Өнгөрсөн хугацаанд дүрмээр зохицуулах гээд оруулсан. Дүрмээр зохицуулахаар маш олон хуулийн заалттай зөрчилдөж дүрэм гэдэг бол өөрөө үйлчлэх хүрээгээрээ бол хуулийн хүчин төгөлдөр биш байгаа юм. Тэгээд тэр дүрмийг хэн сахиж мөрдөх вэ, сахиж мөрдөхгүй бол ямар хуулийн хариуцлага хүлээх юм бэ гэхээр аль ч хуулин дээр байхгүй байгаа юм. Хотын Иргэдийн төлөөлөгчдийн хурлын баталсан дүрмээр хүнд торгууль оногдуулж болохгүй. 


Ямар нэгэн байдлаар хүний эрх ч юм уу ямар нэгэн юмыг хязгаарлаж болохгүй байгаа юм. Тэгэхээр хуулиар зохицуулахаас өөр арга байхгүй. Тэгэхээр нийслэл бол өөрөө би Эрдэнэбат гишүүнтэй санал нэг байна. Үнэхээр онцгой статустай байхгүй бол энэ хүн амын 50 хувь ДНБ-ний 64,5 хувь аж ахуйн нэгж байгууллагын 60 хувь одоо Улаанбаатар хот гэхэд бүртгэлтэй аж ахуйн нэгж байгууллага 60 мянган аж ахуйн нэгж байгууллага байна. Энэ бүх төвлөрлийг одоо энэ хуулийг яаралтай гаргаж зохион байгуулалт дэг журманд оруулахгүй бол ерөөсөө баригдахгүй байгаа байхгүй юу. Тэгээд энэ хуулин дээр бол тэр бүх асуудлуудыг тусгасан байгаа юм. Тийм учраас би Улсын Их Хурлын гишүүнээр удаа дараа сонгогдож ажиллаж байсан хүний хувьд очоод энэ эрх зүйн байдлыг сайжруулахгүйгээр хот, дүүрэг энэ хот тосгоны асуудлыг цааш нь авч явахад хүндрэлтэй юм байна гэсэн үүднээс энэ хуулин дээр нэлээд их ажиллаад Засгийн газар маань ажиллаад нэлээд сайн сууж байгаад өргөн барьсан. Саяын бүх зохицуулалтууд бол орсон байгаа шүү гэдгийг би бол хэлмээр байна, баярлалаа.


Н.Энхболд: -Баярлалаа. Батзандан гишүүн асуултаа тавья.


Ж.Батзандан:-1994 оны Нийслэлийн эрх зүйн байдлын тухай хуулийг өөрчилж байгаа. Тэгэхээр нийслэлд тулгамдсан олон асуудал бол байгаа. Дагуул хотуудыг хөгжүүлье. Дүүргүүдээ томоохон дүүргүүдээ бие даасан хот болгож хөгжүүлэх зайлшгүй шаардлагатай байна. Нийслэлийн иргэн гэдэг ойлголтыг маш тодорхой болгоё. Нийлслэлийн төсөв санхүүг бие даасан байдалтай болгох зохицуулалт зайлшгүй шаардлагатай. Нийслэл өөрөө өөрийгөө аваад явах эдийн засаг санхүүгийн хүчин чадалтай байх ёстой гээд олон шаардлага байгаа. Энэ бүхнийг зохицуулах гэж энэ хуулиар оролцсон байна. 


Гэхдээ бас хэд хэдэн чухал зүйл бий. Нийслэлийн засаг дарга гэдэг бол Монгол Улсын хүн амын тал нь амьдарч байгаа Монгол Улсын хүн амын талд нь үйлчилгээ үзүүлж байгаа ийм том инстетуци байгаа. Энэ агуулгаараа нийслэлийн засаг дарга өөрөө Засгийн газрын гишүүний эрхтэйгээр Улсын төсөв бодлого тодорхойлоход оролцдог байя гэдэг саналууд гарч байсан. Засгийн газар нийслэл хоёрын хамтын ажиллагааг маш нарийн зохицуулж өгөх зайлшгүй шаардлагатай байгаа. Үүн дээр Батболд даргын санал тусгагдаагүй юм шиг харагдаад байх юм. 31.1 дээр бол Засгийн газартай шууд харилцана гэсэн тийм зохицуулалт орсон байна. Одоо ч бас шууд харилцах боломж байгаа. Засгийн газрын гишүүн байна гэдэг зохицуулалтыг шууд оруулж ирээд явбал яасан юм бэ гэдэг санал байх юм. 


Хоёр дахь асуудал нийслэлийн ногоон байгууламжийн асуудал дээр ямар бодлого гаргаж  тавьж байн вэ. Улаанбаатар хот бол ногоон байгууламжийн хөгжлөөрөө дэлхийд сүүл мушгиж байгаа хот байгаа. Улаанбаатар хотыг ногоон хот болгох энэ зорилтыг бид онцгой анхаарах ёстой. Нийслэлийн нийтийн тээврийн асуудал дээр онцгой анхаарах ёстой. Энэ дээр бие даасан зохицуулалтууд орж ирсэн байна. Ялангуяа нийслэлд явж байгаа нийтийн тээврийн автобус машин унаа бол сэргээгдэх эрчим хүчээр ажилладаг байя. Хорт утаа ялгаруулдаг нийтийн тээврээс татгалзъя гэдэг бодлогыг бид олон жил ярьж байгаа. Энэ дээр тодорхой зохицуулалтууд орж ирсэн үү гэдгийг надад хэлмээр байна. 


Газрын харилцаа бол маш онцгой. Дүүрэг нийслэл хоёрын хоорондын эрх мэдлийн зөрчил байгаа. Дүүрэг шийдэж чадахгүй байгаа асуудлыг нийслэл өөрөө татаж аваад шийддэг болох ёстой. Эрх мэдлийн зөрчлөөс болоод нийслэл дээр өнөөдөрийг хүрсэн байна. Эцэст нь бас нэг чухал асуулт байна. Энэ дээр онцгой анхаараарай. Нийслэлийн эрх зүйн байдлыг шинэ агуулгаар бид нар батлан гаргалаа гэж бодоход одоогийн Үндсэн хуулийн хүрээнд энэ хууль гарна. Гэтэл бид шинэ Үндсэн хуультай болъё. Үндсэн хуульдаа нэмэлт, өөрчлөлт оруулъя. Нийслэлийн статусыг үндсээр нь өөрчилье. Нийслэлийг бие даасан хотуудтай болгоё гэдэг асуудал яригдаж байгаа. Тэгэхээр энэ хууль Үндсэн хууль батлагдсаны дараа энэ хууль батлагдан гарах нь шинэчлэгдсэний дараа энэ хуулиа шинэчлэх нь илүү зөв юм шиг харагдаад байгаа юм. Энэ тал дээр ямар бодолтой байгаа вэ? Одоогийн байгаа Үндсэн хуулийнхаа хүрээнд батлаад гаргачихвал арай учир дутагдалтай байж магадгүй гэж бас хараад байна. Энэ дээр бодсон юм байна уу гэдгийг надад нэг хэлж өгөөч. 


Нийслэлийн татвар хураамжийн асуудал бас орж ирсэн байна. Нийслэлийн иргэд хураамж, татвар төлнө гэж энд заасан байгаа. Хураамж, татварыг зөвхөн хуулиар зохицуулна энэ дээр таны бодол ямар байгаа юм бэ? 


Н.Энхболд:- Батболд дарга хариулна. 


С.Батболд: -Батзандан гишүүний асуултад хариулъя. Ер нь бол нийслэлийн засаг дарга Засгийн газрын гишүүний статустай байх асуудлаар бол бас яриа өрнөсөн. Засгийн газар дээр бол энэ асуудлыг ярьж байгаад энэ нь одоогийн Үндсэн хуультай бас зөрчилдөж байна. Засгийн газрын бүрэлдэхүүнийг тоймлох, эсвэл Засгийн газрын бүрэлдэхүүнээс огцрох асуудалтай холбоотой асуудлаар энэ Үндсэн хуулийн зөрчилтэй байна гэсэн үүднээс энэ заалт бол Засгийн газар дээр бол санал нь дэмжигдээгүй явж байгаа. 


Тийм учраас бол хуучин заалтаараа шахуу явж байгаа. Ер нь бол нийслэлийн засаг даргын хувьд бол асуудлаа Засгийн газрын хуралдаанд оруулж шийдвэрлүүлэх зайлшгүй шаардлагатай байгаа юм. Ийм асуудал байгаа. Тийм учраас бол энийг бол нэлэдэ ингэж үндсэн хуулийн хүрээнд нийцүүлж ийм байдлаар бол оруулсан байгаа. Тэгээд үе үед л энэ асуудал яригдахад бол тэр огцрох Засгийн газрын гишүүн томилохтой холбоотой асуудлаар л зөрчилдөөн үүсээд байдаг учраас энэ асуудал нэлээд дэмжигдэлгүй явдаг юм билээ. 


Ер нь бол өмнөх тогтолцооны үед бол нийслэлийн статусыг бол арай өөр маягаар авч явж байж нийслэлийг өдий зэргийн хөгжилд хүргэсэн юм билээ. Жишээлэх юм бол сайд нарын зөвлөлийн гишүүний эрхтэй, улс төрийн товчооны эрхтэй явж байсан ийм түүхтэй юм билээ гэдгийг би хэлмээр байгаа юм. Энийг бол би хамаагүй ярьж болохгүй асуудал. Магадгүй миний эрх мэдлийн хүрээний асуудал биш. Нийслэлийн нийтийн тээвэр ложистикийн асуудлыг бүхэлд нь харж үзэхгүй бол Улаанбаатар хот өөрөө Монгол Улсын энэ тээвэр ложистикийн цорын ганц төв байгаа юм. Төмөр зам агаарын тээвэр авто тээврийн. Тэгээд энийг бол бүхэл бүтэн бүлэг болгоод 6 дугаар бүлэг дээр бол нийслэлийн Засаг дарга, Нийслэлийн иргэдийн төлөөлөгчдийн хурал тээвэр ложистикийн талаар яг юуг хаалгах ёстой юм бэ гэдгийг бол тусгасан байгаа. Энэ дотор таны асуусан нийслэлийн тээврийг бол экологи байгаль орчинд халгүй тэр цахилгаан бол газ хийд шилжүүлэх асуудлыг нийслэлийн Засаг дарга өөрөө бол шийдвэрлэж болно гэдгийг бол тусгасан байгаа.


Дөрөвдүгээр бүлэг дээр нийслэлийн ногоон байгууламж хот тохижилт ногоон байгууламжийн асуудлыг бол оруулсан байгаа. Энэ дээр бол нийслэлийн засаг дарга 9 зүйлээр нийслэлийн ногоон байгууламжийн асуудлын хүрээнд ийм ийм юм хийх ёстой гэдгийг бол хийж өгсөн байгаа. Нөгөө талаасаа бол мөн ногоон байгууламжид хувь нэмэр оруулж байгаа иргэн аж ахуйн нэгж байгууллагад нийслэлийн төсвөөс урамшуулал олгодог байх энэ юмыг бол хуульчилж өгсөн байгаа гэдгийг хэлмээр байгаа юм. Энэ хууль бол Үндсэн хуулийн хүрээнд боловсруулагдсан. Үндсэн хуулийн хүрээнд боловсруулагдсан учраас одоо энэ хуулийг бол би Үндсэн хуулийн өөрчлөлт гэдэг бол тийм нэг хууль өргөн бариад хийчихдэг бас зүйл биш л дээ. Би парламентын гишүүн байсны хувьд бол хэдэн жил дамжиж яригдахыг бол би ёстой тааж хэлшгүй. 


Тийм учраас одоогийн хуулийн хүрээнд өргөн баригдсан Үндсэн хуультай зөрчилгүй учраас энэ хуулийг бол ингээд хэлэлцээд явах нь зүйтэй юм. Саяын таны ярьсан одоо бүх асуудлууд энэ хуулин дотор бол Үндсэн хуулийн хүрээнд бол тусгагдаад явсан байгаа гэдгийг хэлмээр байна. Татвар бол татварын асуудал бол ерөөсөө нэмэх хасах тухай асуудал ерөөсөө байхгүй. Одоогийн байгаа хуулиар нийслэл татвартай байна гэсэн байгаа. Одоо нийслэлийн татварын хэмжээ бол архи дарс, зочид буудлын үйлчилгээ гэдэг ч юм уу ийм зүйл дээр нэг хувийн татвартай байгаа. Тэр бол хэвээрээ явагдана. Ер нь бол энийг бол нийслэл өөрөө бол татвартай байна гэсэн хуулийн заалт нь бол энэ хуулин дээрээ хэвээрээ явж байгаа гэдгийг хэлмээр байна. Одоогоор нэмж хасах тухай ямар нэгэн заалт бол энэ дотор ороогүй байгаа гэдгийг хэлмээр байна. 


Н.Энхболд: - Ундармаа гишүүн асууя. 


Б.Ундармаа: -Өнөөдөр энэ нийслэлийн эрх зүйн хуулийг бас хэлэлцэж байгаа нь бол цаг үеэ олсон маш чухал асуудал. Энийг бол нийслэлээс сонгогдсон гишүүд бол бас байнга ярьж хэлж байсан. Тэгээд өнөөдөр бол энийг хэлэлцэж байна. Энэ дээр хамгийн гол чухал асуудлын нэг маань бол иргэд бол нэг л зүйлийг хүсэж байна. Төрийн үйлчилгээг иргэдэд ойртуулъя гэж. Тэгэхээр энэ Сонгинохайрхан, Баянзүрх гэсэн энэ дүүргүүд дээр төрийн байгууллагуудыг байгуулж иргэдэд ойртуулъя. 


Хоёрдугаарт энэ хороодын ачаалал бол хэтэрхий их байна. Энэ дээр одоо нэг цэгийн үйлчилгээг хороод дээр аваачъя. Алслагдмал мөн одоо бид нарын хэлээд байгаа тэр нэлээд зайтай энэ бараг дүүргээсээ хол байна. Тийм учраас энийг бол нэг цаг дээр аваачъя. Дахиад энэ дээр ажиллаж байгаа хороо мөн дүүрэг тэдний ажилтан албан хаагчид мөн иргэдэд анхан шатны үйлчилгээ хүргэж байгаа хэсгийн ахлагчийг одоо бас чадавхжуулах мөн тэдний нийгмийн асуудлуудыг бас энэ дээр хуулин дээр тодорхой хэмжээгээр бас оруулж байгаа юу гэсэн энэ асуулт байна. 


Хоёрдугаарт нь иргэд бол энэ асуудлыг маш их тавьж байна. Энэ бол одоо газрын харилцааны асуудал. Тийм учраас яг энэ хуультайгаа дагалдаад газрын харилцааны бас шинэчлэлийг бас явуулах хэрэгтэй байна6 Иргэдийн яг энэ тулгамдаад байгаа энэ асуудлуудыг бол дүүрэг бол ачааллаа даахгүй шийдэж өгч чадахгүй байгаа учраас нийслэл маань энэ дээр бол бас нэмэр болж энэ асуудлыг авч үзээч гэсэн ийм санал байна. 


Тэгээд иргэдийн ганц тавьж байгаа асуудал бол энэ төрийн үйлчилгээг иргэдэд хүргэх. Мэдээж саяын энэ хагацаанд нийслэл Улаанбаатар хот маань энэ 11 сар болоход олон асуудлуудыг бол шийдсэн. Зам усан сан, эрчим хүчний асуудлуудыг бол одоо шийдсэн, шийдээд эхэлж байгаа. Энийгээ бас гүйцээж төгс болгох хэрэгтэй байна. Энэ дээр маань бас анхаарч өгөөч гэж нийслэлийн удирдлагуудаас хүсэж байна. 


М.Энхболд: -Санал байв уу даа. Батболд дарга асуултад хариулъя.


С.Батболд: -Өнөөдөр бол нийслэлийн ачаалал бол үнэндээ бас хэрээс хэтэрсэн байгаа. Манай нэг хороо гэхэд бол 17 мянган хүнтэй хороо байгаа шүү дээ. 17 мянган хүн гэдэг бол аймгийн төв хотуудтай адилхан хэмжээнд байгаа байхгүй юу. Гэтэл дүүрэг дээр үндсэндээ 2-3 хүн л ажиллаж байгаа. Тэгэхээр энэ дүүргүүдийн статусыг бол нэмэгдүүлэх асуудлаар нэлээд их тэр хүн 17 мянган хүнд хоёр хүн үйлчлэх, гэтэл аймгуудын төвийн хотуудад бол энэ чинь 40 хүнтэй бүхэл бүтэн Засаг даргын тамгын газар захирагчийн ажлын алба гэсэн аппрат ажллаж байгаа байхгүй юу. Тэгэхээр тэнд очиж байгаа төрийн үйлчилгээ ямар байх вэ гэдэг асуудал бол бүгдээрэнд нь ойлгомжтой. Тийм учраас дүүргийн статусыг нэмэгдүүлэхдээ бол тэнд ажиллаж байгаа ажиллагсадын нийгмийн асуудал бусад юмыг нь бол аймгийн статустай ижил шахуу очих ёстой юм гэж үзэж байгаа юм. Дүүрэг өөрөө санхүүгийн хувьд бол бие даасан ажиллах бололцоог хангах асуудал боло энэ тодорхой заалтаар бол орсон байгаа гэдгийг бол хэлмээр байна. Хороод ч гэсэн ялгаа байхгүй. 


Газрын асуудал бол газрын биржийн тухай байгуулах асуудал байгаа. Газрын бирж бол Улаанбаатар хот энэ хуулийн заалтын дагуу бол төслийн 11 дүгээр зүйл дээр нийслэл хот газрын биржтэй байна. Газрын бирж нь яаж ажиллах вэ гэдэг асуудал тусгагдсан байгаа. Газрын биржээр дамжуулж газрыг нээлттэй ил тод газрын хуулинд заасны дагуу зөвхөн дуудлага худалдаагаар худалдах энэ эрх зүйн тотголцоо бол энэ хуулийн дагуу бол бүрдэх юм гэдгийг хэлмээр байна. Тэгээд ачааллыг бууруулах үүднээс бол энэ хууль гарснаараа ерөөсөө иргэдээ сонсдог иргэдийнхээ санал хүсэлт дээр тулгуурлаж хороо дүүрэг хотын удирдлага шийдвэрээ гаргадаг байх тэр зарчмыг бол хуулийн төсөлдөө суулгаж өгсөн байгаа гэдгийг би хэлмээр байгаа юм.


Н.Энхболд: -Баярлалаа. Хуулийн төсөлтэй холбогдуулаад хууль санаачлагчаас гишүүд хариултаа авч дууслаа. Одоо үг хэлэх гишүүд байвал нэрээ өгье. Ундармаа гишүүнээр тасаллаа. Занданшатар гишүүн.


Г.Занданшатар: - Ер нь энэ манай Улаанбаатар хот  улсын нийслэлд маань Монгол Улсын хүн амын 1300 гаруй нь оршин суудаг ийм том хот. Хамгийн гол нь энэ хуулийн маань эрүүл хүн эрүүл орчин яаж ажил төрөлтэй хангалуун чинээлэг амьдрах вэ гэдэг энэ л зорилго руу чиглэж байх учиртай тэгж цэглэж байгаа байх. Ер нь Улаанбаатар хотын эмнэлгийн үйлчилгээ төрийн үйлчилгээ, боловсролын үйлчилгээ, авто замын ачаалал төвлөрлөөс авахуулаад хотын иргэдийг яаж эрүүл чинээлэг хангалуун ажил төрөлтэй, ажил орлоготой тэгээд бас эрүүл ийм орчинд, утаагүй ийм эрүүл орчинд хотын иргэдийг амьдрах хүслийг энэ хуульд чиглэгдэж байгаа гэж бодож байна. Энэ хот гэдэг нэг статусаас Улаанбаатар руу бүгд шаваад байхдаа биш бүх 20 аймгийнхаа төвийг хот болгож байж бас Улаанбаатарын энэ төвлөрлийг багасгаж байж энэ бодлого цаашдаа улсын бодлоготой явна. Улсын нийслэлийн онцгой статустай байх гурван шалтгаан байдаг. Нэгдүгээрт нь бол тэнд Засгийн газрын төрийн захиргааны төв байгууллагууд байрлаж байдаг. Байрлаж байгаа газрыг л нийслэл гэнэ гэж зарим улсын Үндсэн хуулинд заасан байгаа. Нэрээрээ заасан Улс Вашингтоноос өөр Америкийн Үндсэн хуулиас өөр нэрээрээ заасан улс бол үндсэндээ бараг байхгүй. Лондон, Парис, Веленгтон, Берн гээд эртний хотууд бол бүгд Үндсэн хуулиндаа заагдаагүй. Хотын статусаар хотын дүрэм гэдэг юмаар зохицуулаад явчихсан. 


Тийм учраас түрүүн хэлээд байгаа яг энэ онцгой статусын асуудал, хоёрдугаарт үндэсний билэг тэмдэг байдаг. Улсын нийслэл үндэсний бэлэг тэмдэг байх ёстой. Энэ чанарыг л төрүүлэх ёстой. Азийн цагаан дагина гэнэ үү, аз жаргалтай Улаанбаатар гэнэ үү. 


Гуравдугаарт нь бол цэрэг стратегийн төв байдаг байршлийн хувьд энэ гурван онцгой статустай уялдуулж, бусад хотынхоо статусаас нийсэллийн статус ялгаж түүний удирдлагын статус, хурлын статус, санхүү мөнгө зарцуулах, татвар оногдуулахаас авахуулаад энэ статусуудаа тодорхой болгох ёстой. Энэ л асуудлуудаа зохицуулаад бусад тэр авто замд тавигдах шаардлага юу байдаг юм гэдэг бол нийт Хот тосгоны байдлын тухай хуулин дээрээ зохицуулах юмнууд, нийт хотуудын зам нь адилхан стандарттай байх ёстой л энэ асуудлыг анхаармаар байгаа юм. Хотын дүрмийн талаар зөвлөлдөх санал асуулга хийгээд олон улсын хотын статусуудыг бид нар судалж үзэж байсан. Эцсийн дүндээ л хотын иргэд маань өөрсдөө аюулгүй эрүүл сайхан орчинд бид нар ингэж нэгдэж энэ дүрмийн дор амьдаръя гэдгийг өөрсдөө бас хүлээн зөвшөрөх ёстой. Ийм учраас энэ бол нэлээд олон хэлэлцүүлгүүдээрээ ян тан болж байж Улаанбаатар хот цоо шинэ хот болж, утаагүй төдийгүй бүр эрүүл сайхан хот болж Азийн бас нэг хөгжлийн төв болж хөгжих тийм алсын бодлого бол эндээс эхэлж байна гэж үзэж байна. Зарчмын хувьд бол дэмжиж байна. Нэлээд ажиллах шаардлага байна.


Манай энэ Сонгинохайрхан дүүргийг гэхэд яаж хөгжүүлэх юм бэ задраад ирэхээр, Баянзүрх дүүргийг яаж хөгжүүлэх юм бэ, Баянгол дүүргийг яаж хөгжүүлэх юм бэ. Тэнд яамдын төрийн үйлчилгээнүүдийг яаж тарааж байрлуулах юм бэ. Иргэдэд хотыг яаж ойртуулах юм бэ гэдэг дээр бодлогын статус гол чиглэж байгаа шүү гэдгийг манай хотын удирдлагууд ч бас сайн ярьж өгөх ёстой. Тэгж байж энэ Улаанбаатар хот маань  энэ дөрвөн жилийн дотор бол өнгө төрхөө өөрчилж ард иргэддээ хотын оршин суухад чиглэсэн тэдэнд ойртсон тэднийг халамжилсан, бас тэдэнд шаардлага тавьсан хотдоо нэг дүрэмтэй амьдардаг  нус цэрээ хаяхаас авахуулаад л зам хөндлөн гарахаас авахуулаад бас нэг дүрэмтэй, журамтай амьдардаг. Татвар төлбөрөө ч төлдөг.


Н.Энхболд: -Батзандан гишүүн.


Ж.Батзандан: -Тэгэхээр хуулийн төсөл хэлэлцэгдэж байгаатай холбоотойгоор хэдэн санал хэлье. Үнэхээр энэ нэг социалист хэв загвараар хөгжсөн хотыг одоо орчин үеийн хөгжлийн загвар руу нь оруулах зайлшгүй шаардлага байна. Хуучин социализмийн үед бол өрсөлдөөнийг хязгаарладаг байсан босоо тогтолцоотой байсан. Одоо бид Улаанбаатар хотыг дүүргүүдийг ялангуяа Баянзүрх, Сонгинохайрхан гэх мэт олон хүн амтай дүүргүүдээ хот болгон хөгжүүлэх хэрэгтэй байна. Дагуул хотууд болон бие даасан байдлаар хөгжүүлж хот хоорондын өрсөлдөөнийг бий болгож байж Улаанбаатар хотын нүүр царай өөрчлөгдөнө. Энэ рүү чиглэсэн том реформыг энэ хуулиар хийж өгөах ёстой. Үндсэн хуулийн хүрээнд явъя гэж байгаа бол энэ дүүргүүдийн орон нутгийн эдийн засаг санхүүгийн бие даасан байдлыг нь хангаж өгөх хэрэгтэй. Бүх юмыг нийслэл дээр төвлөрүүлдэг. Бүх татварыг нийслэл дээр төвлөрүүлдэг ийм байдлаар Улаанбаатар хот хөгжих боломжгүй юм байна гэдгийг сүүлийн 26 жил харлаа. Энэ дүүргүүдийнхээ бие даасан байдлыг ханга. 


Баянзүрх дээр очлоо, Сонгинохайрхан дүүрэг дээр очлоо. Бүх татварыг бүх мөнгийг нийслэл татаад авдаг гэдэг зовлонг 26 жил ярьж байна. Энийг засах цаг болсон. Дээрээс нь нийслэлийн төсөв орлогыг нэмэгдүүлэх бүрэн боломж байгаа ялангуяа газрын харилцаан дээр. Газрын биржийг байгуулах тухай асуудлыг 10 жилийн өмнө хуульчилж өгсөн. Өнөөдөр нэг ч хэрэгжээгүй л явж байна нэг заалт нь. Бат-Үүлийн үед ордны хажуу талын газрыг хорин хэдэн тэрбумаар, арван хэдэн тэрбумаар зарж болж байсан, дуудлага худалдаагаар. 


Батболд даргын үед хэдэн тэрбум төгрөг газрын харилцаанаас газар өмчлөл болон эзэмшил ашиглалтаас орж ирснийг би мэдэхгүй байгаа. Тэр орлогыг төвлөрүүлэх тал дээр онцгой анхаараарай. Энэ хуулийн зорилт бол Улаанбаатар хотыг баян болгох, мөнгөтэй болгох. Улмаар нийслэлийн хөгжлийг дэмжих, нийслэлд амьдарч байгаа иргэдийн аюулгүй байдлыг хангахад л чиглэгдэж байгаа юм. Хотын энэ хөрсний асуудал, агаарын чанарын асуудал үнэхээр хүнд байдалтай болсон. Тэгэхээр Батболд даргын удирдлага дор байгаа нийслэлийн Тамгын газар эрс реформ хийх ёстой гэдгийг хэлмээр байна. Энэ хуулийг чинь дагаж 20 хууль өөрчлөгдөж байна. 


20 хуулийн өөрчлөлт явуулахын тулд 20 удаа хэлэлцүүлэг зохион байгуулах ёстой салбарын байгууллагуудаар, мэргэжлийн хүмүүсээр. Татварын хууль өөрчлөгдөж байна, Үл хөдлөх хөрөнгийн хууль өөрчлөгдөж байна. Гаалийн тухай хууль өөрчлөгдөж байна гээд 20 дагуул хууль өөрчлөгдөж байгаа юм. Энэ бүр дээр бид иргэдийн санал онолыг мэргэжлийн байгууллагуудын санал, онолыг тусгах ёстой. Энэ хуулийг нухацтай авч хэлэлцэх ёстой гэдэг байр суурьтай байгаагаа илэрхийлье. Энэ бол хүүхдийн тоглоом биш, энэ хууль бол Монгол Улсын хүн амын талыг Монгол Улсын хөгжлийн бодлогыг тодорхойлох хууль учраас онцгой анхаарал хандуулж нухацтай хэлэлцье гэдэг саналтай байгаагаа илэрхийлье.


Н.Энхболд: -Баярлалаа. Батзориг гишүүн үг хэлье. 


Б.Батзориг: -Нийслэлийн эрх зүйн байдлын тухай хууль 23 жилийн өмнө батлагдсан ийм хууль. Тэгээд энэ хуулийн шинэчлэх өөрчлөх шаардлагатай болсон уу гэвэл шаардлагатай болсон. Адаглаад нийслэлийн хүн ам 1 сая 300 мянга хүрсэн байна шүү дээ. Тэгээд ер нь бол нийслэлийн статусыг өөрчлөх, тэгээд дүүрэг хороодын статусыг өөрчлөх шаардлагатай байгаа юм. Манай дүүргүүд гэхэд чинь л хамгийн том нь таван аймгийн хүн амтай тэнцэнэ. Тэгээд төрийг үйлчилгээг иргэд авч чаддаггүй. Үйлчилгээ үзүүлэх тийм боломжгүй. Тэгээд нийслэлийн иргэд чинь ингээд л бухимдаад байгаа юм шүү дээ. Тэгэхээр энэ онолыг бол яаралтай өөрчлөх нь чухал гэдгийг хэлмээр байна. Тэгээд энэ одоо ер нь бол Үндсэн хуулийнхаа өөрчлөлтөөр бол явах ёстой байх. Үндсэн хуулийнхаа өөрчлөлтийг хурдан хийж байж энэ нийслэлийн статусыг өөрчилье гэж дүүрэг хороодын статусыг бол дүүргүүдийг бол хотууд болгох хэрэгтэй. Хотуудаа дотор нь дүүрэгтэй болгох хэрэгтэй. 


Ер нь хүн амаа 300 мянган хүн амтай дүүрэг тэгээд ийм л статустай байна шүү дээ. Тэгээд тэрийгээ гурав хуваагаад 300 мянган хүнтэй дүүргүүд болгож болдоггүй юм бэ. Тэр 300 мянган хүн амтай дүүргээ яагаад хот болгож болдоггүй юм бэ. Энийг л энэ хотын удирдлагууд одоо зоригтойхон ярьж хиймээр байгаа юм. Одоо бид нар хариуцлага их ярьдаг болсон байна. Тэгээд хариуцлагатай байхын тулд юм бол энэ нийслэлийн Засаг дарга, хороо дүүргийн Засаг дарга нарыг бол томилдог руугаа явах хэрэгтэй. Тэгээд хариуцлага тооцдог, татдаг, ажлыг нь авдаг ажлаа хийж чадахгүй бол хариуцлагыг нь тооцдог тийм систем рүүгээ л бид нар явах хэрэгтэй шүү дээ. Тэгээд нийслэлийн Засаг даргыг бол ер нь л Засгийн газрын гишүүний статус дээр аваачих нь бол зүйтэй. Ингэж байж нийслэлийн бодлого Засгийн газарт улс орны хэмжээнд яригдах болно гэж харж байгаа. 


Дүүрэг хороодоо бие дааж хөгжүүлэх тийм боломжийг нь өгөх ёстой. Ялангуяа санхүү эдийн засгийн эрхийг нь өгөх ёстой шүү дээ Батзандан гишүүн хэллээ. Бүх юмыг нийслэл рүү татаад аваад явдаг. Дүүрэг хороод ямар ч хөгжил байхгүй. Бид нар сая сонгууль гээд хороодоор зөндөө л ярьсан. өнөөдөр хороод ямар байгаа билээ. 21 дугаар дунд тэгээд шороон дунд л байна шүү дээ. Хороод дунд засмал зам алга байна. Хороодын дунд ногоон байгууламж алга байна. Энийг бол хотын удирдлага энэ рүү анхаарч ажиллах ёстой. Ялангуяа санхүү эдийн засгийн эрхийг нь өгөх тал дээр энэ одоо шинэчилсэн найруулга хуулийн төсөл дээр оруулж өгөх нь зүйтэй. Тэгээд ер нь бол Үндсэн хуулийнхаа өөрчлөлт рүү нь л явах ёстой, Үндсэн хуулиа л яаралтай өөрчлөх ёстой гэсэн ийм байр суурьтай ийм саналуудыг одоо хэлэх байна, баярлалаа. 


Н.Энхболд: -Баярлалаа. Эрдэнэбат гишүүн үг хэлнэ.


Д.Эрдэнэбат: -Батболд дарга аа, та энэ хуулийг хамгаалж болно. Би таныг ажил хариуцсаны хувьд бол энийгээ хамгаалах үүрэгтэй гэдгийг ойлгож байгаа. Гэхдээ үндсэн концепцоо ганц зөв хийж авах боломж нь энэ байгаа юм гэдгийг би танд хэлээд байгаа юм. Дүрмээс зугтаж болохгүй ээ. Нийслэлийн дүрэмтэй холбоотой дүрмийнхээ хүрээнд Иргэдийн хурлаа онцгой бүрэн эрх өгөөд ажилла гэж байхад энэ чинь явдаггүй юм гэж та хэлж болохгүй. Нийслэл онцгой статустай байх ёстой бол онцгой бүрэн эрхтэй байх ёстой гэдэг ойлголт нь нэг юм. 


Тийм учраас Ерөнхий хууль гаргаач гэж би хэлээд байгаа юм. Одоо  энүүгээр дагалдах олон хуулиуд өөрчлөх гээд эхэлж байгаа байхгүй юу. Энийг бид нар дахиад нухацтай харах ёстой. Тэр Үндсэн хуулийн өөрчлөлттэй холбогдох ёстой гэсэн гишүүдийн саналыг та бүхэн хүлээж авах ёстой. Энэ дээр чинь хотын чинь асуудал шийдэгдээгүй байна. Хотоо шийднэ. Дүүргийн статусаа шийднэ. Үүнтэй уялдуулж ирээдүйгээ харсан ийм багц хуулийг намрын чуулганаар бүгдээрээ оруулж ирээч гэж бид хүсэж байгаа. Бид дэмжиж байгаа. Тэгэхээр нийслэлийг нийслэл шиг болгоё гэдэг дээр санал нэг байгаа. Эсэргүүцэж байгаа юм байхгүй. Ганцхан та нарт нэг ийм дутагдал байна. өөрсдийнхөө оруулж ирсэнг туйлын үнэн гэж хамгаалах гээд байгаа чинь алдаа болоод байна. Одоо би энэ дээр нэг л жишээ хэлье. 


Зөрчлийн тухай хуулинд нэмэлт, өөрчлөлт оруулна гэж та нар оруулж ирсэн юм байна. Татвартай олон олон хуулийг өөрчилүүлбэл орж ирж байна. Нөгөө татвартай холбоотой яам төсөвтэй холбоотой оруулдаг учраас хөнгөн хуумгай шийдэж болохгүй шүү дээ. Зөрчлийн тухай хуулин дээр энэ хууль хэрэгжсэн өдрөөс эхлээд одоо ерөнхий төлөвлөгөөнд суурьшаагүй бол хүнийг 200 нэгж буюу 200 мянган төгрөгөөр торгоно гэж орж ирж байгаа байхгүй юу. 7 сарын 1-нээс эхлээд та нар иргэдийг торгох нь. Дараа нь яасан бэ гэхээр хороондоо хуульд заасан хугацаанд ирж бүртгүүлээгүй шинээр суурьшаад бүртгүүлээгүй бол 200 мянган төгрөгөөр торгоно гээд хууль бол хууль шүү дээ. Ингээд наадах чинь иргэдийн бухимдлыг үүсгэж эхлэх гээд байна. Түүхий юмнууд их олон байна. Дүрмээр зохицуулах бололцоотой юмыг онцгой бүрэн эрхийнхээ дүрмийн статусыг та нар энэ хуулинд суулгаад өгөх юм бол нийслэлийн иргэдийн хурлын чинь өөрийнх нь бүрэн эрх асар том болж хувирна. Энэ бол та нарын хүсэн хүлээж байгаа зүйл мөн гэдэгт би огт эргэлзэхгүй байна. Одоо та нар өнөөдөр ингээд ярьж байгаагаар жишээлбэл бид үнэхээр энэ 6 дүүргийг жишээлбэл хотын статустай дагуул хотын статус болгоё гэхэд эрх зүйн орчин байхгүй Үндсэн хуультай холбоотой гэдэг нь үнэн. Тийм учраас Үндсэн хуультайгаа холбогдуулж энийгээ бүгдээрээ хийе. 


Энэ дүрмийн шинж чанартай энэ жижиг жижиг заалтуудыг хуульд тусгах зайлшгүй шаардлага байхгүй. Энийгээ нэг эргэж хараач гэж би хэлж байна. Хэдүүлээ намар нэг нийслэлийн нэг час хийсэн хуулийг Үндсэн хуулийн өөрчлөлттэй уялдуулж холбуулаад нэг контактад оруулаад хийлгэх юмсан гэж. Тийм учраас та энийгээ битгий хамгаалаарай. Би бол Нийслэлийн эрх зүйн байдлын хуучин хуулийг чинь сайн хууль гэж боддог. Бас муу биш. Би яагаад гэвэл дүүргийн дарга хоёр удаа хийсэн хүн шүү дээ. Энэ дээр харин эдийн засгийн эрх мэдэл үйлчилгээ хүнээс хол байгаа нь асуудлууд үнэхээр тулгамдсан асуудал мөн үү. Ганцхан энийг татварын хөнгөлөлтөөр шийдэхгүй гэдгийг бүгдээрээ ойлгооч дээ гэж байгаа юм. 


Та нар баахан татварын хөнгөлөлт ингээд бичсэн байна. өөрөөр хэлбэл тэр дагуул хот руу юм уу дэд төв рүү ч гэж юу юм бэ очих юм бол төдөн хувь хөнгөлнө гэж тэрүүгээрээ ажил явахгүй наадах чинь. Тийм учраас энийгээ та нар эргэж нэг маш сайн харах хэрэгтэй. Яарч болохгүй. Энэ онд багтаагаад бид энэ хуулийг батлах юм бол 2018 оноос мөрдөөд явахаар наадах чинь зөв юм байна гэж харж байгаа. Тийм учраас та нар Засгийн газартайгаа энийгээ нэг эргэж нэг зөвлөлдөөч гэж. Баярлалаа.


Н.Энхболд: -Ундармаа гишүүн.


Б.Ундармаа: -Нийслэлийн эрх зүйн байдлын энэ хуулийн үзэл баримтлалыг дэмжиж байна. Тэгээд нэг зүйлийг  бас хотын удирдлагуудад хэлье гэж бодож байна. Сонгинохайрхан, Баянзүрх дүүрэг маань үнэхээр хүн ам ихтэй. Энэ  300 гаруй хүн ам ихтэй энэ дүүрэгт маань тэр болгон ажлын байр байдаггүй ээ, татвар төлөөд байдаг, ахиухан том том аж ахуйн нэгжүүд нь бас тийм хангалттай байдаггүй. Тийм учраас орлого, зарлага, хөрөнгө оруулалтыг нь дүүргийн хувьд тодорхой хэмжээгээр бодлогоор дэмжлэг үзүүлээч ээ гэж хэлж байна.

Өнөөдрийн эхлээд байгаа цэцэрлэг, сургууль  гээд олон зүйлүүдийг одоо энэ  11 сарын хугацаанд хот маань, хотын нийслэлийн иргэдийн хурлын төлөөлөгчид хийж байгаа. Тэгээд үүнийгээ зоригтойгоор энэ ондоо, мөн  18 оны эхний улиралд багтаагаад гүйцэтгээч ээ гэсэн ийм саналыг тавьж байна. Иргэн хаана байна, тэнд аюулгүй байх ёстой, иргэн хаана байна? Тэнд өрхийн эмнэлэг, тэдний эрүүл мэндийн асуудал нь бас хамгаалагдсан, хангагдсан байх ёстой. Тийм учраас иргэдээ анхаарах хэрэгтэй. Иргэдийн хувьд бол бас бага асуудал гэж байдаггүй юм шүү. Тийм учраас асуудлыг багаар нь, чимхлүүрээр нь тэр болгоныг авч үзээч ээ гэж хэлж байна. Тэгээд дахин хэлэхэд иргэдэд үйлчилж байгаа дүүрэг, хороодыг  чадавхижуулах хэрэгтэй байна. Тэдний мэргэжилтэн албан хаагчид, дээр нь тэдний нийгмийн асуудлуудыг анхаараач ээ гэж хэлье. 

Н.Энхболд: Баярлалаа. Гишүүд үг хэлж дууслаа. Би саналаа товчхон хэлье. Ер нь энэ хуулийг хэлэлцэх нь зүйтэй гэж бодож байна. Саяны гишүүдийн зүгээс гарч байгаа саналуудыг бол тодорхой зарим зүйлүүдийг, энэ дотор байгаа зүйлийг заавал хуулиар байх уу? Дүрмээр байх уу гэх мэтчилэн асуудлыг хэлэлцүүлгийн явцад зохицуулах боломж бидэнд байгаа. Үндсэн хуулийн нэмэлт, өөрчлөлттэй холбогдуулж гишүүд бас саналаа хэлж байна. Би одоо яг үнэнийг хэлэхэд Үндсэн хуулийн нэмэлт, өөрчлөлтийг хийчхээд, дараа нь энэ Нийслэлийн эрх зүйн байдлын тухай хуулийг ярина гэвэл бид цаг маш их алдана гэж бодож байна. Яагаад гэвэл Үндсэн хуулийн өөрчлөлтийн асуудал маань өөрөө цаг хугацаа их авдаг, хэзээ дуусах нь тодорхойгүй. Би тэр урд талын 2-З Их Хурлаар энэ асуудлыг 4, 4 жил яриад орхиж байсан. Тэгээд энэ хуулийг заавал нэмэлт, өөрчлөлтийг хүлээхгүйгээр одоогийн хүчин  төгөлдөр мөрдөж байгаа Үндсэн хуулийнх нь хүрээнд эрх мэдлүүдийг нь өгөөд, гарцуудыг нь нээгээд өгөх ийм боломжууд байна гэж нэгдүгээрт харж байна. 

Тухайлбал, дагуул хотуудын тухай гэхэд өнөөдрийн үйлчилж байгаа Үндсэн хуулийн хүрээнд үүний түрүүчийн хотын удирдлага, түрүүчийн алхмуудыг хийгээд Налайх гэх мэтчилэн газрууд, Багануур дээр дагуул хотын шинж төрхийг бүрэлдүүлэх, эрх зүйн зохицуулалтуудыг нь бий болгох энэ алхмуудыг хийгээд эхэлсэн шүү дээ. Тэгэхээр энэ дээр юу дутагдсан бэ гэхээр, би бол гол нь Үндсэн хуульд тулаад тэр үйл явц  нэг тийм зогсонги байдалд орчихсон  гэж бодохгүй байгаа. Зохицуулагдахгүй, Үндсэн хуулийн хүрээнд зохицуулах асуудал нь хийгдээгүй байсан учраас тэр үйл явц хотын захирагч гээд сонгогдчихсон байдаг, дагуул хотын анхны алхмуудыг хийчихсэн байдаг, эрчимтэй болж чадахгүй байгаа юм байгаа. Миний ойлгож байгаагаар хэрэв бид нар энэ Нийслэлийн эрх зүйн байдлын тухай хуулийнхаа шинэчилсэн найруулгыг сайн ярилцаж байгаад, сайн ярилцана гэдэг дээр үнэхээр санал нийлж байна. Энэ бол өнөөдөр хэлэлцээд энэ чуулганаар батлаад гаргах гэж байгаа биш, цаг бол байна. Энэ дээр гишүүд маань идэвхтэй оролцоод, ялангуяа манай Улаанбаатар хотоос сонгогдсон гишүүд, Улаанбаатар хотод удирдах ажил хийж байсан гишүүд маань санал бодлоо харамгүй хийж, тал талаасаа нийлж байгаад энэ хуулиа гаргаад авах нь зүйтэй байхаа гэсэн ийм бодолтой байгаа.

Одоо санал хураалт явуулъя. Өнөөдөр бид нар хэлэлцэх эсэхээ шийдэж байгаа, үзэл баримтлалын хэлэлцэх эсэх асуудлаар ярьж байна.

Нийслэлийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулж байна. 

Санал хураалт. 

15 гишүүн санал хураалтад оролцож, 12 нь дэмжиж, 80 хувиар асуудал дэмжигдлээ.

Улсын Их Хурал дээр Байнгын хорооны санал, дүгнэлтийг Батзориг гишүүн танилцуулъя.

Саяны гишүүдийн гарсан саналуудыг аль болохоор тодорхой дүгнэлт, саналдаа тусгаарай ажлын албанд ийм чиглэл өгье.

Нэгдүгээр асуудлыг хэлэлцэж дууслаа. Ажлын хэсгийнхэнд баярлалаа.

Дараагийн асуудалдаа оръё.

Төрийн албаны тухай хуулийн шинэчилсэн найруулгын төсөл, Төрийн албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийнэ.

Хэлэлцэх эсэх асуудлыг Байнгын хороо чуулганы нэгдсэн хуралдаанаар ярьчихсан байгаа. Чуулганы нэгдсэн хуралдаан дээрээс хоёр хуулийн төслийг нэгтгээд хэлэлцүүлэх нь зүйтэй гэсэн ийм санал гарсан. Энэ Их Хурлын хуралдаан даргалагчаас ийм чиглэл өгсөн. Үүний дагуу ажлын хэсгүүд байгуулагдаж ажилласан. Энэ талаар би танилцуулъя.

Монгол Улсын Ерөнхийлөгчөөс 2016 оны 12 дугаар сарын 15-ны өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төсөл  мөн  Монгол Улсын Их Хурлын гишүүн Д.Тогтохсүрэн нарын 12 гишүүнээс 2017 оны 12 дугаар сарын 10-ны өдөр өргөн мэдүүлсэн Төрийн албаны тухай хуулийн төслийн шинэчилсэн найруулгын төсөл, хамт өргөн мэдүүлсэн хуулийн төслүүдийг нэгтгэн Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах ажлын хэсгийг Улсын Их Хурлын даргын 2017 оны 05 дугаар сарын 15-ны өдрийн 77 дугаар захирамжаар байгуулсан. Энд зөвхөн Төрийн байгуулалтын байнгын хороо биш бусад Байнгын хороодоос оролцоод Улсын Их Хурлын гишүүн Н.Энхболдоор ахлуулан Улсын Их Хурлын гишүүн Т.Аюурсайхан, Ж.Батзандан, Б.Батзориг, Ж.Бат-Эрдэнэ, Г.Занданшатар, Л.Мөнхбаатар, Я.Санжмятав, С.Чинзориг нарын бүрэлдэхүүнтэй  ажлаа явуулсан.

Үүний дагуу Төрийн байгуулалтын байнгын хорооны 2017 оны 05 дугаар тогтоолоор ажлын хэсэгт мэргэжил, арга зүйн туслалцаа үзүүлэх ажлын дэд хэсгийг байгуулсан бөгөөд ажлын дэд хэсгийн бүрэлдэхүүнд Төрийн байгуулалтын байнгын хорооны ажлын албаны ахлах зөвлөх Өлзийсайхан гишүүдэд Ерөнхийлөгчийн Хүний эрх, хуулийн бодлогын зөвлөх Өнөрбаяр, Засгийн газрын Хэрэг эрхлэх газрын Тэргүүн дэд дарга Солонго, Хууль зүй, дотоод хэргийн яамны Төрийн нарийн бичгийн дарга Баясгалан, Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга Алимаа, Сангийн яамны Төсвийн зарлагын хэлтсийн дарга Хуягцогт, Төрийн албаны зөвлөлийн дарга Цогоо, Төрийн албаны зөвлөлийн гишүүн Батзориг, мөн Зөвлөлийн гишүүн Цэдэндамбаа, Төрийн албаны зөвлөлийн ажлын албаны дарга Баатарсайхан, мөн Төрийн албаны зөвлөлийн гишүүнээр ажиллаж байсан Чадраабал, Хууль зүйн үндэснний хүрээлэнгийн эрдэмтэн нарийн бичгийн дарга Зүмбэрэлхам, Нийслэлийн Засаг даргын ахлах зөвлөх Мөнх-Эрдэнэ, Нийслэл дэх захиргааны хэргийн анхан шатны шүүхийн шүүгч Оюунгэрэл, Их Хурлын Тамгын газрын Хууль эрх зүйн хэлтсийн ахлах зөвлөх Хишигт, Төрийн байгуулалтын байнгын хорооны ажлын албаны зөвлөх Батдэлгэр, мөн Байнгын хорооны ажлын албаны референт Нарантуяа гэсэн ийм бүрэлдэхүүнтэйгээр ажлын дэд хэсгийг байгуулсан. Дэд хэсэг 13 удаа хуралдаж шинэчилсэн найруулгын төсөл болон нэмэлт, өөрчлөлтийн төслийг нэгтгэж нийт 85 зарчмын зөрүүтэй саналын томьёоллыг боловсруулж,  өнөөдөр Төрийн байгуулалтын байнгын хорооны хуралдаанаар хэлэлцүүлэхээр бэлтгэлээ.


Энд нэг зүйлийг зориуд цохож хэлмээр байна. Ялангуяа сая манай ажлын дэд хэсэгт орсон гишүүд бүгдээрээ маш идэвхтэй, их сайн ажилласан, олон удаа хуралдсан, асуудлыг тал талаас нь нэлээн сайн хэлэлцсэн гэдгийг би тэмдэглэж хэлж байна.

Төрийн албаны тухай хуулийн шинэчилсэн найруулгын төсөл болон нэмэлт, өөрчлөлт оруулах тухай хуулийн төсөлд иргэнийг төрийн албанд сонгон шалгаруулж томилох, чөлөөлөх, ажлын гүйцэтгэлийг нь үнэлэх, албан тушаал дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, туршлага, ур чадвар, ажлын үр дүнд тулгуурлах чадахуйн зарчимд суурилахаар, төрийн албан хаагчийн нөөцийн бүртгэл болон мэдээллийн улсын нэгдсэн санг бий болгох, Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байсан этгээдийг төрийн албан тушаалд томилохгүй байх, төрийн үйлчилгээний чанар, хүртээмж, үр нөлөөнд олон нийтийн хяналтыг хэрэгжүүлэх Олон нийтийн хяналтын зөвлөл ажиллахаар шинээр оруулсныг хэвээр үлдээж зарим зохицуулалтуудыг өөрчлөн найруулж сайжруулсан байгаа ажлын хэсгийн зүгээс. Ажлын хэсэг өчигдөр эцэслэж хуралдаад, түрүүчийн миний хэлсэн 85 зарчмын зөрүүтэй саналыг оруулсан гэдгийг хэлье.

Төсөлд Төрийн албаны ерөнхий болон тусгай шалгалтын агуулга, зохион байгуулалтын асуудал, хууль тогтоомжийг зөрчиж сонгон шалгаруулалт явуулсан, томилгоо хийсэн албан тушаалтанд хүлээлгэх хариуцлагын зохицуулалтыг нарийвчлах, тодорхой болгох, төрийн албан хаагчийг албан тушаал бууруулсан, чөлөөлсөн, халсантай холбоотой маргааныг шүүхээр эцэслэн шийдвэрлэгдэх хүртэлх хугацаанд тухайн ажлын байранд томилгоо хийхгүй байх баталгааг тусгаж төрийн албан хаагчдын нийгмийн баталгааг нэмэгдүүлэх зарчим баримталж ажиллав.


Төрийн албаны зөвлөл орон тооны З гишүүнтэй байгааг 5 гишүүнээс бүрдэх бөгөөд төрийн албан хаагчдын төлөөллөөс тэдгээрийн хоёрыг нэр дэвшүүлэхээр санал өчигдөр ажлын хэсгийн хуралдаанаас гарсан, зарчмын зөрүүтэй санал болгоод орж ирсэн байгаа.

Түүнчлэн төрийн жинхэнэ албан хаагч өндөр насны тэтгэвэр тогтоолгоход олгодог 35 хүртэлх сарын үндсэн цалинтай тэнцэх хэмжээний нэг удаагийн буцалтгүй тусламжийг төрийн үйлчилгээний албан хаагчдад олгох, мөн төрийн үйлчилгээний албан хаагчид төрийн алба хаасан хугацааны нэмэгдлийг нэмж олгох, төрийн захиргааны албан хаагчид Хөдөлмөрийн хуульд заасан нэмэгдлүүдийг олгохоор ийм саналуудыг ажлын хэсгээс Байнгын хороонд оруулж байгаа.

Ажлын хэсгийн саналуудыг томьёолоод гишүүдэд хүргэсэн байгаа.  Хэлэлцэн шийдвэрлэж өгөхийг хүсье. Ажлын хэсгээс Байнгын хороонд оруулж байгаа зарчмын зөрүүтэй саналуудын талаар танилцуулга хийлээ.

Одоо асуулт байна уу? Эсхүл саналууд дээрээ асуултаа тухай тухайд нь асуугаад явчих уу? 

Асуулт тавих гишүүд байвал нэрээ өгье.  Уг нь дэгээрээ бол ийм шүү дээ, шууд саналууд дээрээ асуулт тавиад явдаг. Ер нь дэгээрээ явъя. Баярлалаа гишүүд ээ. Ингээд санал хураалтандаа оръё. Гишүүдэд тараагаад өгсөн байгаа. 

Би энэ хооронд ажлын хэсгийг танилцуулъя. Төрийн албаны зөвлөлийн дарга Цогоо ирсэн байна, гишүүн Баатарзориг, Цэдэндамбаа, Төрийн албаны зөвлөлийн ажлын албаны дарга Баатарсайхан, мөн Чадраабал Төрийн албаны зөвлөлийн гишүүнээр ажиллаж байсан, Зүмбэрэллхам Хууль зүйн үндэсний хүрээлэнгийн эрдэмтэн нарийн бичгийн дарга хуучин бас Төрийн албаны зөвлөлийн даргаар ажиллаж байсан. Нийслэлийн Засаг дарга бөгөөд Улаанбаатар хотын захирагч С.Батболд, Нийслэлийн Засаг даргын ахлах зөвлөх Д.Мөнх-Эрдэнэ, Ерөнхийлөгчийн Тамгын газраас хүн ирээгүй байна. Ер нь бол дэд ажлын хэсгийн хуралдаанд маш идэвхтэй оролцсон, асуудлуудыг зөвшөөрсөн байгаа гэдгийг хэлье. Ингээд санал хураалтандаа ороод явъя.
   
1.
Хуулийн төслүүдийг нэгтгэхдээ Төрийн албаны тухай хуулийн шинэчилсэн найруулгын төслийг суурь болгон хэлэлцсэн байгаа. Үүгээр санал хураах ёстой. Энэ саналыг дэмжье гэсэн санал хураалт явуулъя.



Том хуулийн суурь болгоод нэмэлт, өөрчлөлтөө түүндээ багтаагаад явсан юм.


13-аас 10 дэмжиж, 76.9 хувиар санал дэмжигдэж байна.

   
2.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:


“1.1.Энэ хуулийн зорилт нь тогтвортой, ил тод төрийн албаны эрх зүйн үндсийг тогтоох, төрийн албан хаагчийн эрх зүйн байдал, нийгмийн баталгааг тодорхойлох, төрийн албаны төв байгууллагын чиг үүргийг тогтоохтой холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.


13-аас 10 дэмжиж, 76.9 хувиар санал дэмжигдэж байна.
 
3.Төслийн 2 дугаар зүйлийн 2.2 дахь хэсгийг хасах;
/2.2.Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө./


Баасанхүү гишүүн асууя.

О.Баасанхүү: Энэ Үндсэн хуулийн зарчим биз дээ? Бүх хуулин дээр л байдаг шүү дээ. Монгол Улсын олон улсын  гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө гээд байдаг л даа. Тэгээд яагаад хассаныг хэлж өгөөч. 

Н.Энхболд: Би эхлээд тайлбар өгье, дараа нь ажлын хэсгээс нэмэх зүйлүүд байвал нэмээрэй. Ер нь энэ бол Монгол улсын төрийн албаны тухай явж байгаа хууль юм. Манай нэгдэж орсон Венийн конвенциор гадаадад ажилладаг манай дипломат албан хаагчдын эрх зүйн байдлыг тодорхойлсон хуулиуд байдаг л даа гэх мэтчилэн зүйлүүд. Тэгэхдээ энэ  хуулин дээр заавал  байх шаардлагагүй гэж үзээд ажлын хэсэг дээр ярьж байгаад ийм санал орсон юм. Орсон байхад илүүдэхгүй заалт гэж ойлгож байгаа. Ороогүй байхад бас нэг их буруу зүйл байхгүй гэсэн байдлаар өчигдөр ажлын хэсгийн гишүүд ярьж байгаад ингэж шийдсэн юм.

Санал хураалт явуулъя. Хасъя гэсэн санал хураалт байгаа, дэмжигдэхгүй бол үлдэнэ. Тэр хуулиндаа үлдэнэ гэсэн үг. Санал хураалт.

12-оос 8, 66.7 хувиар дэмжигдэж байна.

 
4.Төслийн 3 дугаар зүйлийг доор дурдсанаар өөрчлөн найруулах:
“З дугаар зүйл. Хуулийн нэр томьёоны тодорхойлолт
3.1.Энэ хуульд хэрэглэсэн дараахь нэр томьёог доор дурдсан утгаар ойлгоно:

3.1.1.“төрийн алба” гэж төрийн зорилт, чиг үүргийг Монгол Улсын Үндсэн хууль, бусад хууль тогтоомжийн хүрээнд хэрэгжүүлэх, төрийн бодлого боловсруулах, төрөөс зайлшгүй үзүүлэх шаардлагатай бусад үйлчилгээг нийтэд хүргэх үйл ажиллагаа, бүтэц, зохион байгуулалтыг;
3.1.2.”төрийн албан хаагч” гэж төрийн албан тушаалыг эрхэлж, бүрэн эрх, үүргээ хэрэгжүүлсний төлөө төрөөс цалин хөлс авч, ажиллах нөхцөл, баталгаагаар хангагдан ажиллаж байгаа этгээдийг;
3.1.3.“чадахуйн зарчим /мерит/” гэж иргэнийг төрийн албанд сонгон шалгаруулж томилох, чөлөөлөх, ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ хувь хүний мэдлэг, боловсрол, мэргэжил, мэргэшил, ур чадвар, туршлага, ажлын үр дүнд тулгуурлахыг;”
3.1.4.“сул орон тоо” гэж төрийн жинхэнэ албан хаагчийг албан тушаалаас нь бууруулсан, чөлөөлсөн, халсан, өөр албан тушаалд сонгогдсон, томилогдсон, эсхүл төрийн жинхэнэ албан хаагч нас барсны улмаас тухайн албан тушаалын орон тоо суларсан байхыг;
3.1.5."албан тушаалын тодорхойлолт” гэж тухайн албан тушаалын чиг үүрэг, түүнийг хэрэгжүүлэх албан хаагчид тавигдах боловсрол, мэргэжил, мэргэшил, туршлага, ур чадварын шаардлагыг баталгаажуулсан баримт бичгийг.” гэсэн саналыг дэмжье гэсэн санал хураалт явуулъя.


12-оос 8, 66.7 хувиар дэмжигдэж байна.
5. Төслийн 4 дүгээр зүйлийн 4.1 дэх хэсгийг доор дурдсанаар өөрчлөн найруулах:
“4.1.Энэ хуулиар төрийн албаны эрхэм зорилго, зарчим, үйлчилгээний стандарт, төрийн албан хаагчийн ангилал, зэрэглэл, нийтлэг эрх, үүрэг, хориглох зүйл, төрийн албаны төв байгууллагын эрх зүйн байдал болон түүнтэй холбогдсон бусад харилцааг зохицуулна.”гэсэн саналыг дэмжье гэсэн санал хураалт явуулъя.


12-оос 9 гишүүн дэмжиж, 75.0 хувиар дэмжигдэж байна.

6.Төслийн 4 дүгээр зүйлийн 4.4 дэх хэсгийг доор дурдсанаар өөрчлөн найруулах:
“4.4.Энэ хууль төрийн тусгай болон төрийн үйлчилгээний албан хаагчийн ажлын гүйцэтгэл, үр дүнг үнэлэхэд үйлчлэхгүй.” гэсэн саналыг дэмжье гэсэн санал хураалт явуулъя.


12-оос 9 гишүүн дэмжиж, 75.0 хувиар дэмжигдэж байна.
 
7.Төслийн 4 дүгээр зүйлийн 4.5 дахь хэсгийн “Боловсрол, шинжлэх ухаан, эрүүл мэнд, соёл, урлаг болон улсын төсвөөс санхүүжүүлдэг, төрийн хэрэгцээ, эрх ашигт зориулсан үйлчилгээ үзүүлдэг бусад байгууллагын” гэснийг “Төрийн үйлчилгээний байгууллагын” гэж, төслийн Гуравдугаар бүлгийн гарчигийг “Төрийн албан тушаалын ангилал, төрөл, төрийн албаны хаагчийн хувийн хэрэг, тоо бүртгэл” гэж, төслийн 14.2 дахь хэсгийн “Төрийн албаны зөвлөл” гэснийг “төрийн албаны төв байгууллага” гэж өөрчлөх, цаашид Гучин нэгдүгээр бүлгээс бусад дурдагдсан бүх тохиолдолд өөрчлөх, төслийн 22.1.2 дахь заалтын тайлбарын “хаших” гэснийг “хаах” гэж өөрчлөх, төслийн 19.1 дэх хэсгийн “зэрэглэлийг” гэснийг “зэрэглэл, зэрэг дэвийг” гэж тус тус өөрчлөх гэсэн санал хураалт явуулъя.

Энэ санал дэмжигдсэнгүй. Яагаад гэвэл үүний түрүүчийн зарчмын зөрүүтэй саналууд нь дэмжигдсэн болохоор энэ орж ирж байгаа юм. 

1 цаг 20 минут болсон байна. Ер нь нэлээн олон саналтай байгаа бид нар. Тэгэхээр одоо түр завсарлачхаад үдээс хойш 14.30 цагаас Байнгын хороо эргээд хуралдъя. Завсарлая.  Чуулган З цагаас билүү? Жаахан явуулъя, энэ их олон саналтай байна. Гишүүд анхааралтай саналаа өгөөрэй. 

Саяны саналыг хүчингүй болгоё гэсэн горимын саналаар санал хураая.

10-аас 6 гишүүн дэмжиж, 60 хувиар дэмжигдэж байна.

8. Төслийн Хоёрдугаар бүлгийн гарчигийн “зорилго,” гэсний дараа “төрийн албаны ангилал,” гэж нэмэх, төслийн 14.1.2 дахь заалтын “урлаг” гэсний дараа “, спорт” гэж нэмэх гэсэн саналын томьёоллоор санал хураалт явуулъя.

10-аас 6 гишүүн дэмжиж, 60 хувиар дэмжигдэж байна.

9.Төслийн 5 дугаар зүйлийн 5.1 дэх хэсгийг доор дурдсанаар өөрчлөн найруулах:

“5.1.Төрийн албаны эрхэм зорилго нь Монгол Улсын Үндсэн хууль, бусад хуулийг чандлан баримталж, үндэсний язгуур ашиг сонирхолд захирагдан ард түмэндээ үйлчилж, төрд чин үнэнчээр зүтгэхэд оршино.” гэсэн саналын томьёоллоор санал хураалт явуулъя.
          10-аас 6 гишүүн дэмжиж, 60 хувиар дэмжигдэж байна.
10.Төсөлд доор дурдсан агуулгатай 6 дугаар зүйл нэмж, холбогдох зүйлийн дугаарыг өөрчлөх:

“6 дугаар зүйл.Төрийн албаны ангилал 

6.1.Төрийн албыг доор дурдсанаар ангилна:



6.1.1.төрийн улс төрийн алба; 



6.1.2.төрийн захиргааны алба;



6.1.3.төрийн тусгай алба;



6.1.4.төрийн үйлчилгээний алба. 

6.2.Энэ хуулийн 6.1.2, 6.1.3-т заасан албыг төрийн жинхэнэ алба гэнэ.” гэсэн саналын томьёоллоор санал хураалт явуулъя.

10-аас 6 гишүүн дэмжиж, 60 хувиар дэмжигдэж байна.

11.Төслийн 5 дугаар зүйлийг доор дурдсанаар өөрчлөн найруулах: 

“6 дугаар зүйл. Төрийн албаны зарчим

6.1.Төрийн албанд Монгол Улсын Үндсэн хуулийн Нэгдүгээр зүйлийн 2 дахь хэсэгт зааснаас гадна дараахь зарчмыг баримтална:



6.1.1.мэргэшсэн, тогтвортой байх;


6.1.2.улс төрийн албан хаагчаас бусад төрийн албан хаагч улс төрийн нам, эвслийн үйл ажиллагаанаас ангид байх;


6.1.3.Монгол Улсын иргэн төрийн алба хаах адил тэгш боломжтой байх;


6.1.4.төрийн жинхэнэ албан тушаалд иргэнийг томилохдоо гагцхүү чадахуйн зарчмыг баримтлах; 


6.1.5.ил тод байх;


6.1.6.ашиг сонирхлын зөрчлөөс ангид байх;



6.1.7.захирах, захирагдах ёсыг баримтлах.” гэсэн саналын томьёоллоор санал хураалт явуулъя.

Мөнхбат гишүүн, Цэрэнбат гишүүдийг дуудчих.

Өнөөдөр батлахгүй, өнөөдөр анхны хэлэлцүүлэг явж байна. Бүртгэлд орсон гишүүд, ороогүй нь эсрэг дараад явж байгаа.

Ирцэнд орсон байгаа  гишүүн, байхгүй байгаа нь эсрэг тооцоод л явчихна, асуудал байхгүй.

Одоо Цэрэнбат, Мөнхбат гишүүдийг дууд.

Өглөөний ирцээрээ явдаг. Байхгүй байгаа гишүүд ирцэндээ ороод, байхгүй байгаа бол санал нь эсрэг гараад явдаг. Энэ ирцээрээ явна. Түрүүн 10 дугаар саналыг би уншчихсан байж байгаа. Санал хураалт явуулъя.

11-ээс 8 гишүүн дэмжиж, 72.7 хувиар дэмжигдэж байна.

12.Төслийн 3 дугаар зүйлийг доор дурдсанаар өөрчлөн найруулах:


“9 дүгээр зүйл.Төрийн албан тушаалын ангилал, төрөл

9.1.Төрийн албан тушаалыг доор дурдсанаар ангилна:



9.1.1.төрийн улс төрийн;



9.1.2.төрийн захиргааны;



9.1.З.төрийн тусгай;


9.1.4.төрийн үйлчилгээний.

9.2.Төрийн албан тушаал нь удирдах, гүйцэтгэх, туслах гэсэн төрөлтэй байна.


9.3.Энэ зүйлийн 9.1.2, 9.1.3-т заасан албан тушаалыг төрийн жинхэнэ албан тушаал гэнэ.


9.4.Энэ хуулийн 9.1.2, 9.1.4-т заасан удирдах, гүйцэтгэх, туслах албан тушаалын төрөлд хамаарах албан тушаалын жагсаалтыг төрийн албаны төв байгууллагын саналыг үндэслэн Засгийн газар батална.


9.5.Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаал эрхэлж байсан төрийн албан хаагчийг энэ хуулийн 9.4-т заасан удирдах албан тушаалтны нөөцийн жагсаалтад бүртгэнэ.”гэсэн саналын томьёоллоор санал хураалт явуулъя.

12-оос 7 гишүүн дэмжиж, 58.3 хувиар дэмжигдэж байна.

13.Төслийн 10 дугаар зүйлийг бүхэлд нь хасах гэсэн саналын томьёоллоор санал хураалт явуулъя.

12-оос 9 гишүүн дэмжиж, 75.0 хувиар дэмжигдэж байна.

14.Төслийн 11 дүгээр зүйлийг доор дурдсанаар өөрчлөн найруулах:

“11 дүгээр зүйл.Төрийн улс төрийн албан тушаал

11.1.Төрийн улс төрийн албан тушаалд Монгол Улсын Үндсэн хууль, бусад хуулиар тогтоосон болзол, журам, шалгуурын дагуу сонгогддог болон уг сонгуулийн үр дүнд томилолтын журмаар ажиллах, мөн тэдгээрийн бүрэн эрхийн хугацаанд өөрт нь үйлчлэх орон тооны дараахь албан тушаал хамаарна:



11.1.1.Монгол Улсын Ерөнхийлөгч;




11.1.2.Монгол Улсын Их Хурлын дарга;




11.1.З.Монгол Улсын Ерөнхий сайд;




11.1.4.Монгол Улсын Их Хурлын дэд дарга, гишүүн;




11.1.5.Монгол Улсын Засгийн газрын гишүүн;




11.1.6.Засгийн газрын Хэрэг эрхлэх газрын дарга;


11.1.7.дэд сайд, Монгол Улсын Ерөнхийлөгчийн зөвлөх, Монгол Улсын Их Хурлын даргын зөвлөх, Ерөнхий сайдын зөвлөх;




11.1.8.Монгол Улсын Ерөнхийлөгчийн Тамгын газрын дарга;


11.1.9.бүх шатны Засаг дарга болон аймаг, нийслэл, сум, дүүргийн Засаг даргын орлогч;



11.1.10.улс төрийн албан тушаалтны бүрэн эрхийн хугацаанд зөвхөн өөрт нь үйлчлэх орон тооны зөвлөх, туслах, хэвлэл мэдээллийн ажилтны  албан тушаал; 

 

11.1.11.Улсын Их Хурал дахь нам, эвслийн бүлгийн ажлын албаны албан тушаал;


11.1.12.хуульд заасан бусад албан тушаал.


11.2.Улс төрийн албан хаагчийн бүрэн эрхийн хугацаанд зөвхөн өөрт нь үйлчлэх туслах, хэвлэл мэдээллийн ажилтан нь тухайн албан тушаалтанд шууд захирагдах боловч төрийн албан хаагчийн хувьд тухайн байгууллагад харьяалагдана.” 


Баасанхүү гишүүн.


О.Баасанхүү:Баярлалаа. Энэ төрийн албан хаагчдын ангиллаар улс төрийн албан хаагчдын тухай оруулсан байна. Тэгээд энэ дээр өнөөдөр манайд төрийн юм шиг улс төрийн ажил хийдэг албан тушаалтнууд байна л даа. Жишээлбэл, Засаг даргын Тамгын газрын дарга эсхүл уг нь Засаг дарга ч гэсэн уг нь яг нарийндаа ярих юм бол орлогч гэдэг тэр орлогч нар олон байна л даа. Дэд сайдыг улс төрийн албан тушаал гээд тавьчихдаг. Энэ улс төрийн зарим нэг албан тушаалуудыг хасах талаар ажлын хэсэг ер нь бодсон уу? Жишээлбэл, Улсын Их Хурлын гишүүний туслах улс төрийн албан тушаалтан гээд байх юм, зөвлөх улс төрийн албан тушаалтан гээд байх юм. Тэгээд энэ дээр, улс төрийн албан тушаал гэдгийг би бол  улс төрийн ажил хийдэг хүмүүсийг л хэлмээр байгаа юм. Тэгэхээр манайхан нөгөө төрийн албаа ашиглаад улс төрийн алба хашиж байна гэсэн маягаар жишээлбэл сая сонгуулиар сайд нар бүгдээрээ л улс төрийн ажил хийлээ л дээ. Болиоч ээ гэхээр нөгөө улс төрийн ажлаа л хийгээд байдаг, үнэн юм уу гэхээр үнэн ч юм шиг, худлаа ч юм шиг, одоо ямар сайндаа тийм онигоо гарчхаад байгаа шүү дээ. Эрүүл мэндийн сайд л ганцхан мэдэгдэл хийх дутуу байна, яагаад гэвэл нэр дэвшигчдийн бөөстэйг тогтоосонгүй гэж. Бусдыг  бүгдийг нь тогтоолоо болгоод явчихлаа л даа. Тэгэхээр энэ төрийн албаар ядаж энэ сонгууль дээр жишээлбэл, сонгууль дээр төрийн сайд, Засаг дарга, орлогч нар бүх намуудад тэгш үйлчилдэг болгохоор энэ төрийн албанд тусгахгүй бол би л улс төрийн албан тушаал юм чинь яадаг юм бэ гэсэн маягаар тэр толгойлж байгаа хүмүүс чинь ерөөсөө энэ нийгмийг чинь бужигнуулаад байна. Би бол тэнд гайхаад байгаа юм. Мэдээж  тэр өөр улс төрийн зорилгоор сонгогдсон байж болно. Сонгогдоод тэр хүн чинь ард түмний төлөө л үйлчилмээр байна шүү дээ, намын төлөө биш.  Намын даргын төлөө биш, ард түмний төлөө үйлчилмээр байна. Тэгэхээр үүнийг энэ төрийн албан дээр улс төрийн албан тушаалын хориглох гэдэг заалт дээр жишээлбэл тодорхой хэдийгээр улс төрийн албан тушаалтан мөн ч гэсэн сонгууль болон тодорхой үйл ажиллагаан дээр улс төржиж, төрийн албыг ашиглахгүй байх гэдэг нэг заалт оруулах боломж байгаа юу? Түүнийг хэлж өгөөч.


Н.Энхболд: Сая Баасанхүү гишүүн ярьж байна. Улс төрийн албан тушаалтны бүрэн эрхийн хугацаанд нь зөвхөн өөрт нь үйлчилдэг зөвлөх, туслах, хэвлэл мэдээллийн ажилтан гээд. Энэ улсууд чинь энэ сонгогдсон хүмүүстэйгээ хамт ирээд л хамт явчихдаг улсууд, өөрийн чинь ч хүмүүс бас яг ийм ажил хийгээд л явж байгаа, яг л адилхан ажил хийгээд явж байгаа, бас улс төрийн албан хаагч. Үлдчихээр төрийн албанд дараа нь хаана нь багтах вэ? Дараагийн хүн нь тэр хүнийг  туслахаараа, зөвлөхөөрөө үлдээж байсан түүх Монголд байхгүй, цаашдаа ч байхгүй биз. Тэгэхээр энэ энэ зарчмууд угаасаа Төрийн албаны хуульд ч, Сонгуулийн тухай хуульд ч ийм байдлаар явж ирсэн, үүгээрээ оруулж байгаа. Өөр саналтай байгаа бол зарчмын зөрүүтэй санал, эсхүл цөөнх болоод түүнийгээ хэлж болно шүү дээ.


Санал хураалт явуулъя.



12-аас 10 гишүүн дэмжиж, 83.3 хувиар дэмжигдэж байна.

15.Төслийн 12 дугаар зүйлийг доор дурдсанаар өөрчлөн найруулах:

“12 дугаар зүйл. Төрийн захиргааны албан тушаал

12.1.Төрийн захиргааны албан тушаалд төрийн бодлого боловсруулахад мэргэшлийн зөвлөгөө өгөх, уг бодлогыг хэрэгжүүлэх үйл ажиллагааг төрийн захиргааны удирдлагаар хангах, зохион байгуулах чиг үүрэг бүхий дараахь албан тушаал хамаарна:


12.1.1.Төрийн албаны зөвлөлийн дарга, гишүүн;


12.1.2.Улсын Их Хурал, Ерөнхийлөгч, Засгийн газар, Үндсэн хуулийн цэцийн ажлын алба, шүүхийн захиргаа, прокурорын ажлын алба болон удирдах, гүйцэтгэх албан тушаал;


12.1.3.Улсын Их Хурлаас байгуулдаг байгууллагын энэ хуулийн 13.1.2-т зааснаас бусад удирдах, гүйцэтгэх албан тушаал;



12.1.4.Үндэсний аюулгүй байдлын зөвлөлийн ажлын албаны удирдах, гүйцэтгэх албан тушаал;


12.1.5.яамны Төрийн нарийн бичгийн дарга болон яамны удирдах, гүйцэтгэх албан тушаал;


12.1.6.хуульд өөрөөр заагаагүй бол Засгийн газрын агентлагийн удирдах, гүйцэтгэх албан тушаал;


12.1.7.аймаг, нийслэл, сум, дүүргийн иргэдийн Төлөөлөгчдийн Хурлын нарийн бичгийн дарга, аймаг, нийслэл, сум, дүүргийн иргэдийн Төлөөлөгчдийн Хурлын болон Засаг даргын ажлын албаны удирдах, гүйцэтгэх албан тушаал;


12.1.8.хуульд өөрөөр заагаагүй бол аймаг, нийслэлийн Засаг даргын дэргэдэх улс, орон нутгийн төсвөөс санхүүждэг нутгийн захиргааны байгууллагын удирдах, гүйцэтгэх албан тушаал; 


12.1.9.хот, тосгоны захирагчийн ажлын албаны удирдах, гүйцэтгэх албан тушаал;


12.1.10.хуульд заасан бусад албан тушаал.” гэсэн саналын томьёоллоор санал хураалт явуулъя.

12-оос 10 гишүүн дэмжиж, 83.3 хувиар дэмжигдэж байна.

16.Төслийн 13 дугаар зүйлийг доор дурдсанаар өөрчлөн найруулах:


“13 дугаар зүйл.Төрийн тусгай албан тушаал


13.1.Төрийн тусгай албан тушаалд Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, хууль дээдлэх үндсэн зарчмыг сахиулах, нийгмийн хэв журмыг сахиулахтай холбогдсон төрийн тусгай чиг үүргийг хэрэгжүүлэх дараахь албан тушаал хамаарна:



13.1.1.Үндсэн хуулийн цэцийн гишүүн, бүх шатны шүүхийн шүүгч, прокурор;


13.1.2.Монголбанкны Ерөнхийлөгч, Тэргүүн дэд, Дэд ерөнхийлөгч, Санхүүгийн зохицуулах хорооны дарга, орон тооны гишүүн, Үндэсний статистикийн  хорооны дарга, дэд дарга, Сонгуулийн ерөнхий хорооны дарга, нарийн бичгийн дарга, Хүний эрхийн Үндэсний Комиссын дарга, гишүүн, Үндэсний болон орон нутгийн аудитын газрын аудитор, Авлигатай тэмцэх газрын удирдах, гүйцэтгэх албан тушаал;


13.1.3.зэвсэгт хүчин, цагдаа, дотоодын цэрэг, хил хамгаалах, онцгой байдал, шүүхийн шийдвэр гүйцэтгэх асуудал эрхэлсэн төрийн захиргааны байгууллага болон шүүхийн шинжилгээний байгууллагын удирдлага;


13.1.4.дипломат албан тушаал;


13.1.5.зэвсэгт хүчин, хилийн цэрэг, тагнуул, цагдаа, дотоодын цэрэг, хэрэг бүртгэх, мөрдөн байцаах, шүүхийн шийдвэр гүйцэтгэх, онцгой байдлын байгууллагын офицер, ахлагч, шүүхийн шийдвэр гүйцэтгэгч, гаалийн байцаагч, шүүхийн шинжилгээний байгууллагын шинжээч, мэргэжилтэн;


13.1.6.Үндэсний аюулгүй байдлын зөвлөлийн нарийн бичгийн дарга;

13.1.7.хуульд заасан бусад албан тушаал.” гэсэн саналын томьёоллоор санал хураалт явуулъя.

12-оос 9 гишүүн дэмжиж, 75.0 хувиар дэмжигдэж байна.

17. Төслийн 16 дугаар зүйлийг доор дурдсанаар өөрчлөн найруулах:

“16 дугаар зүйл.Төрийн албан хаагчийн улсын нэгдсэн тоо бүртгэл, мэдээллийн нэгдсэн сан


16.1.Төрийн албаны төв байгууллага нь төрийн албан хаагчийн улсын нэгдсэн тоо бүртгэлийг хөтлөх бөгөөд уг бүртгэлд төрийн албан тушаал эрхэлж байгаа болон эрхэлж байсан бүх албан хаагчийн тухай мэдээллийг тусгасан байна.


16.2.Төрийн албан хаагчийн улсын нэгдсэн тоо бүртгэл хөтлөх журмыг Төрийн албаны зөвлөл, Засгийн газрын Хэрэг эрхлэх газар хамтран батална.


16.3.Энэ хуулийн 9.1.2, 9.1.4-т заасан удирдах албан тушаалтны нөөцийн бүртгэлийг төрийн албаны төв байгууллага хөтөлнө. Нөөцийн бүртгэл хөтлөх журмыг Засгийн газар, төрийн албаны төв байгууллага хамтран батална.

16.4.Төрийн албаны төв байгууллага нь төрийн албан хаагчийн мэдээллийн улсын нэгдсэн сан /цаашид “Мэдээллийн нэгдсэн сан” гэх/-г хөтөлнө.

16.5.Мэдээллийн нэгдсэн сангийн цахим хуудас дараахь шаардлагыг хангасан байна:


16.5.1.мэдээлэл татаж авах, хэвлэх боломжтой байх;


16.5.2.тодруулга өгөх албан тушаалтны нэр, утас, цахим хаягийг байршуулсан байх; 


16.5.3.мэдээллийг тогтмол шинэчилж байх, өөрчлөлт орсон тухай бүр өмнөх мэдээллийг цахим хуудасны архивт хадгалах, архивын мэдээллийн санд нэвтрэх, татаж авах, хэвлэх боломжтой байх.

          16.6.Мэдээллийн нэгдсэн санд дараахь мэдээлэл агуулагдана: 


16.6.1.төрийн жинхэнэ албаны нөөцөд байгаа иргэний мэдээлэл;


16.6.2.төрийн жинхэнэ албаны мэргэшлийн шалгалт өгсөн тухай мэдээлэл;


16.6.3.төрийн албаны тухай хуулийг зөрчсөн албан тушаалтанд хариуцлага хүлээлгэсэн тухай мэдээлэл;


16.6.4.төрийн албанаас чөлөөлөгдсөн, халагдсан таухай мэдээлэл;


16.6.5.төрийн албан тушаалтны буруутай үйлдэл, эс үйлдэхүйн улмаас төрд учруулсан хохирол болон түүнийг барагдуулсан тухай мэдээлэл.


16.7.Энэ хуулийн 16.7.3, 16.7.4, 16.7.5-д заасан мэдээлэлд өөрчлөлт орсон тохиолдолд тухайн байгууллага төрийн албаны төв байгууллагад ажлын таван өдөрт багтаан мэдэгдэх бөгөөд төрийн албаны төв байгууллага ажлын гурван өдөрт багтаан мэдээллийн нэгдсэн санд өөрчлөлт оруулна. 


16.8.Энэ хуулийн 16.5-т заасан цахим хуудаст тавигдах нийтлэг стандарт, агуулга, мэдээллийн сан бүрдүүлэх, хөтлөх, мэдээлэл авах журмыг төрийн албаны төв байгууллага батална.


16.9.Төр, байгууллага, хувь хүний нууцтай холбоотой асуудлыг холбогдох хуулиар зохицуулна.” гэсэн саналын томьёоллоор санал хураалт явуулъя.

12-оос 11 гишүүн дэмжиж, 91.7 хувиар дэмжигдэж байна.

18. Төслийн Дөрөв, Хорин наймдугаар бүлгийн гарчиг, 94 дүгээр зүйлийн гарчиг, 94.1 дэх хэсгийн “захиргааны” гэснийг “жинхэнэ” гэж өөрчлөх, төслийн 22, 25, 26, 28, 30, 39, 40, 41, 42, 47, 48, 49, 50, 51, 52, 53, 54, 107 дугаар зүйлийн гарчиг, 22.1, 25.1, 28.1, 28.3, 30.1, 31.1, 32.4, 40.1, 41.1, 47.1, 48.1, 48.3, 49.1, 49.3, 49.5, 50.1, 51.1, 51.2, 51.3, 51.4, 52.1, 53.1, 53.3, 53.6, 53.7, 53.8, 54.1 дэх хэсэг, III хэсгийн гарчиг, Зургаадугаар бүлэг, Наймдугаар бүлэг, Есдүгээр бүлгийн гарчигийн “төрийн” гэсний дараа “жинхэнэ” гэж нэмэх, төслийн 27.1.1, 27.1.2, 27.1.3 дахь заалтын “захиргааны” гэснийг “жинхэнэ албаны” гэж өөрчлөх, төслийн 21.4, 39.1, 93.1.9 дэх заалтын “төрийн” гэсний дараа “захиргааны” гэж нэмэх, төслийн 18 дахь хэсгийн “прокурорын газар,” гэсний дараа “Монгол банк, Үндэсний болон орон нутгийн аудитын газар,” гэж нэмэх, төслийн 32.6 дахь хэсгийн “энэ хуулийн” гэсний дараа “31.2,” гэж нэмэх гэсэн саналын томьёоллоор санал хураалт явуулъя.

12-оос 10 гишүүн дэмжиж, 83.3 хувиар дэмжигдэж байна.

19.Төслийн 15.1 дэх хэсгийн “гурван үеийн намтар болон” гэснийг хасах,  төслийн 20 дугаар зүйлийн гарчиг, 20.1 дэх хэсгийн “ангилал,” гэснийг хасах, төслийн 40 дүгээр зүйлийн 40.1.7 дахь заалтын “хууль тогтоомжийг судалж,” гэснийг хасах. 

Баасанхүү гишүүн асууя.

О.Баасанхүү: Үүнийг би гайхаад байна. Бид нар Төрийн албаны хуулиа баталж байгаа гэдэг чинь, за одоо яах вэ, багш, эмч нарын З үеийн намтрыг авахгүй байж болно л доо. Жишээ нь, цагдаа, тагнуул, төрийн тусгай хүчинд ажиллаж байгаа хүмүүс З байтугай 10 үеийн намтраа бичиж өгмөөр байгаа юм. Суурин тагнуул, энээ тэрээ ч байх юм билүү? Бас болгоомжтой хандах хэрэгтэй шүү дээ. Тэгэхээр үүнийг шууд ингээд  З үеийн намтрыг хасна гээд  түүнийгээ ингээд тавьчих юм бол энэ манай төрийн тогтвортой байх, тэр дундаа чиг үүргийн хувьд чухал л даа. Энэ болохоор бүх хүнд нь хавтгай битгий өгөөч ээ, гэхдээ ер нь тодорхой албан тушаалууд дээр ялангуяа цагдаа, тагнуул дээрээс нь шүүх, Монгол Улсын Ерөнхийлөгч, Ерөнхий сайд болох гэж байгаа хүн бол З байтугай 5 үеийн намтраа бичиж өгмөөр байна л даа, ийм саналтай байна.

Н.Энхболд:  Санал юм байна. Хасмааргүй гэдэг санал юм байна. Ер нь бол саяны таны хэлсэн албан тушаалтнуудын шалгуур үзүүлэлт, энэ бүрдүүлдэг материал нь тухай тухайн өөрийнхөө хуулиудаар бүгдээрээ зохицуулагдаад явчихаж байгаа. Энэ нь хавтгайруулсан байсан тэр хэсэг дээр л байгаа, төрийн албан хаагчдын хувьд шүү. Энэ дээр санаа зовох юм байхгүй, санаа зовж байгаатай чинь санал нэг байна, гэхдээ бусад хуулиудаараа зохицуулагдчихдаг юмаа. 

Санал хураалт явуулъя.

12-оос 11 гишүүн дэмжиж, 91.7 хувиар дэмжигдэж байна.

20.Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:


“22.1.3.Эрүүгийн хуульд заасан авлига, албан тушаалын гэмт хэрэг үйлдэж шүүхээр ял шийтгүүлж байгаагүй байх;” 

Баасанхүү гишүүн асууя.

О.Баасанхүү: Төрийн жинхэнэ албан тушаал дээр энэ хэрэгжихэд нэг их буруу юм байхгүй байх. Гэхдээ сонгуульт албан тушаал дээр яах вэ? Ял шийтгэлтэйд тооцох хугацаа гэж байдаг. Одоо тэр ял шийтгэлтэйд тооцох гэдэг хугацаа ч байхгүй болчихсон шүү дээ. Тэгэхээр Сонгуулийн  хуулийн тодорхой зүйлээр бол ял шийтгэлгүйд тооцсон бол сонгуульд оролцоно гэж байгаа. Тэгээд нөгөө хүн нь юу гэдэг юм бэ? Ямар ч хэрэгтэй байх нь хамаагүй ял шийтгэлээ эдэлсэн бол сонгуульд оролцоод, тэгээд Ерөнхийлөгч юм уу? Ерөнхий сайд ч юм уу?  Одоо нэг албан тушаалд очихоор тэгэх нь л байна л даа, одоо та үүнийг  авлига албан тушаалын хэргээр ял авч байсан юм байна, томилохгүй, барихгүй гэх юм уу? Ийм нэг ойлгомжгүй юм гараад байна л даа. Ард түмэн сонгомоор байдаг. Тэгээд яг хатуухан хэлэхэд манай Энхбаяр даргад л зориулаад байна уу гэж хараад байна л даа. Одоо тэртэй тэргүй Сонгуулийн хууль нь өөрчлөгдөөд энээ тэрээ гээд явахаар аяндаа дахиад юу гэдэг юм бэ? Нөгөө хүнийгээ төрд оруулж ирэхгүйн тулд ийм заалт оруулаад байгаа юм. Уг нь хүчингийн  хэрэг хийсэн хүнийг бас оруулмааргүй байна л даа, аймшигтай шүү дээ. Юун авлига, улаан махны хэрэг шүү дээ. Өөр аймаар, аймаар хэргүүд байгаа шүү дээ, хүн амины хэрэг ч юм уу? Энэ чинь бас л аймаар гэмт хэрэг шүү дээ. Эсхүл ерөөсөө үүнийг хавтгайруулаад  шууд гэмт хэрэг, аливаа гэмт хэргээр ял шийтгүүлж байсан этгээдийг төрийн албанд оруулахгүй гэж болно л доо. Японд бол захиргааны зөрчил ч гэсэн авсан нөхөрт виз өгөхгүй гэж байгаа шүү дээ, өөрийн  оронд нь биш, өөр улсад Монгол ч юм уу? Түүндээ шүүхээр ямар нэгэн шийтгэл авч байвал өөрийнхөө орон нутаг уруу нэвтрүүлэхгүй гэсэн ийм хууль үйлчилдэг. Тэгэхээр манайд бас үүнийг  тэгвэл нэгмөсөн ял шийтгүүлж байгаагүй этгээд гэж оруул, тэгвэл төрөө нэгмөсөн цэвэрхэн байлгая гэж байгаа бол ингээд оруулсан нь дээр байхаа, тэгэхгүй бол төрийн албанд чинь төмөр замд нэг ял шийтгүүлчихсэн нөхөр. Гаалийн бас нэг нөхөр сууж байгаа, би тэгж санаж байгаа. Тэр энэ хууль батлагдахаар хууль буцаан хэрэглэгдэх үү? Энэ дээр хариулж өгөөч.

Н.Энхболд: Нэгдүгээрт Баасанхүү гишүүн ээ, та наад уншиж байгаа, ярьж байгаа хуулиудаа сайн уншчихаад ингэж асуулт асуумаар байна. Тэгэхгүй бол цаг аваад байх юмаа. Наад саяны ярьсан юм чинь яг төрийн жинхэнэ албан тушаалтанд хамрагдах юмнуудыг ярьж байгаа болохоос биш, тэр сонгуультай холбоотой асуудал огт байхгүй ээ. Үүнийг та уг нь уншчихсан байсан бол ингээд асуугаад, хариулаад цаг алдаад баймааргүй байна. Тэгэхээр та хуулийнхаа төслөө нэг хараад, үүнийгээ нэг харчихвал энэ ийм учиртай юм байна гээд харчихна.

Хоёрдугаарт,  энэ Үндсэн хуулиар хүнийг гэм  хийгээгүй бол шүүхээр л буруутайг нь тогтоогоогүй бол ямар нэгэн байдлаар ялтан гэж үзэх, эрхийг нь хасах, хязгаарлах тухай ойлголт байхгүй гээд заачихсан байгаа.

Гуравдугаарт, саяхан бид нар Эрүүгийн хууль гаргасан, тэр ялтай байх хугацаа гээд таны яриад байдаг, ганц та ч ярьдаг биш дээ, бусад хүмүүсийн яриад байдаг тэр зүйлүүдийг чинь хасчихсан шүү дээ, байхгүй болчихсон. Түүнийг мэдсээр байж ингэж асуух юм даа, би түүнд чинь харин гайхаад байна.  Тэгэхээр саяны энэ заалт бол улс төрийн албан тушаалтан, сонгуульт албан тушаалтанд хамаагүй, жинхэнэ албан хаагчдын тухай л ийм заалт дээр байгаа юмаа, та юмаа харьцуулаад, зэрэгцүүлж тавьж байгаад харчих.

Санал хураалт явуулъя.

12-оос 12 гишүүн дэмжиж, 100.0 хувиар дэмжигдэж байна.

21.Төслийн 23 дугаар зүйлийн 23.3, 23.4 дэх хэсгийг доор дурдсанаар өөрчлөн найруулах:


“23.3.Хуульд өөрөөр заагаагүй бол төрийн жинхэнэ албаны удирдах, гүйцэтгэх албан тушаалд тавигдах тусгай шаардлага болон албан тушаалын тодорхойлолт боловсруулах нийтлэг журмыг төрийн албаны төв байгууллага батална.

23.4.Төрийн захиргааны албан тушаалын тодорхойлолтыг энэ хуулийн 22.3-т заасан журамд нийцүүлэн боловсруулж, төрийн албаны төв байгууллагын зөвшөөрлийг үндэслэн тухайн албан хаагчийг томилох эрх бүхий этгээд албан тушаал тус бүрээр батална.” гэсэн саналын томьёоллоор санал хураалт явуулъя.

12-оос 11 гишүүн дэмжиж, 91.7 хувиар дэмжигдэж байна.

22. Төслийн 23.5 дахь хэсгийн “албан тушаалын ажлын байрны тодорхойлолт”, 40.1.12 дахь заалтын “ажлын байр (албан тушаал)-ны тодорхойлолт”, 50.1.1 дэх заалтын “ажлын байрны тодорхойлолт”, 94.1.3 дахь заалтын “албан тушаал (ажлын байр)-ын тодорхойлолт” гэснийг “албан тушаалын тодорхойлолт” гэж тус тус өөрчлөх, цаашид тохиолдол бүрт өөрчлөх, төслийн 24 дүгээр зүйлийн гарчиг, 23.2.1, 23.2.2, 23.2.3, 24.1, 24.2 дахь хэсгийн “Мэргэжлийн” гэснийг “Мэргэшүүлэх” гэж, төслийн 24.2, 29.2, 29.3 дахь хэсгийн “Төрийн удирдлагын академи” гэснийг “Засгийн газрын харьяаны төрийн албаны сургалтын байгууллага” гэж, төслийн 27.1.1 дэх заалтын “9.4” гэснийг “16.3” гэж, төслийн 24.1, 49.5, 53.9 дэх хэсгийн “Засгийн газрын Хэрэг эрхлэх газрын” гэснийг “Засгийн газрын” гэж тус тус өөрчлөх гэсэн саналын томьёоллоор санал хураалт явуулъя.

12-оос 10 гишүүн дэмжиж, 83.3 хувиар дэмжигдэж байна.

23. Төслийн 26 дугаар зүйлийг доор дурдсанаар өөрчлөн найруулах:


“26 дугаар зүйл. Төрийн захиргааны албан тушаалд томилох үндсэн шалгуур

26.1.Төрийн захиргааны албан тушаалд иргэнийг томилохдоо энэ хуулийн 3.1.3-т заасан чадахуйн зарчмыг үндсэн шалгуур болгож, түүнийг хамгийн сайн хангасан хүнийг томилно.

26.2.Энэ хуулийн 22.1-д заасан нийтлэг болон 23 дугаар зүйлд заасан тусгай шаардлагыг хангасан тохиолдолд энэ хуулийн 26.1-д заасан шалгуурыг хангасанд тооцно.
 

26.3.Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэшлийн түвшингийн үнэлгээ, ёс зүй, мэдлэг, туршлага, ур чадварыг харгалзан хугацаанаас өмнө шатлан дэвшүүлж болно. 


26.4.Төрийн албан тушаалд шатлан дэвшүүлэх журмыг энэ хуульд нийцүүлэн Засгийн газрын саналыг үндэслэн төрийн албаны төв байгууллага батална. Албан тушаалд шатлан дэвшүүлж томилоход энэ журмыг баримтална.” 

Баасанхүү гишүүн асууя.

О.Баасанхүү: Би өмнө нь асуух гээд байсан юм, одоо засах юм уу? Үгүй юм уу? Би хэлж мэдэхгүй байна. Хамгийн гол нь юу вэ гэхээр, энэ төрийн албан тушаалын ажлын байрны тодорхойлолтыг томилох эрх бүхий  албан тушаалтан батлах  гэсэн төсөл дотроо Засгийн газрын Хэрэг эрхлэх газар болон Төрийн албаны зөвлөл батлахаар бичсэн байна. Энэ нь олон улсын жишиг, Төрийн албаны шалгуурын зарчимд нийцэхгүй байна гэж үзээд байгаа юм. Өөрөөр хэлбэл, ажлын байрны тодорхойлолт чинь ажил, ажилдаа  нэгдүгээрт онцлогтой шүү дээ. Дахиад л улс төрийн албан тушаалыг дээрээс нь төрийн л нэг албан тушаал биз дээ, төрийн тусгай чиг үүргийн, төрийн жинхэнэ албан хаагчийн гээд янз бүр байгаад байгаа учраас энэ Засгийн газрын Хэрэг эрхлэх газар, Төрийн албаны зөвлөл хамтдаа батална гэдэг бол энэ бол олон улсын жишиг ч ийм байдаггүй, төрийн албаны шалгуурт ч ийм юм байхгүй. Хэрвээ үүнийгээ түрүүний заалтыг засаагүй бол одоо энэ зүйлтэйгээ давхцаад явцгүй болчхоод байна. Мэргэжлийн хүмүүс нь надад тийм санал хэлээд байна.

Н.Энхболд: Уучлаарай, Баасанхүү гишүүн ээ, би одоо дахиад л шүүмжлэхээс, саяны таны асуусан юм чинь тэр төсөл дотор нь орж ирсэн байсан юм. Тэгээд түүнийг чинь хасаад  одоо миний энэ уншиж байгаа бол түрүүчийн уншсан бол яг таны хэлснээр тухайн томилох эрх бүхий этгээд нь албан тушаал тусбүрээр нь батална гээд заачихсан байгаа. Тэгэхээр та дахиад л зөрүүлээд уншаагүй юмаа асуучихлаа л даа. Таны саяны хэлсэн чинь төсөл дээр байгаа юм, наадахыг чинь бид нар ажлын хэсэг дээр яриад, Төрийн албаны зөвлөлтэй яриад, хэлээд байгаа тэр бусад жишгүүдийг харж байгаад яг албан тушаал бүрээр нь болгочихсон юм, тийм биз Цогоо дарга аа.

За. Саналаа хураая.

11-ээс 9 гишүүн дэмжиж, 81.8 хувиар дэмжигдэж байна.

24.Төслийн 25 дугаар зүйлийн гарчигийн “журам” гэснийг хасах, 27.1.1 дэх хэсгийн “/карьерын/” гэснийг, төслийн 42.1 дэх хэсгийн “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай” гэснийг, төслийн 42.1.1 дэх заалтын “бусад шатны” гэснийг тус тус хасах  гэсэн саналын томьёоллоор санал хураалт явуулъя.

Баасанхүү гишүүн.

О.Баасанхүү: тэгэхээр нэгдүгээрт нь, нэлээн олон хуулиудыг харах юм бол нийтийн алба гэдэг үг нэлээн яваад байгаа юмаа, үүнийг цэгцэлсэн үү гэдгийг нэгдүгээрт би асуумаар байгаа юм. Хоёрдугаарт нь, би ойлгох нь чухал биш юм л даа. Надад энэ Төрийн албаны тухай хуулиудыг яаж батлах гэж байна? Яаж хийх гэж байна вэ? Ийм саналуудыг асууж өгөөч гээд та бас зөв хариуллаа л даа, юу вэ гэвэл энэ орчихсон байна аа, оруулчихсан шүү гэж хэлж байгаа нь зөв. Түүнээс биш та намайг уншаагүй байна гэж яриад байх юм. Уншаагүй байна гэдэг чинь их утгагүй үг байна л даа, хоёулаа хамтдаа сууж, нэг бүрчлэн уншаагүй байх ёстой юм уу? Тэр үүнийг харж байгаа хүмүүс харин уншихгүй байгаа, уншихгүй байгаа хүмүүст нь ийм зүйлийг та асуусан шүү,  асуусан зүйлийг чинь би ингэж асуулаа, энэ хүмүүс ингэж хариуллаа л гэмээр байна. Тэгэхээр та бид хоёрын хувийн харилцааны яриа биш, энэ бол хэлэлцүүлэг гэж би ойлгоод байна. Хэлэлцүүлгийг чинь өнөөдөр ард түмэн хараад, хэвлэл мэдээлэл хараад, нөгөө талаасаа энд сууж байгаа бас хүмүүс нь хараад, энэ хуулин дээр суусан ажлын багийнхан нь хараад сууж байгаа учраас үүнийг протоколд тэмдэглүүлэх шаардлагатай байгаа юм.

Тийм учраас би юу ч асууж болно л доо, Улсын Их Хурлын гишүүн ямар ч асуулт тавьж болдог. Хэлсэн, асуусан, ярьсан дээрээ  хариуцлага үүрдэггүй. Тийм учраас над уруу битгий дайраач ээ, энэ бид хоёрын хэлэлцүүлэг биш, Улсын Их Хурлын Байнгын  хорооны хэлэлцүүлэг явж байгаа учраас анхаараач ээ, үгүй бол би одоо энэ хурлыг орхиж гарахаас өөр аргагүй л болох гээд байна.

Н.Энхболд: Хурлаа жаахан үр ашигтай, цаг ашиглаж, дэгийн дагуу явуулмаар байна л даа, Баасанхүү гишүүн ээ. Таны наад хэлээд байгааг чинь дөнгөж түрүүнд нь яг тэр үг, үсгээр нь уншчихсан байгаа юм. Нээрээ ажиглаад сууж байгаа хүмүүс байвал өө нөгөө санал маань энэ гээд орчихож гээд асуусан, асуугаагүй ойлгоод л явчихна шүү дээ, ойлгомжтой. Харамсалтай нь бид нар ингээд ойлгомжтой юмнуудыг дахин дахин асуугаад байхаар цагаа алдаад байна, үүнийг л хэлж байна. Түүнээс таны асуух эрх, бусад юманд ерөөсөө халдаагүй шүү. 

24 дүгээр санал дээр санал хураалт явуулъя. 

11 гишүүнээс 9 гишүүн дэмжиж, 81.8 хувиар дэмжигдэж байна.

25.Төслийн 27.1 дэх хэсэгт доор дурдсан агуулгатай 27.1.4 дэх заалт нэмэх:

“27.1.4.энэ хуулийн 27.1.3-т заасны дагуу нөхөх боломжгүй бол нээлттэй сонгон шалгаруулалт зарлах.” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

26.Төслийн 27 дугаар зүйлийн 27.2, 27.3 дахь хэсгийг доор дурдсанаар өөрчлөн найруулах:

“27.2.Төрийн жинхэнэ албан тушаалын сул орон тоо гарсан тохиолдолд томилох эрх бүхий байгууллага, албан тушаалтан олон нийтэд мэдээлэх үүрэгтэй. Томилох эрх бүхий байгууллага, албан тушаалтан сул орон тоо гарсан өдрөөс хойш сул орон тоо гарсан мэдээллийг 7 хоногт, сонгон шалгаруулалт явуулах захиалгыг 21 хоногт тус тус багтаан төрийн албаны холбогдох шатны байгууллагад ирүүлнэ.

27.3.Энэ хуулийн 27.1.1-д заасан тохиолдолд томилох эрх бүхий этгээд төрийн албаны төв байгууллагаас санал болгосон нэр дэвшигчийг холбогдох албан тушаалд томилно. Томилох эрх бүхий этгээд төрийн албаны төв байгууллагын санал болгосон төрийн жинхэнэ албаны удирдах албан тушаалд нэр дэвшигчийг томилохоос хуульд заасан үндэслэлээр 1 удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно. ” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

28.Төслийн 28 дугаар зүйлд доор дурдсан агуулгатай 28.4 дэх хэсэг нэмж, 28.4 дэх хэсгийн дугаарыг 28.5 болгож өөрчлөх:


“28.4.Төрийн жинхэнэ албан тушаалд ажилласан туршилтын хугацааг төрийн алба хаасан хугацаанд оруулан тооцно.”гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

29.Төслийн 29.3 дахь хэсгийг доор дурдсанаар өөрчлөн найруулах:

“29.3.Энэ хуулийн 29.1-д заасан сургалтын агуулга, хөтөлбөрийг Төрийн албаны төв байгууллагын саналыг үндэслэн Засгийн газар тодорхойлно.” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

30.Төслийн 31.1.2 дахь заалтыг доор дурдсанаар өөрчлөн найруулах:

“31.1.2.төрийн албанаас сахилгын шийтгэлээр болон хууль тогтоомжид заасан үндэслэл, журмаар халагдсан өдрөөс хойш төрийн албанд эргэж орох хуульд заасан хугацаа дуусгавар болоогүй, тодорхой хугацаагаар төрийн жинхэнэ алба хаах эрх нь хасагдсан иргэний уг хугацаа дуусаагүй;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

31.Төслийн 31 дүгээр зүйлийн 31.1.4 дэх заалтыг хасах гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

32.Төслийн 31 дүгээр зүйлийн 31.4 дэх “Монгол Улсын иргэний төрийн албанд ажиллах” гэснийг “Төрийн тухайн албан тушаалд тавих шаардлагыг хангасан иргэний төрийн жинхэнэ албан тушаал эрхлэх” гэж, “ялгаварлахыг хориглоно” гэснийг “ялгаварлаж үл болно” гэж, төслийн 32 дугаар зүйлийн 32.1 дэх хэсгийн “24” гэснийг “22, 23” гэж, төслийн 32.6 дахь хэсгийн “Ерөнхийлөгч, Улсын Их Хурлын дарга, Ерөнхий сайд, бусад төсвийн ерөнхийлөн захирагч болон улс” гэснийг “Улс” гэж тус тус өөрчлөх гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

33.Төслийн Долоодугаар бүлгийг доор дурдсанаар өөрчлөн найруулах:
“ДОЛДУГААР БҮЛЭГ

Төрийн жинхэнэ албаны шалгалт


33 дугаар зүйл.Төрийн жинхэнэ албаны шалгалт

33.1.Төрийн жинхэнэ албаны нөөц бүрдүүлэх, төрийн жинхэнэ албан хаагчийг сонгон шалгаруулах зорилгоор төрийн албаны мэргэшлийн шалгалт авна. 

33.2.Төрийн жинхэнэ албаны шалгалт нь доор дурдсан төрөлтэй байна:



33.2.1.ерөнхий шалгалт; 



33.2.2.тусгай шалгалт /тухайн албан тушаалын/.


33.3.Төрийн жинхэнэ алба хаах хүсэлтэй, энэ хуулийн 22.1-д заасан шаардлагыг хангасан иргэдээс ерөнхий шалгалтыг, энэ хуулийн 27.1-д заасан заасан шаардлагыг хангасан төрийн албан хаагчаас төрийн албаны тусгай шалгалт /тухайн албан тушаалын/-ыг тус тус авна.


33.4.Энэ хуулийн 33.2-т заасан ерөнхий болон тусгай шалгалт /тухайн албан тушаалын/-ыг төрийн албаны төв байгууллага зохион байгуулна.


33.5.Төрийн жинхэнэ албаны шалгалт тест, ярилцлага болон бусад хэлбэртэй байна.


33.6.Төрийн жинхэнэ албаны шалгалт доор дурдсан агуулгатай байна: 


33.6.1.удирдан зохион байгуулах чадварыг шалгах; 



33.6.2.дүн шинжилгээ хийх чадварыг шалгах;



33.6.3.асуудал шийдвэрлэх чадварыг шалгах;



33.6.4.манлайлах чадварыг шалгах;



33.6.5.монгол хэлний ярианы болон бичгийн чадварыг шалгах;



33.6.6.багаар ажиллах чадварыг шалгах;



33.6.7.бусад. 


33.7.Төрийн жинхэнэ албаны шалгалтын агуулга, хэлбэрийг Засгийн газрын Хэрэг эрхлэх газартай зөвшилцсөний үндсэн дээр төрийн албаны төв байгууллага тодорхойлно.

33.8.Төрийн жинхэнэ албаны ерөнхий шалгалтыг жилд 1-ээс доошгүй удаа зохион байгуулна.


33.9.Энэ хуулийн 33.8-д заасан шалгалтад тэнцсэн иргэнийг төрийн жинхэнэ албаны нөөцөд бүртгэнэ. Төрийн жинхэнэ албаны нөөцөд байх хугацаа 3 жил байна.


33.10.Төрийн албаны төв байгууллага тусгай шалгалт /тухайн албан тушаалын/ авахдаа холбогдох байгууллага болон мэргэжлийн холбоо, эрдэмтэн, судлаачдын төлөөллөөс бүрдсэн Шалгалтын зөвлөл байгуулж болно.



33.11.Төрийн албаны тусгай шалгалт /тухайн албан тушаалын/ авах талаар олон нийтийн хэвлэл мэдээллийн хэрэгсэл болон төрийн албаны төв байгууллагын цахим хуудсаар нийтэд зарлан мэдээлнэ.


33.12.Төрийн албаны төв байгууллага энэ хуулийн 33.8-д заасан чиг үүргийг гэрээний үндсэн дээр Засгийн газрын бус байгууллагад хариуцуулан гүйцэтгүүлж болно.

33.13.Төрийн албаны ерөнхий болон тусгай шалгалт /тухайн албан тушаалын/ авах болзол, журам, төрийн жинхэнэ албаны нөөц бүрдүүлэх журмыг Засгийн газартай зөвшилцөн төрийн албаны төв байгууллага батална гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.
34 дүгээр зүйл.Хориглох зүйл

34.1.Төрийн жинхэнэ албаны шалгалт авах журмыг зөрчих болон уг үйл ажиллагаатай холбогдсон хуурамч тодорхойлолт, гэрчилгээ, баталгаа гаргахыг хориглоно.
35 дугаар зүйл.Хариуцлага

35.1.Төрийн жинхэнэ албаны шалгалт авах журмыг зөрчсөн тохиолдолд төрийн албаны салбар зөвлөлийн зохион байгуулсан шалгалтын дүнг төрийн албаны төв байгууллага, төрийн албаны төв байгууллагын зохион байгуулсан шалгалтын дүнг шүүх хүчингүй болгож, гэм буруутай төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.


35.2.Төрийн жинхэнэ албаны шалгалт авах журмыг зөрчсөн энэ хуулийн 36.10-т заасан этгээдийг Шалгалтын зөвлөлийн бүрэлдэхүүнд дахин оруулахгүй.


35.3.Энэ хуулийн 35.2-т заасныг зөрчсөн төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.


35.4.Энэ хуулийн 34.1-д заасныг зөрчиж, хуурамч тодорхойлолт, гэрчилгээ, баталгаа гаргасан төрийн албан хаагчийг төрийн албанд 3-5 жилийн хугацаанд эргэж орох эрхгүйгээр төрийн албанаас хална.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 81.8 хувиар дэмжигдэж байна.

33.Төслийн 39 дүгээр зүйлийн 39.1, 40 дүгээр зүйлийн 40.1.3 дахь заалтын “төрийн ашиг сонирхолд” гэснийг “үндэсний язгуур ашиг сонирхолд” гэж өөрчлөх гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

34.Төслийн 40 дүгээр зүйлийн 40.1.4 дэх хэсгийг доор дурдсанаар өөрчлөн найруулах:

“40.1.4.улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, эвсэл, хөдөлгөөний үйл ажиллагаанд ямар нэг хэлбэрээр оролцохгүй байх;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

35.Төслийн 40.1 дэх хэсэгт доор дурдсан агуулгатай 40.1.5 дахь заалт нэмж, холбогдох заалтын дугаарыг өөрчлөх:

“40.1.5.хэрэв улс төрийн намын гишүүн бол намын гишүүнээс татгалзаж, тухайн төрийн албан тушаалд томилогдсон өдрөөс хойш 7 хоногийн дотор байгууллагын захиргаа болон харьяалах намдаа бичгээр албан ёсоор мэдэгдэх;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна. 

36.Төслийн 40 дүгээр зүйлийн 40.1.10, 40.1.11 дэх заалтыг доор дурдсанаар өөрчлөн найруулах:

“40.1.10.холбогдох хуульд заасан журмын дагуу хөрөнгө орлогын мэдүүлгийг зохих байгууллагад  мэдүүлэх;

40.1.11.төрийн үйлчилгээг чирэгдэлгүйгээр чанартай, хүртээмжтэй, шуурхай, соёлтой хүргэх, төрийн үйлчилгээг хүргэхдээ аливаа хэлбэрээр ялгаварлан гадуурхахгүй байх;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

37.Төслийн 40.1.15 дахь заалтыг хасах гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

38.Төслийн 41.1.1 дэх заалтыг доор дурдсанаар өөрчлөн найруулах:


“41.1.1.албан тушаалд томилогдмогц эрхлэх албан тушаалын тодорхойлолттой танилцах, албан ажил үүргээ хэрэгжүүлэх нөхцөлөөр хангахыг шаардах;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

39.Төслийн 41.1.2 дахь заалтын “гүйцэтгэлийн төлөвлөгөө, түүний шалгуур үзүүлэлтийн биелэлт, үр дүн, мэргэшлийн түвшинг” гэснийг “энэ хуульд заасны дагуу үйл ажиллагааны үр дүнг” гэж өөрчлөх, төслийн 41.1.3 дахь заалтын “нэмэгдүүлэх,” гэсний дараа “албан тушаалын зэрэглэл дэвших,” гэж нэмэх, төслийн 41.1.6 дахь заалтын “байгууллагын удирдлагын зөвшөөрснөөр” гэснийг хасах, төслийн 41.1.9 дэх заалтын “гадаад, дотоодод” гэснийг хасах гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

40.Төслийн 42.1.13 дахь заалтыг доор дурдсанаар өөрчлөн найруулах:


“42.1.13.хэвлэл мэдээллийн хэрэгслээр болон цахим хуудас, нийгмийн сүлжээний хэрэгслээр төр засгийн бодлоготой холбоотой албан бус байр суурь илэрхийлэх, улс төрийн үзэл бодлоо илэрхийлэх, улс төрийн нам, эвсэл, нэр дэвшигчийн талаар эерэг, сөрөг мэдээ, мэдээлэл түгээх;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.
41.Төслийн 42.1 дэх хэсэгт доор дурдсан агуулгатай 42.1.15, 42.1.16,  42.1.17, дахь заалт нэмж, 42.1.15 дахь заалтын дугаарыг 42.1.18 болгож өөрчлөх: 

“42.1.15.төрийн жинхэнэ албан хаагчийг албан тушаал бууруулсан, чөлөөлсөн, халсантай холбоотой маргааныг шүүхээр эцэслэн шийдвэрлэгдэх хүртэл хугацаанд тухайн ажлын байранд томилгоо хийх;


42.1.16.хуульд заасан үндэслэлээр албан тушаал бууруулсан, төрийн албанаас чөлөөлсөн, халсан тухай шийдвэр гарсан тохиолдолд албан тушаал, ажлын байр, тамга, тэмдэг, холбогдох баримт бичгүүдийг хүлээлгэн өгөхөөс татгалзах;


42.1.17.нийтийн сонсголыг зохион байгуулах, сонсголд оролцох журмыг зөрчих;” гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.
42. Төслийн 43 дугаар зүйлийг хасах гэсэн саналын томьёоллоор санал хураалт явуулъя.
11 гишүүнээс 9 гишүүн дэмжиж, 81.8 хувиар дэмжигдэж байна.
43.Төслийн 44 дүгээр зүйлийг доор дурдсанаар өөрчлөн найруулах:

“44 дүгээр зүйл.Ёс зүйн хэм хэмжээ

44.1.Энэ хуулийн 9.1.1, 9.1.3-т заасан албан тушаал эрхэлж байгаа төрийн албан хаагчийн ёс зүйн хэм хэмжээг хууль тогтоомжоор тогтооно.


44.2.Энэ хуулийн 9.1.2, 9.1.4-т заасан албан тушаал эрхэлж байгаа төрийн албан хаагчийн ёс зүйн хэм хэмжээг төрийн албаны төв байгууллагын саналыг үндэслэн Засгийн газар тогтооно.” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

45.Төслийн 45 дугаар зүйлийг хасах гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

46.Төслийн 46.2 дахь хэсгийг доор дурдсанаар өөрчлөн найруулах:

“46.2.Хуульд өөрөөр заагаагүй бол төрийн улс төрийн албан хаагчаас бусад төрийн албан хаагчийн төрийн алба хаах насны дээд хязгаар нь 65 нас байна.” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

47.Төслийн 47.1 дэх хэсгийн “үүргийг” гэсний дараа “төрийн жинхэнэ албан хаагчтай тохиролцсоны дагуу албан үүргийнх нь зэрэгцээ” гэж нэмэх, төслийн 47.1.5 дахь заалтын “тусгай даалгавар,” гэснийг “өөр” гэж өөрчлөх, төслийн 47.1.6, 48.3.4 дэх заалтын “амралттай” гэсний дараа “, хүүхэд асрах чөлөөтэй” гэж нэмэх, төслийн 48.1 дэх хэсгийн “тушаалтан” гэсний дараа “14 хоногийн дотор” гэж нэмэх, төслийн 48.3.1 дахь заалтын “бөгөөд энэ тохиолдолд тусгайлан шийдвэр гаргахгүй.” гэснийг хасах, төслийн 48.3.2 дахь заалтын “орлох боломжгүй” гэснийг “эзгүй” гэж тус тус өөрчлөх, төслийн 49.3, 49.4 дэх хэсгийн “Хуульд өөрөөр заагаагүй бол” гэснийг хасах гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

48.Төслийн 47.1 дэх хэсэгт доор дурдсан агуулгатай 47.1.7 дахь заалт нэмж, холбогдох заалтын дугаарыг өөрчлөх:

“47.1.7.энэ хуулийн 108.3-т  заасан асуудлаар шүүхийн хүчин төгөлдөр шийдвэр гаргаагүй;” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

49.Төслийн 48 дахь хэсгийг доор дурдсанаар өөрчлөн найруулах:

“48.2.Түр орлон гүйцэтгэгч нь тухайн албан тушаалын чиг үүрэг, эрх хэмжээг хэрэгжүүлнэ. Шийдвэрт түр орлон гүйцэтгэх хугацаа болон шаардлагатай бол зарим бүрэн эрхийг хязгаарлах талаар тусгана.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

50.Төслийн 48.4, 48.7 дахь хэсгийг хасах гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

51.Төслийн 48.6 дахь хэсгийг доор дурдсанаар өөрчлөн найруулах:

“48.6.Төрийн жинхэнэ албан хаагчийн албан үүргийг түр орлон гүйцэтгэхэд цалин, урамшуулал олгох журмыг төрийн албаны төв байгууллагын саналыг үндэслэн Засгийн газар тогтооно.” гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна. 

52.Төслийн 49 дүгээр зүйлд доор дурдсан агуулгатай 49.6 дахь хэсэг нэмэх:

“49.6.Гэрч, хохирогчийг хамгаалах тухай хуулийн дагуу хамгаалах арга хэмжээнд хамрагдсан албан хаагчийг түүнтэй тохиролцож төрийн нэг байгууллагаас нөгөө байгууллагад өөр албан тушаалд шилжүүлэн ажиллуулж болно.” гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

53.Төслийн 51.1 дэх хэсэгт доор дурдсан агуулгатай 51.1.4 дэх заалт нэмэх:

“51.1.4.Гэрч, хохирогчийг хамгаалах тухай хуулийн дагуу хамгаалалтын арга хэмжээнд хамрагдсан.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

54.Төслийн 51.6 дахь хэсгийн 51.2.1, 51.2.4 гэснийг хасах гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

55.Төслийн 53.1 дэх хэсгийн “албан үүргээ биелүүлээгүй, албан тушаалын бүрэн эрхээ хэтрүүлсэн” гэснийг “энэ хуулийн 40, 42 дугаар зүйлд заасныг зөрчсөн, албан үүргээ биелүүлээгүй,” гэж өөрчлөх, төслийн 53.1.4 дэх заалтын “1-5” гэснийг “3” гэж өөрчлөх, төслийн 53.4 дэх хэсгийн “6” гэснийг “1” гэж, “36” гэснийг “6” гэж өөрчлөх, төслийн 53.7 дахь хэсгийн “хуульд” гэснийг “хуулийн 42 дугаар зүйлд” гэж өөрчлөх, төслийн 53.8 дахь хэсгийн “гаргаж” гэсний өмнө “, эсхүл шүүхэд” гэж нэмэх гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

56.Төслийн 54 дүгээр зүйлд доор дурдсан агуулгатай 54.2 дахь хэсэг нэмэх:

“54.2.Энэ хуулийн 94.1.2, 94.1.3-т заасан төрийн жинхэнэ албан хаагчийн нэмэгдэл баталгааг зөрчиж төрийн албанаас чөлөөлөх, түр чөлөөлөх, халахыг хориглоно.” гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

57.Төслийн 55 дугаар зүйлийг доор дурдсанаар өөрчлөн найруулах:

“55 дугаар зүйл.Хариуцлага 


55.1.Төрийн жинхэнэ албан хаагчийг хууль бусаар төрийн албанаас чөлөөлсөн, түр чөлөөлсөн, халсныг төрийн албаны төв байгууллага эсхүл шүүх тогтоосон бол төрд учруулсан хохирлыг уг шийдвэрийг гаргасан буруутай албан тушаалтнаар нөхөн төлүүлнэ.


55.2.Төрийн албаны төв байгууллага шүүхийн шийдвэрийн биелэлтийн талаар бүртгэл хөтөлж, төрд учруулсан хохирлын нөхөн төлөлтөд хяналт тавина. Нөхөн төлөгдөөгүй тохиолдолд төрийг төлөөлж шүүхэд нэхэмжлэл гаргана.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

58.Төслийн Тавдугаар хэсгийг доор дурдсанаар өөрчлөн найруулах:
“V ХЭСЭГ

ТӨРИЙН АЛБАН ХААГЧИЙН АЖЛЫН 

ГҮЙЦЭТГЭЛ, ҮР ДҮН

АРВАН ГУРАВДУГААР БҮЛЭГ
Төрийн жинхэнэ албан хаагчийн ажлын 

гүйцэтгэл, үр дүн, олон нийтийн хяналт

57 дугаар зүйл.Төрийн жинхэнэ албан хаагчийн ажлын гүйцэтгэл, үр дүнг үнэлэх нийтлэг үндэслэл

57.1.Төрийн жинхэнэ албан хаагчийн ажлын гүйцэтгэл, үр дүн, мэргэшлийн түвшинг эрх бүхий байгууллагаас тогтоосон хугацаанд зохих журмын дагуу үнэлж дүгнэнэ.


57.2.Төрийн жинхэнэ албан хаагчийг албан тушаал дэвшүүлэх, цалин хөлсийг өөрчлөх, цол, зэрэг дэв олгох, урамшуулах, зохих шатны сургалтад хамруулах, албан тушаал бууруулах, хариуцлага хүлээлгэх асуудлыг түүний ажлын гүйцэтгэл, үр дүнг үндэслэн шийдвэрлэнэ.


57.3.Төсвийн байгууллагын төсвийн шууд захирагчийн ажлын гүйцэтгэл, үр дүнг харьяа байгууллагын үйл ажиллагааны үр дүнгээр үнэлнэ.

58 дугаар зүйл.Стратеги төлөвлөгөө


58.1.Төсвийн ерөнхийлөн захирагч нь Засгийн газрын үйл ажиллагааны хөтөлбөрт нийцүүлэн харьяа байгууллагын 4 жилийн стратеги төлөвлөгөө /цаашид ”стратеги төлөвлөгөө” гэх/-г боловсруулан баталж, хэрэгжилтийг хариуцан зохион байгуулна.

58.2.Хуульд өөрөөр заагаагүй бол стратеги төлөвлөгөө боловсруулах, батлах, хэрэгжилтийг хангах журмыг төрийн албаны төв байгууллагын саналыг үндэслэн Засгийн газар батална.

59 дүгээр зүйл.Байгууллагын гүйцэтгэлийн төлөвлөгөө

59.1.Төсвийн ерөнхийлөн захирагч нь тухайн жилийн төсвийн тухай хуульд заасан, хариуцсан хөтөлбөр, арга хэмжээний биелэлтийг зохион байгуулах зорилгоор гүйцэтгэлийн төлөвлөгөө боловсруулан баталж, жил бүрийн 1 дүгээр сарын 1-ний өдрөөс 12 дугаар сарын 31-ний өдрийн хооронд хэрэгжүүлнэ. 


59.2.Байгууллагын гүйцэтгэлийн төлөвлөгөө боловсруулах, гүйцэтгэлийн зорилт, шалгуур үзүүлэлтийг тогтоох, тайлан гаргах журмыг Засгийн газар батална.”

60 дугаар зүйл.Төрийн жинхэнэ албан хаагчийн гүйцэтгэлийн төлөвлөгөө


60.1.Төрийн жинхэнэ албан хаагч нь хууль тогтоомж болон албаны тушаалын тодорхойлолтод заасан чиг үүргээ үр дүнтэй хэрэгжүүлэх зорилгоор гүйцэтгэлийн төлөвлөгөө боловсруулж, жил бүрийн 1 дүгээр сарын 1-ний өдрөөс 12 дугаар сарын 31-ний өдрийн хооронд хэрэгжүүлнэ.

60.2.Төрийн жинхэнэ албан хаагчийн гүйцэтгэлийн төлөвлөгөө боловсруулах, гүйцэтгэлийн зорилт, шалгуур үзүүлэлтийг тогтоох, тайлан гаргах, ажлын гүйцэтгэл, үр дүн, мэргэшлийн түвшинг үнэлэх, тэдгээртэй холбогдуулан төрийн албан хаагчийг албан тушаал дэвшүүлэх, цалин хөлсийг өөрчлөх, урамшуулах, урамшуулал олгох, хариуцлага хүлээлгэх журмыг Засгийн газар батална.”

61 дүгээр зүйл. Олон нийтийн хяналт

61.1.Төрийн үйлчилгээний чанар, хүртээмж, үр нөлөөнд олон нийтийн хяналт тавих чиг үүргийг Олон нийтийн хяналтын зөвлөл гүйцэтгэнэ.


61.2.Олон нийтийн хяналтын зөвлөлийг сонгон шалгаруулах, олон нийтийн хяналтыг хэрэгжүүлэх, зөвлөлийн ажиллах дүрмийг төрийн албаны төв байгууллага батална.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

59. Төслийн 89.2.2 дахь заалтын “нэмэгдлээс” гэснийг “нэмэгдэл, нэмэгдэл хөлснөөс” гэж өөрчлөх, “хугацааны,” гэсний дараа “цолны,” гэж нэмэх, төслийн 89.2.3  дахь заалтын “докторын болон” гэснийг “докторын,” гэж өөрчлөх, төслийн 89.2.4 дэх хэсгийн “нэмэгдэл, бусад нэмэгдлээс” гэснийг “төрийн алба хаасан хугацааны нэмэгдэл болон бусад нэмэгдэл, нэмэгдэл хөлснөөс” гэж өөрчлөх гэсэн саналын томьёоллоор санал хураалт явуулъя.

11 гишүүнээс 6 гишүүн дэмжиж, 54.5 хувиар дэмжигдэж байна.

59.Төслийн 89 дүгээр зүйлд доор дурдсан агуулгатай 89.3 дахь хэсэг нэмж, холбогдох хэсгүүдийн дугаарыг өөрчлөх:


“89.3.Төрийн жинхэнэ албан хаагчид цол, зэрэг дэвийн нэмэгдлийг давхардуулан олгохгүй.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

60.Төслийн 89.3 дахь хэсгийн “хилийн цэрэг,” гэсний дараа “дотоодын цэрэг,” гэж нэмэх, төслийн 89.4.3 дахь заалтын “шийдвэр гүйцэтгэх байгууллагын” гэснийг “шийдвэр гүйцэтгэх, гаалийн байгууллагын” гэж өөрчлөх, төслийн 89.5 дахь хэсгийн “аудитын газар” гэснийг “аудитын газрын аудитор” гэж өөрчлөх гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

61.Төслийн 89.4 дэх хэсэгт доор дурдсан агуулгатай 89.4.2 дахь заалт нэмж, холбогдох заалтын дугаарыг өөрчлөх:

“89.4.2.хот, тосгоны захирагч;” гэсэн саналын томьёоллоор санал хураалт явуулъя.

11 гишүүнээс 9 гишүүн дэмжиж, 81.8 хувиар дэмжигдэж байна.

62.Төслийн 89 дүгээр зүйлд доор дурдсан агуулгатай 89.7, 89.11 дэх хэсэг нэмж, холбогдох хэсгүүдийн дугаарыг өөрчлөх

“89.7.Үйлчилгээний албан тушаал эрхэлдэг төрийн албан хаагчийн нэмэгдэл, бусад нэмэгдэл хөлсний доод хэмжээг хөдөлмөрийн асуудал эрхэлсэн төрийн захиргааны төв байгууллагын саналыг үндэслэн Засгийн газар тогтооно.”

89.11.Төрийн захиргааны албан хаагчид Хөдөлмөрийн тухай хуульд заасан нэмэгдэл хөлс олгоно.”гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, .72.7 хувиар дэмжигдэж байна.

63.Төслийн 90.1.3, 90.1.4 дэх заалтыг хасах  гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

64.Төслийн 91.1.4, 91.1.5 дахь заалтын “гүйцэтгэхтэй нь холбогдуулан” гэснийг “гүйцэтгэж байхад нь” гэж, төслийн 94.1.3 дахь заалтын “албан хаагч нь” гэснийг “албан тушаалтан” гэж тус тус өөрчлөх, төслийн 94.1.2 дахь заалтын “өөрчлөгдөх” гэсний дараа “,төрийн байгууллагын төсвийн ерөнхийлөн захирагч болон шууд захирагч өөрчлөгдөх” гэж нэмэх, төслийн 95.1.7 дахь заалтын “гааль,” гэсний дараа “татвар,” гэж нэмэх гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

65.Төслийн 91.1 дэх хэсэгт доор дурдсан агуулгатай 91.1.6, 91.1.7, 91.1.8 дахь заалт нэмэх:

“91.1.6.ээлжийн амралтаараа өөрийн, эсхүл эхнэр /нөхөр/-ийн төрсөн нутаг явах бол ирэх, очих замын зардлыг, эсхүл магадлан итгэмжлэл бүхий эмнэлгийн байгууллагын шийдвэрээр дотоодын сувилалд ирэх, очих замын зардлыг тухайн үед мөрдөж байгаа автомашин, төмөр замын үнэлгээгээр тооцож хоёр жилд нэг удаа олгох;

91.1.7.Иргэний эрүүл мэндийн даатгалын тухай хуульд заасан тухайн жилийн эмчилгээний төлбөрийн хэмжээнээс давсан хэсэг болон магадлан итгэмжлэл бүхий эмнэлгийн байгууллагын шийдвэрээр гадаад оронд эмчлүүлэх зайлшгүй шаардлага гарсан тохиолдолд зардлынх нь 60-аас доошгүй хувийг төр хариуцах;

91.1.8.хууль тогтоомжид заасан бусад нөхөх төлбөр.” гэсэн саналын томьёоллоор санал хураалт явуулъя.

11 гишүүнээс 6 гишүүн дэмжиж, 54.5 хувиар дэмжигдэж байна.

66.Төслийн 92.1 дэх хэсгийг доор дурдсанаар өөрчлөн найруулах:

“92.1.Хуульд өөрөөр заагаагүй бол төрийн улс төрийн албан хаагчаас бусад төрийн албан хаагч өндөр насны тэтгэвэр тогтоолгох үндэслэлээр төрийн албанаас чөлөөлөгдсөн бол төрийн албанд ажилласан хугацааг харгалзан 36 хүртэлх сарын үндсэн цалинтай тэнцэх хэмжээний нэг удаагийн буцалтгүй тусламжийг олгоно. Нэг удаагийн буцалтгүй тусламж тооцох цалингийн дундаж хэмжээ болон олгох шалгуур нөхцөлийг тодорхойлсон журмыг төрийн албаны төв байгууллагын саналыг үндэслэн Засгийн газар батална.”гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

67.Төслийн 93.1 дэх хэсэгт доор дурдсан агуулгатай 93.1.10 дахь заалт нэмэх:

“93.1.10.хууль тогтоомжоор тогтоосон бусад баталгаа.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

68.Төслийн 96 дугаар зүйлийг доор дурдсанаар өөрчлөн найруулах:

“96 дугаар зүйл. Засгийн газрын чиг үүрэг

96.1.Засгийн газар нь төрийн байгууллага, албан хаагчийн үйл ажиллагааны үр дүн, мэргэшлийн түвшинг үнэлж дүгнэх тогтолцоог бүрдүүлэх, төрийн албаны хөгжлийн бодлого, төлөвлөлтөд нийцүүлэн төрийн албан хаагчийн ажиллах нөхцөл, нийгмийн баталгааг хангах хөтөлбөр боловсруулж хэрэгжүүлнэ.


96.2.Засгийн газар энэ хуулийн 96.1-д заасан чиг үүргийн хүрээнд дараахь асуудлыг хариуцна:

96.2.1.яам, Засгийн газрын агентлаг, орон нутгийн захиргааны байгууллагын үйл ажиллагаанд хяналт тавих, үүрэг, даалгавар өгөх, хэрэгжилтийг хангуулж, зөрчлийг арилгуулах, тэдэнд мэргэжил, арга зүйн зөвлөгөө өгөх;


96.2.2.төрийн албан хаагчийн мэдлэг, ур чадварыг дээшлүүлэх,  удирдах ажилтны манлайлах ур чадварыг нэмэгдүүлэх, төрийн албан хаагчдыг давтан сургах, мэргэшүүлэх хөтөлбөрийг төрийн албаны төв байгууллагатай хамтран боловсруулж хэрэгжүүлэх;


96.2.3.төрийн захиргааны байгууллагын тогтолцоо, бүтцийн ерөнхий бүдүүвчийг боловсруулан батлахад төрийн албаны төв байгууллагын саналыг авах;

96.2.4.төрийн байгуулллагын чадавхийг бэхжүүлэх, чиглэлээр хэрэгжүүлж байгаа хөтөлбөр, төсөл, арга хэмжээг нэгдсэн удирдлага, зохицуулалтаар хангаж, үр нөлөөг дээшлүүлэх арга хэмжээ авах;


96.2.5.төрийн албан хаагчийн үйл ажиллагааны үр дүн, мэргэшлийн түвшинг үнэлэх журмыг тогтоож, хэрэгжүүлэх ажлыг арга зүйн удирдлагаар хангах;


96.2.6.төрийн албаны шинэтгэлийн бодлого, стратеги, хүний нөөцийн бодлогын хэрэгжилтийн явц, үр дүнд хяналт-шинжилгээ, үнэлгээ хийх, түүний үр дүнг дээшлүүлэх талаар санал, зөвлөмж боловсруулах;


96.2.7.хувийн хэвшилд ажиллагчдын адилтгах албан тушаалын дундаж цалингийн судалгааг гаргах, цалин хөлсний өөрчлөлтийн тухай саналаа төсвийн хүрээний мэдэгдэл хэлэлцэхийн өмнө Улсын Их Хуралд танилцуулж, шийдвэрлүүлэх;

96.2.8.энэ хуулийн 32.1-д заасан мэдэгдлийг заавал биелүүлж, авсан арга хэмжээний талаар 14 хоногийн дотор хариу мэдэгдэх;

96.2.9.хууль тогтоомжид заасан бусад чиг үүрэг.

96.3.Засгийн газрын Хэрэг эрхлэх газрын дэргэд төрийн албан хаагчдыг сургах, давтан сургах, төрийн албаны хүний нөөцийн менежментийн талаар судалгаа, шинжилгээ хийх, энэ талаар бодлого боловсруулагчдад мэргэжил, арга зүйн зөвлөгөө өгөх үндсэн үүрэг бүхий Засгийн газрын харьяаны төрийн албаны сургалтын байгууллага ажиллана.

96.4.Энэ хуулийн 96.3-т заасан сургалтын байгууллагын дүрмийг Засгийн газар батална.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

69.Төслийн Гучин нэгдүгээр бүлгийн гарчигийг “Төрийн албаны төв байгууллага, түүний бүрэн эрх” гэж, төслийн 97 дугаар зүйлийн гарчигийн “зөвлөлийн чиг үүрэг” гэснийг “төв байгууллага” гэж тус тус өөрчлөх гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

70.Төслийн 97.1 дэх хэсгийг доор дурдсанаар өөрчлөн найруулах: 


“97.1.Төрийн албаны төв байгууллага нь Төрийн албаны зөвлөл /цаашид “Зөвлөл” гэх/ мөн.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

71.Төслийн 97.3 дахь хэсгийг доор дурдсанаар өөрчлөн найруулах:


“97.3.Зөвлөл нь ажлын алба, салбар зөвлөл, сургалт судалгаа, мэдээллийн нэгдсэн сангийн нэгжтэй байна. Ажлын албаны дарга, салбар зөвлөлийн даргыг Зөвлөл томилж, чөлөөлнө. ”  гэсэн саналын томьёоллоор санал хураалт явуулъя.

Энэ дээр чинь яам гэх мэтийн газруудад байх салбар, зөвлөлийн даргыг бас дээд зөвлөлөөсөө томилно гэж ярьсан тийм ээ, тэгж ойлгогдсон тийм ээ. Орон тооны бус салбар зөвлөлийг Дээд зөвлөл нь томилно. 

11 гишүүнээс 8 гишүүн дэмжиж, 72.7 хувиар дэмжигдэж байна.

72.Төслийн 97.8 дахь хэсгийн тайлбарыг хасах гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

73.Төслийн 97.9 дэх хэсгийн “Ерөнхийлөгч, Улсын Их Хурлын дарга, Ерөнхий сайд, Улсын Их Хурлын болон Засгийн газрын гишүүнийг огцруулах, бусад” гэснийг, төслийн 100 дугаар зүйлийн гарчигийн “дарга,” гэснийг, төслийн 97.6 дахь хэсгийн “, зөвлөмж” гэснийг тус тус хасах  гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

74.Төслийн 98 дугаар зүйлийг доор дурдсанаар өөрчлөн найруулах:

“98 дугаар зүйл. Төрийн албаны зөвлөлийн чиг үүрэг 


98.1.Төрийн албаны зөвлөл дараахь чиг үүргийг хэрэгжүүлнэ:


98.1.1.хуульд өөрөөр заагаагүй бол төрийн албаны удирдах болон гүйцэтгэх албан хаагчид төрийн албан хаагчийн ёс зүйн хэм хэмжээг сахиулахтай холбогдсон зөвлөгөө өгөх, арга зүйн удирдлагаар хангах;


98.1.2.төрийн албан хаагчийн сургалт, ажиллах нөхцөл, нийгмийн баталгааг хангах хөтөлбөрийн хэрэгжилтэд хяналт тавьж, мэргэжил, арга зүйн туслалцаа үзүүлэх;


98.1.3.иргэн, байгууллага, албан хаагчийн гомдол, мэдээллийн дагуу төрийн жинхэнэ албан хаагчийг сонгон шалгаруулж, томилох үйл ажиллагаанд шалгалт хийх, зөрчил илэрсэн тохиолдолд зөрчлийг арилгах хугацаатай шаардлага хүргүүлэх, хууль тогтоомж зөрчсөн шийдвэрийг хүчингүй болгох;

98.1.4.төрийн албаны тухай хууль тогтоомж, чадахуйн зарчмын хэрэгжилтийн талаар төрийн байгууллагуудын үйл ажиллагаанд хүний нөөцийн аудит хийх;


98.1.5.төрийн албан хаагчийн хувийн хэрэг, тоо бүртгэлийн нэгдсэн тогтолцоог бий болгох, төрийн алба, албан хаагчтай холбогдолтой мэдээллээр Улсын Их Хурал, Монгол Улсын Ерөнхийлөгч, Засгийн газар, Шүүхийн ерөнхий зөвлөл, бусад сонирхогч этгээдийг хангах ажлыг зохион байгуулж хэрэгжүүлэх;


98.1.6.хууль тогтоомжид нийцүүлэн эрх хэмжээнийхээ асуудлаар шийдвэр гаргах, өөрчлөх, биелэлтийг нь хангах;

98.1.7.төрийн захиргааны байгууллагын тогтолцоо, бүтцийн ерөнхий бүдүүвчийг боловсруулан батлахад Улсын Их Хурал, Засгийн газарт санал өгөх, төрийн байгууллагын чиг үүргийн шинжилгээ хийхэд мэргэшил, арга зүйн зөвлөгөөгөөр хангах;

Мэргэжил үү? Мэргэшил үү  хараарай үүнийг.

98.1.8.төрийн албаны шинэтгэлийн бодлого, стратеги, хүний нөөцийн бодлогын хэрэгжилтийн явц, үр дүнд хяналт-шинжилгээ (мониторинг), үнэлгээ хийх, түүний үр дүнг дээшлүүлэх талаар санал, зөвлөмж боловсруулах, улсын болон орон нутгийн төсвийн удирдлагын зардлын төслийг зохиох, хянаж батлахад зохих журмын дагуу санал гаргах;

98.1.9.төрийн албаны шинэтгэл болон сайн засаглалын зарчмыг хэрэгжүүлэх, өөрчлөлтийн менежмент, төрийн захиргааны болон хүний нөөцийн менежментийн асуудлаар гүйцэтгэх эрх мэдлийн байгууллага, тэдгээрийн удирдах ажилтныг мэргэшил, арга зүйн зөвлөгөө, үйлчилгээгээр хангах;

98.1.10.төрийн албаны чадавхийг бэхжүүлэх чиглэлээр хэрэгжүүлж байгаа хөтөлбөр, төсөл, арга хэмжээний талаархи мэдээллийг судлан боловсруулж, тэдгээрийн давхардал, хийдлийг арилгах, үр нөлөөг дээшлүүлэх талаар зөвлөгөө, үйлчилгээ үзүүлэх;

98.1.11.хууль тогтоомжид заасан бусад чиг үүрэг.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

75.Төслийн 100.1, 100.2 дахь хэсгийг доор дурдсанаар өөрчлөн найруулах:


“100.1.Зөвлөл нь хамтын удирдлагын зарчмаар ажиллах бөгөөд орон тооны 5 гишүүний бүрэлдэхүүнтэй байна.”

100.2.Зөвлөлийн орон тооны 5 гишүүнд Улсын Их Хурлын Тамгын газар, Монгол Улсын Ерөнхийлөгчийн Тамгын газар, Засгийн газрын Хэрэг эрхлэх газар тус бүр нэг, төрийн албан хаагчийн төлөөлөл хоёр хүний нэр дэвшүүлэх бөгөөд нэр дэвшигч нь төрийн жинхэнэ албан тушаалд 15-аас доошгүй жил ажилласан, төрийн удирдлага, эдийн засаг, эрх зүй, боловсролын чиглэлээр мэргэшсэн дээд  боловсролтой, ял шийтгүүлж байгаагүй, 45 нас хүрсэн Монгол Улсын иргэн байна. Төрийн албан хаагчийн төлөөллийг шалгаруулах журмыг төрийн албаны төв байгууллагын саналыг үндэслэн Улсын Их Хурлын Төрийн байгуулалтын байнгын хороо батална.” гэсэн саналын томьёоллоор санал хураалт явуулъя.

Зарчим томьёолол дээр саналын зөрүү юм байхгүй биз? 

11 гишүүнээс  8 гишүүн дэмжиж, 72.7 хувиар дэмжигдэж байна.

76.Төслийн 100.3 дахь хэсгийг доор дурдсанаар өөрчлөн найруулах:

“100.3.Улсын Их Хурал Зөвлөлийн гишүүнийг 6 жилийн хугацаагаар томилно. Зөвлөлийн гишүүнээр нэг удаа улируулан томилж болно.” гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.
77.Төслийн 100.5 дахь хэсгийн “төгссөн” гэсний дараа “, эсхүл хамаарал бүхий этгээд” гэж, төслийн 108.7 дахь хэсгийн “хуулийн” гэсний дараа “108.5” гэж, төслийн 107.2 дахь хэсгийн “хамт” гэсний дараа “төрийн албаны салбар зөвлөл болон” гэж тус тус нэмэх гэсэн саналын томьёоллоор санал хураалт явуулъя.
11 гишүүнээс 8 гишүүн дэмжиж, 72.7 хувиар дэмжигдэж байна.
78.Төслийн 100.4 дэх хэсгийн “5” гэснийг “1” гэж, Төслийн 101.1 дэх хэсгийн “5” гэснийг “3” гэж, төслийн 101.4 дэх хэсгийг 100 дугаар зүйлд шилжүүлж, хэсгийн дугаарыг 100.9 болгож, төслийн 103.1.1 дэх заалтын “албан үүргээ” гэснийг “хуульд заасан чиг үүргээ” гэж, төслийн 106.1 дэх хэсгийн “жил бүрийн 12 дугаар сарын 31-ний өдрийн дотор” гэснийг “дараа оны нэгдүгээр улиралд багтаан” гэж, төслийн 107.4.5 дахь заалтын “бол” гэснийг “гэж үзвэл” гэж, төслийн 107.4 дэх хэсгийн “эрх бүхий албан хаагч” гэснийг “комисс” гэж, төслийн 107.5 дахь хэсгийн “албан хаагч” гэснийг “комиссын гишүүн” гэж, төслийн 108.9 дэх хэсгийн “108.1” гэснийг “107.1” гэж, 107 дугаар зүйлд шилжүүлж 107.6 дахь хэсэг болгож тус тус өөрчлөх гэсэн саналын томьёоллоор санал хураалт явуулъя.
11 гишүүнээс 8 гишүүн дэмжиж, 72.7 хувиар дэмжигдэж байна.
79.Төслийн 100.4 дэх хэсгийн “улс төрийн албан хаагч,” гэснийг, төслийн 101.3 дахь хэсгийн “түр” гэснийг, төслийн 106.3 дахь хэсгийн “жил бүрийн 12 дугаар сарын 25-ны өдрийн дотор” гэснийг, төслийн 108.1 дэх хэсгийн “энэ хуулийн 111.5.7-д зааснаас бусад тохиолдолд” гэснийг тус тус хасах гэсэн саналын томьёоллоор санал хураалт явуулъя.
11 гишүүнээс 8 гишүүн дэмжиж, 72.7 хувиар дэмжигдэж байна.
80.Төслийн 100.7, 100.8, 100.9 дэх хэсгийг хасах гэсэн саналын томьёоллоор санал хураалт явуулъя.
11 гишүүнээс 9 гишүүн дэмжиж, 81.8 хувиар дэмжигдэж байна.

81.Төслийн 105.2 дахь хэсгийг хасах гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.

82.Төслийн 108.3 дахь хэсгийг доор дурдсанаар өөрчлөн найруулах:

“108.3.Төрийн албаны төв байгууллагын шийдвэрийг эс зөвшөөрсөн тал уг шийдвэр гарснаас хойш 30 хоногийн дотор шүүхэд гомдол гаргаж болно.” гэсэн саналын томьёоллоор санал хураалт явуулъя.

11 гишүүнээс 10 гишүүн дэмжиж, 90.9 хувиар дэмжигдэж байна.

83.Төслийн 108.4 дэх хэсгийг хасах гэсэн саналын томьёоллоор санал хураалт явуулъя.

11 гишүүнээс 10 гишүүн дэмжиж, 90.9 хувиар дэмжигдэж байна.

84.Төслийн 109.1 дэх хэсгийг доор дурдсанаар өөрчлөн найруулах:

“109.1.Энэ хуулийг 2018 оны 01 дүгээр сарын 01-ний өдрөөс эхлэн, энэ хуулийн 89.2.2-т заасан нэмэгдэл хөлс, энэ хуулийн 89.2.4-т заасан төрийн алба хаасан хугацааны нэмэгдэл, нэмэгдэл хөлс, энэ хуулийн 92.1-д заасан төрийн үйлчилгээний албан хаагчид олгох нэг удаагийн буцалтгүй тусламж олгох зохицуулалтыг 2019 оны 07 дугаар сарын 01-ний өдрөөс эхлэн дагаж мөрдөнө.” гэсэн саналын томьёоллоор санал хураалт явуулъя.

11 гишүүнээс 10 гишүүн дэмжиж, 90.9 хувиар дэмжигдэж байна.

85.Эдгээр зарчмын зөрүүтэй саналууд дэмжигдсэнтэй холбогдуулан холбогдох хуулийн зүйл, хэсэг, заалтад нэмэлт, өөрчлөлт оруулах саналыг боловсруулах. 

Саяны  ярьсан юмтай холбогдоод бас нэмэлт, өөрчлөлтүүд оруулж ирвэл ажлын хэсэгтээ чиглэл өгөх юм байна. Үүнийг анхаарах асуудал байна шүү. Зарчмын хувьд санал хураая. Санал хураалт.

11 гишүүнээс 10 гишүүн дэмжиж, 90.9 хувиар дэмжигдэж байна.

Шинэчилсэн найруулгын төсөл, нэмэлт, өөрчлөлт оруулах хуулийн төслүүдийг нэгтгэсэн төслийн талаарх зарчмын зөрүүтэй саналуудаар санал хурааж дууслаа.

Одоо дагалдаж орж ирсэн хуулиудаар санал хураана.
ТӨРИЙН АЛБАНЫ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ ЗАРИМ АРГА ХЭМЖЭЭНИЙ ТУХАЙ УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1.Тогтоолын төслийн 1 дэх заалтын 1 дэх дэд заалтад заасан ажлын байрны шинжилгээг зохион байгуулж, дүнг 2018 оны 01 дүгээр сарын 01-ний өдрийн дотор танилцуулахаар тусгах гэсэн саналын томьёоллоор санал хураалт явуулъя.

11 гишүүнээс 10 гишүүн дэмжиж, 90.9 хувиар дэмжигдэж байна.

2. Тогтоолын төслийн 1 дэх заалтын 4 дэх дэд заалтыг хасах гэсэн саналын томьёоллоор санал хураалт явуулъя.

11 гишүүнээс 7 гишүүн дэмжиж, 63.6 хувиар дэмжигдэж байна.

3.Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулах:


“5/Энэ хуулийн 96.3-т заасан Засгийн газрын харьяаны төрийн албаны сургалтын байгууллагыг 2019 оны 01 дүгээр сарын 01-ний дотор байгуулах; гэсэн саналын томьёоллоор санал хураалт явуулъя.

Хугацааны хувьд яаж байна вэ? Хуучин удирдлагын академи биз дээ. Мөнхбат сайд, Засгийн газраас хүн байна уу? 

11 гишүүнээс 7 гишүүн дэмжиж, 63.6 хувиар дэмжигдэж байна.

4. Тогтоолын төслийн 1 дэх заалтад доор дурдсан агуулгатай 6 дахь дэд заалт нэмэх:


“6/Хуульд заасны дагуу холбогдох дүрэм, журам, шийдвэрийг хүчингүй болгох, өөрчлөх, шинэчлэн батлах.” гэсэн саналын томьёоллоор санал хураалт 

явуулъя.

Энэ чинь харин хугацаатай байх ёстой юм биш үү? Зүгээр нэг хууль гаргаад өгчихдөг, Засгийн газар энэ юмнуудаа хүчингүй болгодоггүй, шинэчилдэггүй, түүнээсээ болоод хэрэгждэггүй юмнууд зөндөө байгаа.

11 гишүүнээс 8 гишүүн дэмжиж, 72.7 хувиар дэмжигдэж байна.

5.Тогтоолын төслийн 2 дахь заалтын “Монгол Улсын Ерөнхийлөгч, Монгол Улсын Их Хурлын дарга, Монгол Улсын Засгийн газар /Ж.Эрдэнэбат/-т” гэснийг “Улсын Их Хурлын Тамгын газар /Ц.Цолмон/, Монгол Улсын Ерөнхийлөгчийн Тамгын газар, Засгийн газрын Хэрэг эрхлэх газар /Ж.Мөнхбат/-т” гэж өөрчлөх. Энэ яасан холимог хачин юм явчихсан юм. Зүгээр л байгууллагуудыг нь дурьдаад явчихбал яасан юм бэ? Нэрнүүдийг нь хасаад, үүрэг болгосугай гээд. 

Санал хураалт явуулъя. Энэ 4 дүгээр санал дээр манай ажлын хэсгээс юм уу? Нэг нь чуулган дээр санал гаргаж байгаад хугацаа тавихгүй бол хуучин дүрэм, журмаа шинэчилдэггүй энэ юмнууд чинь тэгээд л хууль хэрэгждэггүй хамгийн гол шалтгаан болдог шүү дээ. Энэ дээр хугацаа байхгүй бол, энэ хуулийг чинь хэзээнээс мөрдөж эхлэхээр оруулж ирж байгаа билээ, бид нар чинь, түүнээс өмнө энэ хуучин юмнууд нь хүчингүй болсон байх биз дээ, уг нь. Тэр олон дүрэм, журам заалтууд багтаж амжих уу?  Багцаагаар.

11 гишүүнээс 9 гишүүн дэмжиж, 81.8 хувиар дэмжигдэж байна.

2 номерын микрофон.

Б.Цогоо: 2, З сард багтаагаад гаргах байлгүй дээ. Тэр дотор Их Хуралд оруулж батлуулахаар  6-7 эрх зүйн акт байгаа. Энэ харин Их Хурлаар амжиж орж, гарч чадах нь уу л гэдэг асуудал байна. Бусад нь бол амжина.

Н.Энхболд: Хуулиа  18 оны 1 сарын 1-нээс мөрдөнө гээд, тэгээд түүнийгээ биелүүлэх шийдвэрийг Улсын Их Хурал гаргахгүй байхгүй байлгүй дээ, гаргах байлгүй дээ.

Б.Цогоо: Гаргах байлгүй.

Н.Энхболд: Гаргаж таарна шүү дээ, тэгэхгүй бол өөрснөө хууль гаргачхаад . . . 

Б.Цогоо: Хамгийн гол нь боловсруулж оруулах л асуудал байгаа юм, эрх зүйн актаа.

Н.Энхболд: Түүнийг хугацаатай болгоё, 18 оны 1 сарын 1-нээр гэж ойлгоод явъя.

ГААЛИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1. Төслийн 1 дүгээр зүйлийн “267 дугаар зүйлийн 267.4” гэснийг “2671 дүгээр зүйлийн 2671.4” гэж тохиолдол бүрт тус тус өөрчлөх гэсэн саналын томьёоллоор санал хураалт явуулъя.

11 гишүүнээс 8 гишүүн дэмжиж, 72.7 хувиар дэмжигдэж байна.


Ажлын хэсгээс оруулж ирсэн зарчмын зөрүүтэй саналуудаар санал хурааж дууслаа.

Одоо Улсын Их Хурлын гишүүн Н.Учралын гаргасан зарчмын зөрүүтэй санал байна.

Хуулийн төслийн 9.1.4-т, “төрийн үйлчилгээний алба” гэх заалтыг  9.1.4. төрийн тэргүүлэх үйлчилгээний алба, төрийн бусад үйлчилгээ гэж өөрчлөх.

Өөрөө байсан бол тайлбар сонсохсон. Ер нь хуучин сонсогдоогүй л нэр томьёо байна. Энэ саналыг дэмжье гэсэн саналын томьёоллоор санал хураалт явуулъя.

11 гишүүнээс 2 гишүүн дэмжиж, 18.2 хувиар энэ санал дэмжигдсэнгүй.

2 дахь санал байна. 89.2.4. хуулийн төслийн 89.2-т үйлчилгээний албан тушаал эрхэлдэг төрийн албан хаагчийн хувьд албан тушаалын цалин болон докторын мэргэшил, зэрэг, цол, ур чадварын нэмэгдэл, бусад нэмэгдлээс тус тус бүрдэнэ гэснийг  89.2.4. тэргүүлэх үйлчилгээний албан тушаалын цалин болон докторын мэргэшлийн зэрэг, төрийн албан хаасан хугацааны цол, ур чадварын нэмэгдэл, бусад нэмэгдлээс тус тус бүрдэнэ.

89.2.5.бусад үйлчилгээний албан тушаал эрхэлдэг төрийн албан хаагчийн хувьд албан тушаалын цалин болон докторын мэргэжлийн зэрэг, цол, ур чадварын нэмэгдэл, бусад нэмэгдлээс тус тус бүрдэнэ гэж өөрчлөх саналыг ирүүлсэн байна.

Түрүүчийн санал дэмжигдээгүй учраас энэ дээр санал хураах шаардлага байхгүй байх. Дотор нь  үйлчилгээний албан хаагчийг тэргүүлэх, тэргүүлэх биш гэдэг нь угаасаа дэмжигдээгүй учраас энэ санал хураах шаардлагагүй болов уу? Юу гэж бодож байна Тамгын газар.  Тэгэхээр үүгээр санал хураах шаардлагагүй.

Энэ дээр танилцуулъя. Хуулийн төслийн 14 дүгээр зүйлийг дараах байдлаар өөрчлөн найруулах гээд:

Төрийн тэргүүлэх болон бусад үйлчилгээний албан хаагч, төрийн суурь үйлчилгээ адил тэгш, чанартай, хүртээмжтэй хүргэх чиг үүрэг бүхий хөдөлмөрийн гэрээний үндсэн дээр ажиллах дараах албан тушаалтныг төрийн тэргүүлэх үйлчилгээний албан хаагч гэнэ.

14.1.1.төрийн өмчит боловсролын бүх шатны байгууллагын багш, төрийн өмчит бүх шатны эрүүл мэндийн байгууллагад ажиллаж байгаа эмч.

14.2.төрийн байгууллагын хэвийн үйл ажиллагааг хангахад туслах чиг үүрэг бүхий хөдөлмөрийн гэрээний үндсэн дээр ажиллах дараах албан тушаалтныг төрийн бусад үйлчилгээний албан хаагч гэнэ.


14.2.1.төрийн байгууллагын хэвийн үйл ажиллагааг хангахад туслах  албан тушаалтан.


14.2.2.боловсрол, шинжлэх ухаан, эрүүл мэнд, соёл урлаг зэрэг төсвөөс санхүүждэг төрийн үйлчилгээний байгууллагын дарга, захирал, эрхлэгч бусад удирдах туслах албан тушаалтан.


14.2.3.яам, агентлагийн харьяа буюу дэргэд ажилладаг төсвөөс санхүүждэг төрийн үйлчилгээний байгууллагын удирдах болон гүйцэтгэх, туслах албан тушаалтан.

14.3.төрийн тэргүүлэх болон бусад үйлчилгээний албан тушаалын ангилал, зэрэглэлийг  Төрийн албаны зөвлөлийн саналыг үндэслэн Засгийн газар тогтооно гэсэн ийм саналууд бас байгаа юм байна.

Энэ анхны зарчмын санал нь дэмжигдээгүй учраас үүгээр санал хураах шаардлага байхгүй юм байна.

Ингээд ажлын хэсгээс ирсэн, гишүүдээс гарсан зарчмын зөрүүтэй саналуудаар санал хурааж дууслаа. 

Байнгын хорооноос санал, дүгнэлт гарна. Санал, дүгнэлтийг  Ундармаа гишүүн танилцуулна.

Чуулганаар хэлэлцэхэд гишүүд өөрснөө бас хуралдаан дээр идэвхтэй оролцож, байлцаарай.  Энэ өөрөө бас нэлээн том хууль, хоёр хууль нэгтгэсэн, ажил их гарсан. Тэгээд ажлын дэд хэсэг, Төрийн албаны зөвлөлийнхөн энэ дотор багтаад, мөн ажлын хэсгийн гишүүд идэвхтэй ажилласан. Ажлын хэсгийн гишүүд ч гэсэн бид нар өөрснөө очиж дэд хэсгийнхээ гишүүдтэй хуралдаж ярьж, нэлээн олон талаас нь ярилцсан. Зарчмын асуудлууд дээр үндсэнд нь бүгдэд санал нийлсэн.  Одоо эндээс  нааш цаашаа байх юм бол харьцангуй бага гэж бодож байгаа. Тийм учраас Байнгын хорооныхоо хурлаас гарсан санал, дүгнэлт дээр ажлын хэсэг, дэд хэсгийн гишүүд бас шаардлага гарвал байр сууриа илэрхийлж, санаа нэгтэй, нэгдмэл байдлаар ажиллаарай гэж хүсэх байна.

Тэгээд та бүхэнд талархал илэрхийлье, баярлалаа.

Өнөөдрийн Байнгын хорооны хурлаар хэлэлцэх асуудал дууслаа. Хурал хаасныг мэдэгдье. Гишүүддээ баярлалаа.

Дууны бичлэгээс хуулбарласан:

